
გენერალური აუდიტორის მიმართვა

საჯარო რესურსების ეფექტიანი განკარგვა 

სახელმწიფოსთვის მნიშვნელოვან გამოწვევას 

წარმოადგენს. ამ გამოწვევის საპასუხოდ სახელმწიფო 

აუდიტის სამსახური თავისი აუდიტორული და 

კვლევით-ანალიტიკური საქმიანობით უზრუნველყოფს 

პარლამენტის ხელშეწყობას საჯარო ფინანსების მართვის 

ზედამხედველობაში. 

საჯარო სექტორში მიმდინარე რეფორმების 

შესაბამისად, გასულ წელს განახლდა სახელმწიფო 

აუდიტის სამსახურის 2014-2017 წლების სტრატეგია. 

სამსახურის ერთ-ერთ მთავარ სტრატეგიულ მიზანს 

წარმოადგენს აუდიტორული საქმიანობის შედეგად მოტანილი სარგებლის გაზრდა. ამ მიმართულებით 

მნიშვნელოვანია სამსახურის ძალისხმევა, რომლის შედეგადაც 2013 წელს საგრძნობლად გაიზარდა 

როგორც ჩატარებული აუდიტების რაოდენობა, ასევე აუდიტორული საქმიანობით ნაერთი ბიუჯეტის 

თანხობრივი და სექტორული დაფარვის მაჩვენებელი. 

აუდიტორული საქმიანობის შედეგად მოტანილი სარგებლის გაზრდის მიზნით სამსახური 

აგრძელებს ეფექტიანობის აუდიტის განვითარებას. ამ ტიპის აუდიტით სახელმწიფო აუდიტის  

სამსახური ხელს უწყობს საჯარო ფინანსების უფრო ეკონომიურად, პროდუქტიულად და ეფექტიანად 

განკარგვას. 2013 წელს სამსახურმა ჩაატარა 4 ეფექტიანობის აუდიტი, რომლებიც ორიენტირებული 

იყო მხარჯავი დაწესებულებების საქმიანობის რეალური შედეგებისა და მათ მისაღწევად 

განხორციელებული ღონისძიებების შეფასებაზე. ეფექტიანობის აუდიტის მნიშვნელობის ხაზგასმისა 

და ამ სფეროში დაგროვილი გამოცდილების საზოგადოებისათვის გაზიარების მიზნით,  გასულ წელს 

სამსახურის მიერ პირველად ჩატარდა ამ თემისადმი მიძღვნილი კონფერენცია.

აღსანიშნავია, რომ ტექნოლოგიების ინტენსიური განვითარებისა და საჯარო სექტორში 

ელექტრონული მმართველობის დანერგვის შედეგად გაიზარდა ინფორმაციული და საკომუნიკაციო 



2013 წლის საქმიანობის ანგარიში

4

უსაფრთხოების, კომპიუტერული თაღლითობისა და სხვა ტექნოლოგიური რისკები. შესაბამისად, 

სახელმწიფო აუდიტის სამსახურის მიერ აუდიტორული საქმიანობის განსახორციელებლად 

აუცილებელია სათანადოდ იქნეს შესწავლილი და შეფასებული ის საინფორმაციო-ტექნოლოგიური 

გარემო, რომელშიც საჯარო უწყებები ახორციელებენ ძირითად საქმიანობას. 

თანამედროვე  გამოწვევების  საპასუხოდ,  გასულ წელს მომზადდა საინფორმაციო 

ტექნოლოგიების (IT) სტრატეგიული განვითარების გეგმა და ჩამოყალიბდა საკოორდინაციო 

ჯგუფი, რომელიც უზრუნველყოფს როგორც აუდიტის ჩატარებას, ასევე მეთოდოლოგიური ბაზის 

განვითარებას. 

სამსახურის აუდიტორული საქმიანობა ორიენტირებულია საჯარო ფინანსების მართვაში 

არსებული სისტემური ხასიათის ხარვეზების გამოვლენასა და მათი პრევენციის მიზნით შესაბამისი 

რეკომენდაციების გაცემაზე, რაც აისახა პარლამენტისთვის მომზადებულ ანგარიშებსა და დასკვნებში. 

ამ მიმართულებით აღსანიშნავია, რომ 2013 წელს სახელმწიფო აუდიტის სამსახურმა პირველად 

მოამზადა ანგარიში ადგილობრივი თვითმმართველი ერთეულების ბიუჯეტების ხარჯვასა და 

შესრულებასთან დაკავშირებით ჩატარებული აუდიტების შესახებ. 

ამასთანავე, სამსახურმა  2013 წელს გადადგა მნიშვნელოვანი ნაბიჯები ინოვაციური და 

თანამედროვე აუდიტორული მიდგომებისა თუ ტექნიკების პრაქტიკაში დანერგვის მიმართულებით. 

გასულ წელს საფუძველი ჩაეყარა  მნიშვნელოვან პროექტებს: რეკომენდაციების შესრულების 

მონიტორინგის სისტემა, რომლის მიზანია სას-ის მიერ გაცემულ რეკომენდაციებზე რეაგირების 

ხარისხობრივი და რაოდენობრივი მაჩვენებლის გაუმჯობესება და ამ პროცესში პარლამენტის 

ჩართულობის გაზრდა, აუდიტის შედეგების სისტემატიზებული აღრიცხვის, კლასიფიკაციებისა და 

ანგარიშგების ელექტრონული სისტემა და აუდიტორული საქმიანობის წლიური გეგმის შედგენის 

მეთოდოლოგია.

აუდიტორული საქმიანობის გარდა, სამსახური კვლევით-ანალიტიკური სახელმძღვანელოების 

მომზადებით უზრუნველყოფს პარლამენტის, მთავრობისა და საზოგადოებისთვის საერთაშორისო 

გამოცდილებისა და სანიმუშო პრაქტიკის გაზიარებას. 

აღსანიშნავია, რომ საჯარო აუდიტის ხარისხის გაუმჯობესებისა და აუდიტორთა კვალიფიკაციის 

ამაღლების მიზნით, გასულ წელს სსიპ - საჯარო აუდიტის ინსტიტუტმა აღნიშნულ სფეროში პირველად 

ჩაატარა საჯარო სექტორის აუდიტორთა სერტიფიცირება. 

განახლებული სტრატეგიის ფარგლებში სახელმწიფო აუდიტის სამსახური აქტიურად 

განაგრძობს თანამშრომლობას საერთაშორისო პარტნიორ ორგანიზაციებთან. სამსახური სტრატეგიულ 

პარტნიორებთან ინტენსიური თანამშრომლობით უზრუნველყოფს აუდიტის საერთაშორისო 

სტანდარტების საქმიანობაში დანერგვას, ამასთანავე, ამ სფეროში დაგროვილი ცოდნისა და 

გამოცდილების გაზიარებას. ამ მიმართულებით  აღსანიშნავია უმაღლესი აუდიტორული ორგანოების 

ევროპული ორგანიზაციის (EUROSAI) 2013 წლის შეფასება, რომლის მიხედვით, შვედეთის ეროვნულ 

აუდიტორულ ოფისსა და სახელმწიფო აუდიტს სამსახურს შორის პარტნიორობა  თანამშრომლობის 

ერთ-ერთ საუკეთესო მაგალითად დასახელდა. 

წინამდებარე ანგარიში დეტალურად წარმოგიდგენთ სახელმწიფო აუდიტის სამსახურის 2013 

წლის საქმიანობის ძირითად მიმართულებებს.

ლაშა თორდია
სახელმწიფო აუდიტის სამსახურის

გენერალური აუდიტორი

შესავალი
სახელმწიფო აუდიტის სამსახური (სას) წარმოადგენს ორგანიზაციულად, ფინანსურად და 

ფუნქციონალურად დამოუკიდებელ და საჯარო აუდიტის საერთაშორისო სტანდარტების (ISSAI) 

შესაბამის უმაღლეს აუდიტორულ ორგანოს. მისთვის მინიჭებული მანდატის ფარგლებში სამსახური 

ხელს უწყობს პარლამენტს მთავრობაზე საპარლამენტო კონტროლის განხორციელებასა და სახელმწიფო 

მმართველობის გაუმჯობესებაში, ქვეყნის საკეთილდღეოდ. 

სახელმწიფო აუდიტის სამსახურის მისიაა  ხელი შეუწყოს სახელმწიფო მომსახურების 

გაუმჯობესებასა და საჯარო რესურსების უკეთეს მართვას კანონიერების, ეფექტიანობისა და 

ანგარიშვალდებულების პრინციპების დაცვით. 

სახელმწიფო აუდიტის სამსახური ეფუძნება შემდეგ ძირითად ღირებულებებს:

• დამოუკიდებლობა

• პროფესიონალიზმი

• სანდოობა

საჯარო სექტორში მიმდინარე ცვლილებები მნიშვნელოვანი გამოწვევაა, როგორც საკანონმდებლო 

და აღმასრულებელი ხელისუფლებისთვის, ასევე სახელმწიფო აუდიტის სამსახურისათვის. მიმდინარე 

რეფორმების საპასუხოდ, სახელმწიფო აუდიტის სამსახურმა განაახლა სტრატეგიული განვითარების 

გეგმა 2014-2017 წლებისთვის, რომელიც ასახავს სამსახურის საქმიანობის საშუალოვადიან ხედვას 

შესაბამისი სტრატეგიული მიზნებითა და ამოცანებით. სამსახური წარმართავს თავის საქმიანობას 

ოთხი  სტრატეგიული მიმართულებით, კერძოდ:

1. აუდიტორული საქმიანობით პარლამენტის ხელშეწყობა მთავრობაზე საპარლამენტო 

კონტროლის განხორციელებაში;

2. მთავრობის ხელშეწყობა ანგარიშვალდებულების გაუმჯობესებისკენ მიმართული რეფორმების 

განხორციელებაში;

3. პოლიტიკური პარტიების დაფინანსების გამჭვირვალობისა და ანგარიშვალდებულების 

ხელშეწყობა;

4. ინსტიტუციური შესაძლებლობების განვითარება საქმიანობის ხარისხის ასამაღლებლად.

წინამდებარე ანგარიში ეფუძნება მოცემულ 4 სტრატეგიულ მიზანს და წარმოადგენს სამსახურის 

მიერ 2013 წლის განმავლობაში აღნიშნული მიზნების მისაღწევად განხორციელებულ საქმიანობას.

1. აუდიტორული საქმიანობით პარლამენტის 
ხელშეწყობა მთავრობაზე საპარლამენტო კონტროლის 
განხორციელებაში

სახელმწიფო აუდიტის სამსახურის აუდიტორული საქმიანობის მიზანია საბიუჯეტო სახსრების 

პროდუქტიული, ეკონომიური და ეფექტიანი განკარგვით სახელმწიფო მმართველობის გაუმჯობესება. 

სამსახური ხელს უწყობს საჯარო ფინანსების მართვის სისტემაში მიმდინარე რეფორმების წარმატებით 

განხორციელებას და ამ პროცესში მისი, როგორც დამოუკიდებელი ექსპერტის როლის განმტკიცებას. 

სახელმწიფო აუდიტის სამსახური ყოველი წლის დასაწყისში ადგენს აუდიტორული საქმიანობის 

პრიორიტეტებს, რომლებიც განისაზღვრება დაინტერესებული მხარეებისგან მიღებული მოსაზრებებისა 

და ინიციატივების, აგრეთვე აუდიტის თემის შერჩევის სხვა კრიტერიუმების1  საფუძველზე. 

პრიორიტეტული, რისკზე დაფუძნებული მიდგომით სამსახური ყოველწლიურად მიზნად ისახავს 

გაზარდოს აუდიტორული საქმიანობის შედეგად მოტანილი სარგებელი. ამ მიმართულებით, 2013 

წელს გასულ წელთან შედარებით საგრძნობლად გაიზარდა როგორც ჩატარებული აუდიტების 

რაოდენობა, ასევე აუდიტორული საქმიანობით ნაერთი ბიუჯეტის თანხობრივი და სექტორული 

დაფარვის მაჩვენებელი.

აუდიტორული საქმიანობის შედეგად 2013 წელს სახელმწიფო აუდიტის სამსახურმა შეადგინა 

87 ანგარიში, რომლითაც მოიცვა 4 284 მილიონი ლარი2  (გარდა ეფექტიანობის აუდიტით მოცული 

1 დიდი მოცულობის საბიუჯეტო თანხები; დიდი საზოგადოებრივი ინტერესი; არასწორი მართვა;   რეფორმის საჭიროება; ბოლო პერიოდში არ 
ჩატარებულა აუდიტი.
2 აუდიტორული საქმიანობით 2012 წლის ნაერთი ბიუჯეტის დაფარვა შეადგენს 3 320 მილიარდ ლარს,  ბიუჯეტის შესრულების ანალიზების 
გამოკლებით კი - 1 369 მილიარდ ლარს. 

თანხისა - ჯამში 188 მილიონი ლარი), ხოლო ჩატარებული აუდიტებით გამოვლენილმა დარღვევების 

თანხობრივმა მოცულობამ  193.9 მილიონი ლარი შეადგინა, მათ შორის არამიზნობრივი და 

არაეკონომიური განკარგვის შედეგად სახელმწიფო ბიუჯეტმა იზარალა 131 833 ათასი ლარით, ხოლო 

უკეთესი მმართველობის პირობებში შესაძლებელი იქნებოდა 38 983 ათასი ლარის დაზოგვა.

აუდიტორული საქმიანობის განვითარების მიმართულებით სახელმწიფო აუდიტის სამსახური 

მნიშვნელოვან ყურადღებას უთმობს:

 − ეფექტიანობის აუდიტით მიღწეული შედეგების გაზრდას, რაც მნიშვნელოვანია 

საჯარო რესურსების მართვის ეფექტიანობისა და ანგარიშვალდებულების პრინციპების 

გასაუმჯობესებლად;

 − საინფორმაციო ტექნოლოგიების (IT) აუდიტის განვითარებას. აღნიშნული თანამედროვე 

აუდიტორული მიდგომის მიზანია იმ რისკების იდენტიფიცირება და აღმოფხვრა, რომლებმაც 

ფურცლიდან ელექტრონულ სისტემებზე გადაინაცვლა;

 − სისტემური ხასიათის ხარვეზების გამოვლენასა და შესაბამისი რეკომენდაციების გაცემას, 

რაც ასახულ იქნა სახელმწიფო აუდიტის სამსახურის დასკვნებსა და მოხსენებებში, როგორც 

ცენტრალური ბიუჯეტის, ისე ადგილობრივი თვითმმართველი ერთეულებისათვის.

წარმოდგენილი ანგარიში ასახავს 2013 წლის განმავლობაში ჩატარებული აუდიტების შედეგად 

გამოვლენილ მნიშვნელოვან გარემოებებს, რომლებიც შესაბამის რეაგირებას საჭიროებენ როგორც 

ცალკეული უწყებების, ასევე სისტემურ დონეზე.

1.1  ეფექტიანობის აუდიტით მიღწეული შედეგები
2012 წლიდან, საჯარო ფინანსების მართვის სისტემაში მიმდინარე რეფორმების პარალელურად, 

სახელმწიფო აუდიტის სამსახურმა დაიწყო აუდიტის თვისობრივად განსხვავებული ტიპის - 

ეფექტიანობის აუდიტის ჩატარება. ეფექტიანობის აუდიტი სწავლობს ორგანიზაციის საქმიანობის ან/და 

სახელმწიფო პროგრამის მართვის ეკონომიურობის, პროდუქტიულობისა და ეფექტიანობის ძირითად 

ასპექტებს. ეფექტიანობის აუდიტი საშუალებას იძლევა შეფასდეს კონკრეტული მიმართულებით 

განხორციელებული ღონისძიებებით მიღწეული  შედეგები და ამ პროცესში საბიუჯეტო სახსრების 

ხარჯვის ეკონომიურობა და პროდუქტიულობა, რაც  განსაკუთრებულ მნიშვნელობას იძენს შედეგზე 

ორიენტირებული ბიუჯეტირების დანერგვის მიმდინარე პროცესის გათვალისწინებით. 

2013 წლის განმავლობაში სახელმწიფო აუდიტის სამსახურმა, გერმანიის საერთაშორისო 

თანამშრომლობის საზოგადოებისა და შვედეთის ეროვნული აუდიტორული ოფისის მხარდაჭერით, 

ჩაატარა 4 ეფექტიანობის აუდიტი, რომლებიც შეირჩა მათი არსებითობისა და საზოგადოებრივი 

ინტერესიდან გამომდინარე. 

1. პროფესიული განათლების სისტემის ეფექტიანობის აუდიტი

უახლოეს პერიოდში გატარებული  რეფორმებით მნიშვნელოვანი ცვლილებები განხორციელდა 

პროფესიული განათლების სფეროში. უკანასკნელი ათწლეულის განმავლობაში აშენდა ახალი 

სასწავლებლები, შემუშავდა ეროვნულ კვალიფიკაციათა ჩარჩო და ხარისხის უზრუნველყოფის 

სამართლებრივი მექანიზმები, სამ დიდ ქალაქში გაიხსნა საინფორმაციო ცენტრები და ა.შ. აღნიშნული 

ცვლილებების ფონზე მოსალოდნელი იყო პროფესიული განათლების სისტემის ძირეული გარდაქმნა, 

რასაც დადებითი გავლენა უნდა მოეხდინა უმუშევრობის შემცირებასა და ქვეყნის ეკონომიკურ 

ზრდაზე.

აუდიტის მიგნებები:

• განხორციელებული პოზიტიური ცვლილებების მიუხედავად, შრომის ბაზარზე არსებული 

ინფორმაციის სიმწირის გამო საქართველოს განათლებისა და მეცნიერების სამინისტრო 

ვერ უზრუნველყოფს მის მიერ განსაზღვრული პრიორიტეტული სასწავლო პროგრამების 

შესაბამისობას ბაზარზე არსებულ მოთხოვნებთან. აუდიტის პერიოდში ფინანსდებოდა ისეთი 

პროფესიული სასწავლო პროგრამები, რომლებზეც შრომის ბაზარზე მოთხოვნა დაბალი იყო.   

• ხარვეზები პროფესიული  სასწავლებლების  ანგარიშგების    სისტემაში - სასწავლო 

კურიკულუმები არის ძალიან ზოგადი, კრედიტების სისტემა არ არის უნიფიცირებული, 

მასწავლებელთა გადამზადება არ არის ორიენტირებული პროფესიული უნარების 

განვითარებაზე, არ არის მჭიდრო თანამშრომლობა კერძო სექტორთან და ინფორმაციის 

ხელმისაწვდომობის სისტემა არ არის გამართული.

• არარაციონალური დაფინანსების სისტემა - სასწავლებლებზე თანხების გადანაწილება 

ხდებოდა არაოპტიმალურად; ვაუჩერის ფიქსირებული ხასიათის გამო (700 ან 1000-ლარიანი 

ვაუჩერი განურჩევლად პროგრამის ტიპის, შინაარსისა და ხანგრძლივობისა) სასწავლებლებზე 

გაცემული თანხები არ შეესაბამებოდა მათ რეალურ საჭიროებებს; ვაუჩერის გაცემის 

სისტემის ნაკლოვანებებმა გამოიწვია მნიშვნელოვანი ოდენობის თანხების არმიზნობრივად 

(დაახლოებით 850.0 ათასი ლარი) და არაეფექტიანად (თითქმის 2 მილიონი ლარი) გახარჯვა. 

სასწავლებელთა ინფრასტრუქტურული განვითარება მიმდინარეობს უსისტემოდ - რიგი 

სასწავლებლების რეაბილიტაცია არ განხორციელებულა მათი დაარსების დღიდან, რის გამოც 

სასწავლებლებს არ ეძლევათ თანაბარი განვითარების შესაძლებლობა.

რეკომენდაციები:

საქართველოს მთავრობას, საქართველოს განათლებისა და მეცნიერების სამინისტროს, საქართველოს 

შრომის, ჯანმრთელობისა და სოციალური დაცვის სამინისტროს:

 √ უზრუნველყოფილ იქნეს განათლებისა და მეცნიერების სამინისტროს 2013-2020 წლების 

სტრატეგიით გათვალისწინებული ვალდებულებების შესრულება, რაც ითვალისწინებს შრომის 

ბაზრის კვლევის სისტემების დანერგვას, მის შემდგომ განვითარებასა და საგანმანათლებლო 

დაწესებულებებისათვის შრომის ბაზრის შესახებ ინფორმაციის ხელმისაწვდომობას; ბაზრის 

კვლევის შედეგების საფუძველზე გაუმჯობესდეს პროფესიული განათლების სასწავლო 

პროგრამების პრიორიტეტების განსაზღვრის პროცესი, შემუშავდეს და დაინერგოს შესაბამისი 

პროცედურები, რათა უზრუნველყოფილ იქნეს პრიორიტეტების მისადაგება რეგიონში 

არსებულ სპეციფიკურ მოთხოვნებთან.

საქართველოს განათლებისა და მეცნიერების სამინისტროს:

 √ სამინისტროსა და სსიპ „განათლების ხარისხის განვითარების ეროვნული ცენტრის“ მიერ 

შემუშავდეს სასწავლებელთა შეფასების მეთოდოლოგია და ინდიკატორები, რომელთა 

მიხედვითაც რეგულარულად მოხდება ნაკლოვანებების გამოვლენა და  დაისახება სტრატეგიაში 

მათი გამოსწორების გზები; შეფასების პროცესში უზრუნველყოფილ იქნეს კერძო სექტორის 

ჩართულობა.

 √ შეიქმნას კურიკულუმებისა და კრედიტების უნიფიცირებული სისტემა, რომელიც თავსებადი 

იქნება საერთაშორისო სტანდარტებთან და საუკეთესო პრაქტიკასთან. ასევე, მასწავლებელთა 

პროფესიული განვითარება წარიმართოს სისტემურად, რაც გულისხმობს ტრენინგების 

ორიენტირებას პროფესიულ უნარ-ჩვევებსა და მათი საწარმოებში (დამსაქმებლებთან) 

ჩატარების  შესაძლებლობას.

 √ შესრულდეს ახლად შექმნილი კომუნიკაციის სტრატეგიით გათვალისწინებული ყველა 

პუნქტი და განხორციელდეს სხვა მნიშვნელოვანი ღონისძიებები, რათა მოხდეს ბიზნესის 

წარმომადგენლების დაინტერესება, ჩაერთონ პროფესიული განათლების პროცესში.

 √ სამინისტრომ შეიმუშაოს მეთოდოლოგია და კრიტერიუმები (მაგალითად, სტუდენტთა 

კონტინგენტი, სასწავლებლის პროფილი, მასწავლებელთა რაოდენობა და ა.შ.), რომელთა 

საფუძველზეც მოხდება ადმინისტრაციული ხარჯისათვის გათვალისწინებული დაფინანსების 

ოდენობის განსაზღვრა.

 √ სამინისტრომ  გააუმჯობესოს ვაუჩერული დაფინანსების სისტემა. უნდა შემუშავდეს და 

დაინერგოს პროცედურები, რომელთა საშუალებით სათანადოდ იქნება შესწავლილი და 

დაანგარიშებული ვაუჩერის ოდენობა ყველა რელევანტური ასპექტის გათვალისწინებით 

- პროგრამის ხანგრძლივობა, ტიპი, შინაარსი, სტუდენტთა რაოდენობა, პირდაპირი და 

არაპირდაპირი ხარჯები.

 √ სამინისტრომ ჩამოაყალიბოს ვაუჩერის მართვის სისტემა, რომელიც გაითვალისწინებს მის 

რაციონალურ დანაწილებას სასწავლო პროცესის ეტაპების მიხედვით, მეტი კონტროლის 

უზრუნველსაყოფად. აღნიშნულისათვის აუცილებელია სტუდენტების შესახებ სრულყოფილი 

და გამართული მონაცემთა ბაზის არსებობა და მისი მუდმივი მონიტორინგი.

2. სახელმწიფო შესყიდვების სისტემის ეფექტიანობის აუდიტი

ბოლო 5 წლის განმავლობაში მნიშვნელოვანი რეფორმები გატარდა სახელმწიფო შესყიდვების 

სფეროში. განხორციელებული ცვლილებებით მივიღეთ გამჭვირვალე შესყიდვების სისტემა, რომელიც 

დადებითად შეაფასა მრავალმა საერთაშორისო ორგანიზაციამ. შესყიდვების ახალმა სისტემამ შეამცირა 

კორუფციული გარიგებების ალბათობა, გაამარტივა შესყიდვების პროცედურები და საგრძნობლად 

გაზარდა კონკურენცია. 

პოზიტიური ცვლილებების მიუხედავად, აუდიტით გამოვლინდა, რომ გარკვეული ხარვეზებია 

კანონმდებლობაში და მნიშვნელოვანი ნაკლოვანებებია შესყიდვების განხორციელების ყველა 

სტადიაზე, განსაკუთრებით – დაგეგმვის ეტაპზე. 

სახელმწიფო აუდიტის სამსახური თვლის, რომ ქვემოთ დასახელებულ პრობლემატურ 

სფეროებში რეფორმებისა და გაუმჯობესების გზების დასახვასთან ერთად, პირველ რიგში, 

აუცილებელია არსებული გამჭვირვალე სისტემის შენარჩუნება, აღნიშნული კუთხით მისი კიდევ უფრო 

განვითარება, შესყიდვებში ჩართულ სუბიექტთა ანგარიშვალდებულების ამაღლება და სააგენტოს 

დამოუკიდებლობის უზრუნველყოფა. 

აუდიტის მიგნებები:

• არასწორად ხდება საჭიროებების იდენტიფიცირება (აღნიშნული უმეტეს შემთხვევებში 

გულისხმობს საჭიროებათა გადაჭარბებით შეფასებას) და მათი შემდგომი ფორმულირება 

სატენდერო დოკუმენტაციაში; შემსყიდველთა მხრიდან შესყიდვის ობიექტის3  ტექნიკური 

სპეციფიკაციების განსაზღვრისას არ ხდება საქართველოში ან/და საერთაშორისოდ აღიარებული 

სტანდარტების გამოყენება, რაც ხშირად რეალურ საჭიროებასა და მიწოდებას შორის 

შეუსაბამობას იწვევს; შესყიდვებთან დაკავშირებული რიგი პროცედურები და დოკუმენტაცია 

არ არის სტანდარტიზებული, რაც გააადვილებდა შემსყიდველთა საქმიანობას და შეამცირებდა 

დანახარჯებს; შემსყიდველთა მხრიდან არ ხდება ბაზრის რეგულარული შესწავლა, რაც 

ზოგჯერ  შესყიდვის არაეკონომიურად განხორციელებას განაპირობებს; სფეროებში, 

სადაც მიზანშეწონილია ცენტრალიზაცია, შესყიდვები კვლავაც დეცენტრალიზებულად 

ხორციელდება, რის გამოც იკარგება თანხების დაზოგვის შესაძლებლობები.

3  შესყიდვის ობიექტში შეიძლება მოვიაზროთ საქონელი, მომსახურება თუ სამუშაო.

• გაიზარდა კონკურენციის (ტენდერის) გარეშე გაფორმებული კონტრაქტების რაოდენობა - ჯამში 

2011-2012 წლებში გამარტივებული წესით  განხორციელებული შესყიდვების ღირებულებამ 2 

მილიარდ ლარზე მეტი  შეადგინა (რაც აღნიშნულ პერიოდში განხორციელებული შესყიდვების 

დაახლოებით 40%-ს შეადგენს); რიგ შემთხვევებში დაუსაბუთებელია გამარტივებული 

შესყიდვების გადაუდებელი აუცილებლობის მდგომარეობით განხორციელების ფაქტები; 

სახელმწიფო საწარმოებსა და მის შვილობილ კომპანიებს  (სადაც სახელმწიფო ფაქტობრივ 

კონტროლს ახორციელებს) აქვთ შესყიდვების ელექტრონული სისტემის გვერდის ავლით 

განხორციელების შესაძლებლობა.

• ხარვეზებია ტენდერის ჩატარების ეტაპზე - რიგ შემთხვევებში ხდება ტენდერების 

დაუსაბუთებელი შეწყვეტა და პრეტენდენტთა დაუსაბუთებელი დისკვალიფიკაცია, რაც 

უარყოფითად აისახება კონკურენციაზე.

• კანონმდებლობის გამკაცრების მიუხედავად, ვხვდებით სახელშეკრულებო პირობების 

შემსყიდველის საზიანოდ შეცვლის დაუსაბუთებელ შემთხვევებს, რომლის ერთ-ერთ მიზეზად 

კონტრაქტების არაეფექტიანი მენეჯმენტი უნდა მივიჩნიოთ. 

• შემსყიდველების მხრიდან არ ხდება მიმწოდებელთა საქმიანობის აღრიცხვა და შეფასება, 

აღნიშნული ინფორმაციის ანალიზი და სისტემატიზაცია შემდგომი შესყიდვების ეფექტიანად 

დაგეგმვის მიზნით. 

რეკომენდაციები:

სსიპ „სახელმწიფო შესყიდვების სააგენტოს“:

 √ გამოვიდეს ინიციატივით გარკვეული კატეგორიის შესყიდვის ობიექტებზე (მაგალითად, 

სამუშაო მაგიდის/ოთახის მოწყობისათვის აუცილებელი შესყიდვები - კომპიუტერული 

ტექნიკა და ავეჯი) სპეციალური რეგულაციის შემოღებისა და შესყიდვის ფასების მაქსიმალური 

ოდენობის დაწესების თაობაზე (აღნიშნული შესაძლებელია დარეგულირდეს მთავრობის 

დადგენილებით, როგორც ეს გაკეთდა ავტომანქანებთან დაკავშირებით);

 √ ცალკეულ შესყიდვის ობიექტთან მიმართებაში განახორციელოს შესყიდვებთან 

დაკავშირებული გარკვეული პროცედურებისა და დოკუმენტაციის სტანდარტიზაცია 

(შესყიდვის განხორციელების სპეციალური წესი, ხელშეკრულების შესრულებაზე 

მონიტორინგის პროცედურები; სატენდერო განაცხადისა და ხელშეკრულების ცალკეული 

პუნქტები და ა.შ.);

 √ უნდა შემუშავდეს სარეკომენდაციო ხასიათის სახელმძღვანელო, რომელიც უნდა 

მოიცავდეს ბაზრის კვლევის ძირითად პრინციპებსა და მეთოდებს, სხვადასხვა კატეგორიის 

შესყიდვებისათვის;

 √ შემსყიდველი ორგანიზაციების მიერ განხორციელებული შესყიდვების შესწავლის (ანალიზის) 

შედეგად უნდა მოხდეს წლის განმავლობაში განხორციელებული შესყიდვის ფასების 

ანალიზი, რომლის შესახებ ინფორმაცია ასახული იქნება ანალიტიკურ რეპორტებში და 

უზრუნველყოფილი იქნება აღნიშნული ინფორმაციის ხელმისაწვდომობა ელექტრონულად;

 √ სახელმწიფო შესყიდვებისათვის განკუთვნილი საბიუჯეტო სახსრების რაციონალური ხარჯვის 

პრინციპის უზრუნველსაყოფად მიზანშეწონილია გარკვეული კატეგორიის (მაგალითად, 

დაზღვევა, ტელეკომუნიკაციები, ავტომანქანები და ა.შ.) შესყიდვები განახორციელოს 

კონსოლიდირებულად ან/და ცენტრალიზებულად (ერთობლივი შესყიდვა);

 √ შესაბამის უწყებებთან კოორდინაციით უნდა მოხდეს სახელმწიფო საწარმოების მიერ 

დაფუძნებულ კომპანიებზე „სახელმწიფო შესყიდვების შესახებ“ საქართველოს კანონის 

გავრცელების მიზანშეწონილობის გაანალიზება და შესაბამისი გადაწყვეტილების მიღება: 

კანონმდებლობაში  ცვლილების განხორციელება (ან შესაბამისი მუხლის  განმარტება), 

რის შედეგადაც „სახელმწიფო შესყიდვების შესახებ კანონი“ გავრცელდება სახელმწიფო 

საწარმოების მიერ დაფუძნებულ იმ კომპანიებზე, სადაც სახელმწიფოს აქვს  ფაქტობრივი 

კონტროლის განხორციელების შესაძლებლობა;

 √ შეიმუშაოს საკანონმდებლო ინიციატივა - შემსყიდველის მხრიდან ტენდერის შეწყვეტის 

შესახებ მიღებული გადაწყვეტილების დასაბუთების და პრეტენდენტებისთვის შეტყობინების 

სავალდებულო ხასიათთან  დაკავშირებით;

 √ გაძლიერდეს სახელმწიფო შესყიდვების ხელშეკრულებების პირობების შესრულების 

ეფექტიანი მონიტორინგის პროცესი, დანერგილ და გამოყენებულ იქნეს საერთაშორისო 

პრაქტიკაში აპრობირებული კონტრაქტების მენეჯმენტის სხვა დამატებითი მექანიზმები;

 √ მოხდეს მიმწოდებელთა შესახებ  არსებული ინფორმაციის სისტემატიზაცია და მათი 

შეფასების სისტემის შემუშავება, რაც შემსყიდველებს გაუადვილებთ შესყიდვების დაგეგმვასა 

და მიმწოდებელთა სწორად შერჩევის პროცესს გამარტივებული შესყიდვების დროს.

სსიპ „სტანდარტებისა და მეტროლოგიის ეროვნულ სააგენტოს“:

 √ მიიღოს შესაბამისი ზომები გარკვეული კატეგორიის პროდუქტების სტანდარტების 

შემუშავებისათვის/ადაპტირებისათვის, სადაც ეს შესაძლებელია კანონის მოთხოვნებიდან და 

არსებული რესურსებიდან გამომდინარე. 

შემსყიდველ ორგანიზაციებს:

 √ შესყიდვის დაგეგმვისას განახორციელონ ბაზრის შესწავლა შემუშავებული სახელმძღვანელოს 

მიხედვით, შესყიდვის ობიექტის მოცულობისა და თავისებურებიდან გამომდინარე; შესყიდვის 

ობიექტის სავარაუდო ღირებულება აუცილებელია დაეფუძნოს ბაზრის შესწავლის შედეგად 

მიღებულ მონაცემებსა და წარსულ გამოცდილებას; შემსყიდველმა ორგანიზაციებმა ბაზრის 

შესწავლის შედეგები უნდა ასახონ შესაბამის დოკუმენტში, სადაც დასაბუთებული იქნება 

მიღებული გადაწყვეტილება;

 √ შემსყიდველმა ორგანიზაციებმა (მაგალითად, სამინისტროებმა) უზრუნველყონ 

ცენტრალიზებული/ერთობლივი ტენდერების განხორციელება საკუთარი და მათი 

მმართველობის სფეროში შემავალი ორგანიზაციების (მაგალითად, სსიპ-ების, საქვეუწყებო 

დაწესებულებების) საჭიროებების დასაკმაყოფილებლად;

 √ განხორციელდეს მიმწოდებელთა მუდმივი და სისტემური შეფასება, რომელიც დაეფუძნება 

ყველა რელევანტურ მონაცემსა და კრიტერიუმს; მოხდეს  შეფასების შედეგების ანალიზი, 

პრაქტიკაში გამოყენება და დამუშავებული ინფორმაციის კომუნიკაცია სააგენტოსთან.

3.  სასწრაფო სამედიცინო დახმარების სისტემა საქართველოში

ქვეყანაში არსებული პირველადი ჯანდაცვის არადამაკმაყოფილებელი მდგომარეობის  გამო, 

მოსახლეობისთვის სასწრაფო სამედიცინო დახმარება ჯანმრთელობის დაცვის უმნიშვნელოვანეს 

ინსტრუმენტს  წარმოადგენს. მსოფლიოს მოწინავე ქვეყნებში, სასწრაფო სამედიცინო დახმარება 

გადაუდებელი მდგომარეობისას სიცოცხლის შენარჩუნების  მექანიზმია. საქართველოში კი მას 

გაცილებით მეტი დატვირთვა აქვს იმდენად, რამდენადაც ხშირ შემთხვევაში ის პირველადი ჯანდაცვის 

რგოლის ფუნქციასაც ითავსებს. 

სასწრაფო სამედიცინო დახმარების პროგრამას ქალაქ თბილისში ახორციელებს თბილისის 

მერია, ხოლო მომსახურების მიწოდებას უზრუნველყოფს სსიპ „სასწრაფო სამედიცინო დახმარების 

ცენტრი“. რეგიონებში პროგრამის განმახორციელებელია საქართველოს შრომის, ჯანმრთელობისა 

და სოციალური დაცვის სამინისტრო, ხოლო აუდიტის პერიოდში მომსახურების თანადაფინანსებას 

უზრუნველყოფდნენ  შესაბამის სადაზღვევო რაიონში ტენდერის შედეგად გამარჯვებული სადაზღვევო 

კომპანიები. სასწრაფო სამედიცინო დახმარების მოთხოვნაზე ზარის მიღებას უზრუნველყოფს სსიპ 

„112“.

სახელმწიფო აუდიტის სამსახური დაინტერესდა სასწრაფო სამედიცინო დახმარების 

პროგრამების დაგეგმვის, პრიორიტეტების განსაზღვრის, ფინანსური უზრუნველყოფის, მართვის, 

რესურსების გამოყენების მდგომარეობითა და გაწეული მომსახურების  ეფექტიანობით.

აუდიტის მიგნებები: 

• ქვეყნის მასშტაბით არ არის შემუშავებული სამედიცინო პრიორიტეტების განსაზღვრის 

სისტემა. პაციენტის გადაუდებელ, სასწრაფო და ნაკლები სიმძიმის მდგომარეობებზე არ არის 

განსაზღვრული სასწრაფო დახმარების რეაგირების დროის ნიშნული. სასწრაფო სამედიცინო 

დახმარება 1 საათზე მეტ დროს ანდომებს გამოძახების ადგილზე მისვლას 280 ათასი გამოძახების 

4%-ის შემთხვევაში. ზოგჯერ  სასწრაფო დახმარების ბრიგადა გამოძახებაზე რეაგირებას 2–დან 

10 საათამდე ანდომებს, რაც 9 თვის მონაცემებით,  დაახლოებით, 3 000 შემთხვევას შეადგენს.

• არ არსებობს სასწრაფო სამედიცინო დახმარების პროტოკოლები, ასევე ექიმთა  საკვალიფიკაციო 

მონაცემები; სავალდებულო ტრენინგპროგრამები არ არის სტანდარტიზებული და ექიმთა 

მომზადების ხარისხი მნიშვნელოვნად განსხვავდება თბილისსა და რეგიონებში. 

• ქალაქ თბილისში პროგრამის განმახორციელებლების მიერ ვერ იქნა უზრუნველყოფილი 

რესურსების ეკონომიური ხარჯვა: 2013 წელს ქ. თბილისის მერიის მიერ შესყიდულ იქნა 

მაღალი გამავლობის სპეციალურად აღჭურვილი 80 ავტომანქანა სულ 3.6 მლნ ლარის 

ღირებულებით, რომლის გამოყენებაც არსებული საერთაშორისო პრაქტიკით მაშინ ხდება, 

როდესაც პაციენტის მდგომარეობა გადაუდებელია და ის ჰოსპიტალიზაციას საჭიროებს.  80 

ერთეული სპეციალურად აღჭურვილი ავტომობილიდან ინციდენტის სახეების, მთლიან 

გამოძახებებში ცალკეული სახის ინციდენტის ხვედრითი წილისა და ჰოსპიტალიზაციის 

დაბალი მაჩვენებლის  გათვალისწინებით, სულ მცირე 35 ერთეული მსუბუქი ავტომობილის 

შესყიდვის შემთხვევაში, შესაძლებელი იქნებოდა საშუალოდ 953.9 ათასი ლარის დაზოგვა. 

გარდა ამისა, დამატებით დაიზოგებოდა წლის განმავლობაში საშუალოდ 228.5 ათასი ლარის 

ღირებულების საწვავი და საგარანტიო მომსახურების ვადის გასვლის შემდეგ, მანქანების 

მოვლა-შენახვასთან დაკავშირებული ხარჯები. 

• სამინისტროსა და  სსიპ „112“-ს  არ გააჩნიათ შესაბამისი ინსტრუმენტები რეგიონებში 

ბენეფიციარებისთვის სასწრაფო სამედიცინო დახმარების მომსახურების დროულობის და 

დამაკმაყოფილებელი ხარისხის უზრუნველსაყოფად.  რეგიონებში სასწრაფო სამედიცინო 

დახმარების ბრიგადების გადანაწილება არაოპტიმალურია. ამასთან, რეგიონული მოწყობა 

ზოგიერთ შემთხვევაში ვერ უზრუნველყოფს რეაგირების ოპტიმალური მანძილის პრინციპის 

დაცვას. ავტომანქანების უმეტესი ნაწილი ტექნიკურად გაუმართავია. აღნიშნული კი 

განაპირობებს იმას, რომ ხშირია გამოძახებებზე არ გასვლის და დაგვიანების შემთხვევები, 

რის გამოც კონკრეტულ მუნიციპალიტეტში გამოძახებაზე გასვლა იძულებით უწევთ 

სხვა მუნიციპალიტეტების სამედიცინო ბრიგადებს.  2013 წლის აგვისტოს თვეში  (2 

დღის განმავლობაში) ზუგდიდის რაიონში ავტოპარკის გაუმართაობის გამო არ მოხდა 75 

გამოძახებაზე რეაგირება. ავტოპარკის გაუმართაობასთან ერთად, ჯანდაცვის სამინისტრომ 

რეგიონებში ხარისხის კონტროლის ბერკეტები დაკარგა მას შემდეგ, რაც პროგრამის 

განხორციელება სადაზღვევო კომპანიებმა დაიწყეს.  რეგიონებში არ არის დანერგილი GPS  

(გლობალური პოზიციონირების სისტემა), ასევე ალტერნატიული კავშირის მექანიზმები. 

რეგიონებთან ოპერაციული სისტემების არ არსებობის გამო, სსიპ -„112“-ს უჭირს როგორც 

შეტყობინების გადაცემა, ასევე შესრულების გაკონტროლება.

რეკომენდაციები:

საქართველოს შრომის, ჯანმრთელობისა და სოციალური დაცვის სამინისტროს, სსიპ „112“-ს, ქალაქ 

თბილისის მერიას, სსიპ „სასწრაფო სამედიცინო დახმარების ცენტრს“:

 √ გრძელვადიან პერსპექტივაში ჩამოყალიბდეს სასწრაფო სამედიცინო დახმარების მოდელი და 

გაუმჯობესდეს პაციენტისთვის გაწეული მომსახურების ხარისხი. სამინისტრომ უზრუნველყოს 

აკრედიტებული პროგრამის, პროტოკოლების/გაიდლაინების სტანდარტიზება მთელი ქვეყნის 

მასშტაბით, საერთაშორისო სტანდარტებისა და საუკეთესო პრაქტიკის გათვალისწინებით. 

 √ პროგრამის განმახორციელებლებისა და მომსახურების მიმწოდებლის მიერ ფინანსური 

რესურსის ხარჯვა მოხდეს სტრატეგიული გეგმის, პრიორიტეტების, განსახორციელებელი 

ღონისძიების სწორი დაგეგმვისა და ანალიზის შედეგად, ეკონომიურობის პრინციპების 

სრული დაცვით, რაც თავის მხრივ უზრუნველყოფს გაწეული მომსახურების ეფექტიანობას.

 √ შემუშავდეს შესაბამისი სისტემა და დაინერგოს პრიორიტეტების მიხედვით ხარისხის 

უზრუნველყოფის მექანიზმები, ასევე აღმოიფხვრას გამოძახებაზე არაგონივრულ დროში 

მისვლის თუ არ გასვლის შემთხვევები.

 √ არამიზნობრივ გამოძახებათა რაოდენობის შესამცირებლად გამოყენებულ იქნეს  სასწრაფო 

დახმარების მომსახურების ალტერნატიული სატელეფონო საკონსულატაციო საშუალებები. 

პროგრამის განმახორციელებლებმა ერთობლივად იზრუნონ საზოგადოებრივი ცნობიერების 

ამაღლებისთვის, სხვადასხვა საგანმანათლებლო, სარეკლამო-ინფორმაციული ინსტრუმენტების 

გამოყენებით. ასევე, სამინისტრომ გამოიყენოს მის ხელთ არსებული ბერკეტები პირველადი 

ჯანდაცვის როლის გაზრდის მიზნით, რაც შეამცირებს  არაგადაუდებელი გამოძახებების 

რიცხვს. 

 √ სამინისტრომ უზრუნველყოს სასწრაფო სამედიცინო დახმარების ბრიგადების ოპტიმალური 

გადანაწილება თვითმმართველი ერთეულების მიხედვით, როგორც მოსახლეობის 

რაოდენობისა და გეოგრაფიული პრინციპების, ასევე სასწრაფო სამედიცინო დახმარებაზე 

მოთხოვნისა და მისი განმაპირობებელი სხვა მნიშვნელოვანი ფაქტორების გათვალისწინებით. 

დროული რეაგირების მიზნით, სამინისტრომ უნდა უზრუნველყოს გამოძახებაზე რეაგირება 

ოპტიმალური მანძილის  შესაბამისად, ასევე მნიშვნელოვანია შემუშავდეს სასწრაფო 

სამედიცინო დახმარების სტრატეგიული განვითარების გეგმა და ყოველი აქტივობა ამ 

მიმართულებით განხორციელდეს ეკონომიურობის და პროდუქტიულობის პრინციპების 

დაცვით.

 √ გადაიხედოს „სასწრაფო სამედიცინო დახმარების პროგრამის“ დაფინანსების წესი. კერძოდ, 

ქვეყნის მასშტაბით, ინდივიდუალურად და კორპორაციულად დაზღვეული მოსახლეობისთვის 

სსიპ „112“-ში განხორციელებული ზარის საფუძველზე სასწრაფო დახმარების მომსახურება 

ფინანსდება სახელმწიფო ბიუჯეტის სახსრებით. დაფინანსებაში სადაზღვევო კომპანიების 

ჩართულობა ხელს შეუწყობს საბიუჯეტო სახსრების მნიშვნელოვან დაზოგვას იმის 

გათვალისწინებით, რომ წლების განმავლობაში დაზღვეულთა რაოდენობა იზრდება. 

4.  მეცნიერების მართვის ღონისძიებები

მიუხედავად იმისა, რომ ბოლო წლებში საქართველოში სამეცნიერო აქტივობა ზომიერად 

იზრდება, მეცნიერება სათანადოდ ვერ მონაწილეობს ქვეყნის ეკონომიკური და საზოგადოებრივი 

განვითარების პროცესში. სახელმწიფოს მიერ დაფინანსებული გამოყენებითი კვლევების კონკრეტულ 

ინოვაციურ პროდუქტად გარდაქმნის შემთხვევები თითქმის არ გვხვდება. ამასთანავე, სამეცნიერო 

აქტივობის ზრდის საშუალოზე დაბალი ტემპის გამო საქართველოს პოზიციები საერთაშორისო 

სამეცნიერო რეიტინგში გაუარესდა.

სამეცნიერო კვლევებით არ არის დაინტერესებული კერძო სექტორი, რის შედეგადაც სამეცნიერო 

სფეროს დაფინანსება მთლიანად სახელმწიფოზე მოდის. 

აუდიტის მიგნებები:

• მეცნიერების სფერო სახელმწიფოსთვის ნაკლებად პრიორიტეტულია: მეცნიერების 

სახელმწიფო დაფინანსება არასტაბილურია და მთლიან შიდა პროდუქტთან მიმართებაში 

საკმაოდ დაბალია (პროპორციულად დაახლოებით 10–ჯერ ნაკლები) ევროკავშირის 

ანალოგიურ საშუალო მაჩვენებელთან შედარებით.

• აუდიტის პერიოდში ეროვნული სამეცნიერო ფონდიდან საგრანტო კონკურსის საშუალებით 

გასაცემი თანხის დაახლოებით 45% არ იქნა გამოყენებული სამეცნიერო კვლევების 

დასაფინანსებლად, რის შედეგადაც ფონდის სახსრები სამინისტროს მიერ მიმართული იქნა 

სხვა, არასამეცნიერო  მიზნებისთვის.

• მეცნიერების სისტემის სახელმწიფო მართვის სტრუქტურა არ შეესაბამება საერთაშორისო 

პრაქტიკით მიღებულ მოდელს: მოქმედი ორგანიზაციული სტრუქტურა ვერ უზრუნველყოფს 

სამეცნიერო სფეროში საჭირო გადაწყვეტილებების მიღებასა და ეფექტიან აღსრულებას. არ 

არსებობს ქმედითი სამეცნიერო საბჭო, რომელიც დაკომპლექტებული იქნებოდა შესაბამისი 

სექტორების (აკადემიური, სამთავრობო და ბიზნესის) წარმომადგენლებისაგან და რეალურად 

შეასრულებდა სამეცნიერო მიმართულებებისა და პოლიტიკის შესახებ მრჩევლის ფუნქციას. 

ასევე, არ არსებობს მინიმუმ ის სტრუქტურული ერთეულები, რომლებიც აუცილებელია 

სამეცნიერო კვლევის შედეგების კომერციალიზაციის ხელშეწყობისა და სხვადასხვა სახით 

ინოვაციის წახალისებისთვის.

• სამეცნიერო საქმიანობის პრიორიტეტები განსაზღვრული არ არის: სამეცნიერო კვლევის 

პრიორიტეტული სფეროები, რომლებიც მჭიდროდ უნდა უკავშირდებოდეს ქვეყნის 

განვითარების პრიორიტეტებს, განსაზღვრული არ არის. ამდენად, სამეცნიერო კვლევებზე 

გამოყოფილი დაფინანსება კონკრეტული სპეციალიზაციის გარეშე, მხოლოდ მისი აკადემიური 

ხარისხის მიხედვით ნაწილდება. 

• სამეცნიერო ინფრასტრუქტურის ოპტიმიზაციის სტრატეგიული ხედვა არ არსებობს: 

სამეცნიერო ინფრასტრუქტურის პრივატიზაციის პროცესი წარიმართა სამეცნიერო 

ინფრასტრუქტურის ოპტიმიზაციის სტრატეგიისა და უშუალოდ სამეცნიერო საქმიანობის 

განმახორციელებლებთან კონსულტაციის გარეშე, რის შედეგადაც შეიქმნა გარკვეული 

პრობლემები სამეცნიერო–კვლევითი ინსტიტუტების საქმიანობაში. 

• აუდიტის პერიოდში არ არსებობდა მიდგომა, რომლის საშუალებითაც მოხდებოდა პირველი 

რიგის სამეცნიერო ინფრასტრუქტურის საჭიროების განსაზღვრა და შეზღუდული რესურსების 

ეფექტიანად გამოყენება მისი რეაბილიტაციისთვის:  სსიპ „საგანმანათლებლო და სამეცნიერო 

ინფრასტრუქტურის განვითარების სააგენტოს“ აუდიტის პერიოდში არ განუხორციელებია 

სამეცნიერო ინფრასტრუქტურის არსებითი რეაბილიტაცია.

• ინტეგრაციის ჩარჩო და მიზნები განსაზღვრული არ არის; ამ პროცესის შედეგად მიღებული 

სინერგიის   ეფექტი   უმნიშვნელოა: უმაღლესი საგანმანათლებლო და სამეცნიერო–კვლევითი 

ინსტიტუტების ინტეგრაციის საბოლოო მიზნები და ინტეგრაციის განხორციელების 

მექანიზმები განსაზღვრული არ არის. შედეგად, პოტენციური სინერგიის ეფექტი, რომლის 

მიღებაც შესაძლებელია უნივერსიტეტებისა და კვლევითი ინსტიტუტების სტრუქტურული 

ჰარმონიზაციისა და ადამიანური რესურსების პროდუქტიული გამოყენების გზით, ჯერ- 

ჯერობით არ შეინიშნება. სამეცნიერო კვლევისა და სწავლების ინტეგრაციის პროცესის შესაძლო 

ღონისძიებებიდან საქართველოში მხოლოდ ერთი – ფიზიკური გაერთიანება განხორციელდა, 

რასაც თან არ ახლდა მიზანდასახული ქმედება აქტიურ მკვლევართა სასწავლო პროცესში 

ჩართვის, მათთვის კვლევისა და ინოვაციის თანამედროვე გარემოს უზრუნველყოფის 

მიზნით, რაც მეცნიერს დამატებით მოტივაციას შეუქმნიდა და სამეცნიერო კარიერას უფრო 

მიმზიდველს გახდიდა ახალგაზრდა თაობისათვის.

• უნივერსიტეტების სტრუქტურაში არ არსებობს ტექნოლოგიური ინოვაციისა და სამეცნიერო 

კვლევების კომერციალიზაციის ხელშემწყობი სტრუქტურული ერთეულები, რომლებიც ხელს 

შეუწყობდნენ სამეცნიერო საქმიანობის შედეგების ეკონომიკური თვალსაზრისით მომგებიან 

პროექტებად გარდაქმნას.

რეკომენდაციები:

მთავრობას და საქართველოს განათლებისა და მეცნიერების სამინისტროს: 

 √ სამეცნიერო სფეროს მიენიჭოს  კანონით განსაზღვრული სტატუსის შესაბამისი პრიორიტეტი 

და სამეცნიერო მართვის ორგანიზაციული სტრუქტურა დაუახლოვდეს საერთაშორისოდ 

მიღებულ მეცნიერების მართვის ორგანიზაციულ სტრუქტურას, რაც გულისხმობს სამეცნიერო 

სფეროს მართვისათვის აუცილებელი ქმედითი კოლეგიალური ორგანოს (საბჭოს ან კომიტეტის) 

და ინოვაციის ხელშემწყობი სტრუქტურული ერთეულების ფუნქციონირებას.

 √ სამეცნიერო კვლევისა და სწავლების პროცესის სრულფასოვანი ინტეგრაციისთვის 

განისაზღვროს ინტეგრაციის მიზნები და მისი შეფასების ინდიკატორები, რომელთა 

მიხედვითაც მოხდება მიმდინარე პროცესის და მისი პრაქტიკული შედეგების შეფასება.

 √ შემუშავდეს სამეცნიერო ინფრასტრუქტურის რეაბილიტაციის გეგმა, რომელიც არსებული 

საჭიროებებისა და სამეცნიერო პოტენციალის გათვალისწინებით, ხელს შეუწყობს აუცილებელი 

სამეცნიერო ინფრასტრუქტურის თანმიმდევრულ რეაბილიტაციას.

საქართველოს განათლებისა და მეცნიერების სამინისტროს:

 √ უზრუნველყოს სამეცნიერო პრიორიტეტების შემუშავება ქვეყნის სოციალურ–ეკონომიკური 

განვითარების მიმართულებებიდან გამომდინარე.

განათლებისა და მეცნიერების სამინისტრომ და უნივერსიტეტებმა:

 √ შეიმუშაონ სამეცნიერო კვლევისა და ინოვაციის შედეგების პრაქტიკული აპლიკაციისა და 

სამეცნიერო კვლევისა და სწავლების დაახლოების მექანიზმები, რომლებიც გააღრმავებს 

უნივერსიტეტებს, მკვლევართა და სტუდენტებს შორის თანამშრომლობას და დააინტერესებს 

კერძო სექტორს სამეცნიერო საქმიანობის შედეგებით.

1.2 ფინანსური და შესაბამისობის აუდიტების შედეგად 
გამოვლენილი მნიშვნელოვანი გარემოებები
ფინანსური აუდიტით სახელმწიფო აუდიტის სამსახური გასცემს დამოუკიდებელ მოსაზრებას 

იმის თაობაზე, შეესაბამება თუ არა აუდიტის ობიექტის საქმიანობა და ფინანსური ანგარიშგება 

კანონმდელობით დადგენილ მოთხოვნებსა და საერთაშორისო სტანდარტებს: რამდენად გამართულია 

ბუღალტრული აღრიცხვა, რამდენად უზრუნველყოფილია ფინანსური ინფორმაციის გამჭვირვალობა 

და ადგილზეა თუ არა შესაფერისი შიდა კონტროლის სისტემა შესაბამისობის აუდიტის მიზანია 

აუდიტის ობიექტის ოპერაციებისა და საქმიანობის შეფასება მოქმედ კანონმდებლობასთან, 

მარეგულირებელ ნორმებთან, სახელშეკრულებო და საგრანტო მოთხოვნებთან, ორგანიზაციულ 

პოლიტიკასთან და პროცედურებთან შესაბამისობაში. 

ფინანსური და შესაბამისობის აუდიტით სამსახური უზრუნველყოფს არა მხოლოდ ფინანსურ 

ანგარიშგებასა და სახელმწიფო სახსრების განკარგვის კანონიერებასთან დაკავშირებული ხარვეზების 

გამოვლენას,  არამედ შესაბამისი ღონისძიებების განსაზღვრას მათ გამოსასწორებლად. წინამდებარე 

ანგარიშის ამ ნაწილში მოცემულია კონკრეტული უწყებების დონეზე აუდიტების შედეგად 

გამოვლენილი მნიშვნელოვანი დარღვევები4. 

4  სას-ის მიერ 2013 წელს ჩატარებული აუდიტების სრული ჩამონათვალი იხილეთ დანართი 1.

სახელმწიფო საკუთრებაში არსებული ქონების აღრიცხვა და 
მართვა

 √ სახელმწიფო ქონების აღრიცხვისა და მართვის მიმართულებით სას–მა მოიცვა 390,173.36 

ათასი ლარი

 √ ამ მიმართულებით ჩატარდა 11 აუდიტი   

ქ.ქუთაისში  საქართველოს პარლამენტის სასახლის მშენებლობისათვის განხორციელებული 

საქმიანობის,სახსრების მოპოვებისა და ხარჯვის მიზნობრიობისა და კანონიერების დასადგენად 

ჩატარებულ შეთანხმებულ პროცედურებზე აუდიტი 

 Ð ბიუჯეტის გვერდის ავლით, სასოფლო და არასასოფლო-სამეურნეო დანიშნულების მიწის 

ნაკვეთების საბაზრო ღირებულებაზე ნაკლებ ფასად პრივატიზაცია.

 − ქუთაისში, მდებარე 2,751 კვ.მ არასასოფლო-სამეურნეო დანიშნულების მიწა შეფასდა 

115.5 ათასი ლარის ღირებულებით, ხოლო გასაყიდი ფასი კი განისაზღვრა 60 ათასი ლარის 

ოდენობით, ანუ 55.5 ათასი ლარით ნაკლებად.

 − ხობის მუნიციპალიტეტის ტერიტორიაზე მდებარე 10 ერთეული სასოფლო-სამეურნეო 

დანიშნულების მიწის ნაკვეთის საბაზრო ღირებულება შეადგენდა 790 ათას ლარს, გასაყიდი 

ფასი კი - 336.5 ათას ლარს, ანუ 453.5 ათასი ლარით ნაკლებს.

 − ქ. თბილისში, დოლიძისა და ბალანჩივაძის ქუჩებს შორის მდებარე 1,088 კვ.მ არასასოფლო-

სამეურნეო დანიშნულების მიწის ნაკვეთისა და მასზე მდებარე შენობა-ნაგებობების საბაზრო 

ღირებულება შეადგენდა 868 ათას ლარს, გასაყიდი ფასი კი - 236 ათას ლარს, ანუ 632 ათასი 

ლარით ნაკლებს.

 − თბილისში, აკურის ქ. №8-ში მდებარე 7,604 კვ.მ არასასოფლო-სამეურნეო დანიშნულების მიწის 

ნაკვეთისა და მასზე მდებარე შენობა-ნაგებობების საბაზრო ღირებულება შეადგენდა 4,657.0 

ათას ლარს, გასაყიდი ფასი კი - 2,929.5 ათას ლარს,ანუ 1,727.5 ათასი ლარით ნაკლებს.

 Ð აქციების ნომინალურ ფასზე ნაკლები ღირებულებით გაყიდვა - 2011 წლის 10 ნოემბერს, 

შპს „სახელმწიფო მომსახურების ბიურომ“, სს „აკადემიკოს ოთარ ღუდუშაურის სახელობის 

ეროვნული სამედიცინო ცენტრის“ 1 ლარი ნომინალური ღირებულების მქონე 30,296,304 ცალი 

აქცია შპს „ჯორჯიან მედს“  6,670.0 ათას ლარად მიჰყიდა, ანუ ნომინალურ ღირებულებაზე 

23,626.3 ათასი ლარით ნაკლებად.

 Ð ბიუჯეტის გვერდის ავლით აქტივის ღირებულების საბაზროზე დაბალ ფასად  შეფასებით 

რეალიზაცია: 

 − შპს „სახელმწიფო მომსახურების ბიუროს“ მიერ რეალიზებულია სს „თბილისის 

ექსპერიმენტული სამშობიარო სახლის“ აქციათა 100%. წილის საბაზრო ღირებულება 

დამოუკიდებელი აუდიტორული დასკვნით განისაზღვრა 788 ათასი ლარით. ფასი 

არაზუსტადაა განსაზღვრული, რადგან აუდიტორს არ გაუთვალისწინებია, რომ აქტივები 

გამოსახული იყო აშშ დოლარში, ხოლო ვალდებლებები - ეროვნულ ვალუტაში და შესაბამისად 

მოახდინა პირდაპირ გამოკლება. საწყისი ღირებულების სწორად განსაზღვრის შემთხვევაში, 

აღნიშნული ქონების საწყისი ფასი ნაცვლად 850 ათასი ლარისა იქნებოდა 869.9 ათასი ლარი, 

ანუ გაყიდულია 19.9 ათასი ლარით ნაკლებად.

 − შპს „სახელმწიფო მომსახურების ბიურომ“ გაყიდა სოფ. მარტყოფში მდებარე 40,040 კვ.მ 

არასასოფლო-სამეურნეო დანიშნულების მიწის ნაკვეთი და მასზე განთავსებული შენობა-

ნაგებობები. აღნიშნული ქონების გასაყიდი ფასი განისაზღვრა 123 ათასი ლარით დღგ-ის 

გარეშე, თუმცა გაიყიდა 123 ათას ლარად დღგ-ის ჩათვლით ანუ 27 ათასი ლარით ნაკლებად.

 Ð აუდიტორის მიერ შეფასებული ქონების დაუდგენელი რეალური ღირებულება (აუდიტორის 

მიერ გაყიდვის დროს შეფასებული ქონების ღირებულება მნიშვნელოვნად ნაკლებია იმავე 

ქონების კაპიტალში შეტანის დროს შეფასებულ ღირებულებაზე)-

 − შპს „სახელმწიფო მომსახურების ბიურომ“ 3,400 ათას ლარად გაყიდა შპს „ანაკლია 

დეველოპმენტში“ 5%-იანი წილი. 2012 წლის 9 თებერვლის აუდიტორული დასკვნის თანახმად, 

ბიუროს კაპიტალში შეტანილი შპს „ანაკლია დეველოპმენტის“ 5%-იანი წილის ნომინალური 

ღირებულება შეადგენდა 7.6 ათას ლარს, ხოლო 2012 წლის 13 თებერვლის აუდიტორული 

დასკვნის თანახმად, იმავე ქონების გასაყიდი ფასი განისაზღვრა 3,200.0 ათასი ლარის 

ოდენობით, თუმცა აუდიტორის შეფასება არ ეყრდნობა რაიმე გონივრულ და დასაბუთებულ 

გათვლებს. 

 − ანალოგიურად, თბილისში ფალიაშვილის ქ. №87-ში მდებარე 1,520 კვ.მ მიწის ნაკვეთი და 

მასზე მდებარე 4,676 კვ.მ არასაცხოვრებელი ფართობი, 2010 წლის 5 ნოემბრის აუდიტორული 

დასკვნით შეფასებული და ბიუროს კაპიტალში შეტანილ იქნა 600 ათასი ლარის ღირებულებით, 

ხოლო იგივე ქონება 2011 წლის 30 ივნისს შეფასდა 1,946.0 ათას ლარად. აუდიტორულ 

დასკვნებში არ არის მითითებული ფასთა შორის მნიშვნელოვანი სხვაობის მიზეზები.

რეკომენდაცია: ქონება შეფასდეს რეალური ღირებულებით. იმ შემთხვევაში თუ ცვლილება შედის 

ქონების შეფასებაში, აღნიშნული ცვლილება უნდა გამყარდეს შესაბამისი აუდიტორული დასკვნებითა 

და მტკიცებულებებით.

 Ð საპროექტო მომსახურების შესყიდვისას მიღება-ჩაბარების აქტის გარეშე ანაზღაურებული 

ხარჯი - ქ. ქუთაისში ახალი პარლამენტის შენობის მშენებლობისას, საინჟინრო და საპროექტო 

სამუშაოების შესყიდვის მიზნით, ქუთაისის მერიის მიერ, ერთ პირთან მოლაპარაკების 

საშუალებით გაფორმებულია CMD DOMINGO Y LAZARO INGENIEROS, S.I-სთან და 2012 წლის 

31 დეკემბრის მდგომარეობით,  არ შედგენილა მიღება- ჩაბარების აქტი,  თუმცა საპროექტო 

სამუშაოებზე  ანაზღაურებულია 6,130.7 ათასი ლარი.

 Ð ქ.ქუთაისის მერიის კეთილმოწყობის საქალაქო სამსახურის მიერ, საქართველოს პარლამენტის 

სასახლის მშენებლობაზე ინსპექტირება განხორციელდა მხოლოდ ნაწილობრივ, რითაც არ 

იქნა შესრულებული ქუთაისის მერის ბრძანებით გათვალისწინებული მოთხოვნა - აუდიტის 

მომენტისთვის ქ. ქუთაისში საქართველოს პარლამენტის სასახლის მშენებლობისთვის სსიპ 

„ლევან სამხარაულის სახელობის სასამართლო ექსპერტიზის ეროვნული ბიუროს“ ექსპერტიზის 

დასკვნებით შესრულებული იყო 189.3 ათასი ლარის სამუშაო, ხოლო ქ. ქუთაისის მერიის 

კეთილმოწყობის საქალაქო სამსახურის მიერ ინსპექტირების აქტი გაფორმებულია მხოლოდ - 

96,356.6 ათასი ლარის სამუშაოზე, ანუ 92,940.4 ათასი ლარით ნაკლებზე.



2013 წლის საქმიანობის ანგარიში

28

 Ð სამშენებლო სამუშაოების შესყიდვის მიზნით შპს „კავკასუს როუდ პროჯექტთან“ გაფორმებულ 

ხელშეკრულებასა და მასში შეტანილ ცვლილებებში განსაზღვრული ღირებულებები არ ემყარება 

დასაბუთებულ გათვლებს - შპს „სახელმწიფო მომსახურების ბიუროსა“ და შპს „კავკასუს როუდ 

პროჯექტს“ შორის საქართველოს პარლამენტის აპარატის შენობის მშენებლობაზე გაფორმებული 

ხელშეკრულების საორიენტაციო ჯამური ღირებულება შეადგენდა 37 მილიონ ლარს.  მხარეებს 

შორის დანართი-შეთანხმება გაფორმებულია ორჯერ და საბოლოო დანართი-შეთანხმებით, 

ხელშეკრულების საორიენტაციო ჯამურ ღირებულებად განისაზღვრა 38 მილიონი ლარი. 

 Ð პარლამენტის სასახლის მშენებლობის საპროექტო და ხარჯთაღრიცხვის დოკუმენტაციის 

არარსებობის გამო, ვერ დგინდება სამშენებლო სამუშაოებზე გაწეული ხარჯების მიზნობრიობა 

და შედგენილი ხარჯთაღრიცხვის სისწორე - პროცედურების შესრულებისას, სახელმწიფო 

აუდიტის სამსახურისათვის ქ. ქუთაისის მერიისა  და  შპს „სახელმწიფო მომსახურების ბიუროს“ 

მიერ  ვერ იქნა წარმოდგენილი ქ. ქუთაისში საქართველოს პარლამენტის სასახლის მშენებლობის 

საპროექტო და ხარჯთაღრიცხვის დოკუმენტაცია, რის გამოც ვერ მოხერხდა ფაქტობრივად 

გაწეული ხარჯების შედარება პროექტით გათვალისწინებულთან. მასშტაბის შეზღუდვიდან 

გამომდინარე, ვერ გამოვთქვამთ მოსაზრებას საქართველოს პარლამენტის სასახლის სამშენებლო 

სამუშაოებზე გაწეული ხარჯების მიზნობრიობასა და შედგენილი ხარჯთაღრიცხვის სისწორეზე.

თავდაცვისა და სამართალდამცავი სისტემების მხარდაჭერა

 √ თავდაცვისა და სამართალდამცავი სისტემის მხარდაჭერის მიმართულებით სას–მა მოიცვა 

507,320.68 ათასი ლარი.

 √ ამ მიმართულებით ჩატარდა 6 აუდიტი

 საქართველოს შინაგან საქმეთა სამინისტროს ცენტრალური აპარატი

 Ð შესყიდვის განხორციელების საჭიროების დაუსაბუთებლობა და ზედმეტად გადახდილი 

სახსრები - სამინისტრომ გადაუდებელი აუცილებლობის მოტივით 5,000 ცალი პლანშეტური 

კომპიუტერის შესაძენად გამარტივებული შესყიდვის გზით შპს „ალგორითმთან“ გააფორმა 

ხელშეკრულება, ღირებულებით - 2,775.0 ათასი ლარი. წარმოდგენილი დოკუმენტებით არ არის 

დასაბუთებული შესყიდვის გადაუდებელი აუცილებლობის არსებობა. შპს „ალგორითმის“ მიერ 

წარმოდგენილი შესყიდვის დამადასტურებელი დოკუმენტების მიხედვით ზემოხსენებული 

პლანშეტური კომპიუტერების ერთეულის თვითღირებულებამ შეადგინა დაახლოებით 363.3 

ლარი, მაშინ როდესაც სამინისტროს მიჰყიდა  470.3 ლარად, დღგ-ს გარეშე. ამრიგად, ფასნამატმა 

თითოეულ კომპიუტერზე შეადგინა დაახლოებით 107 ლარი,  სულ 5,000 ცალზე კი დაახლოებით 

535.0 ათასი ლარი.

რეკომენდაცია: სამინისტრომ სახელმწიფო შესყიდვების განხორციელებისას სათანადო  ყურადღება 

დაუთმოს შესყიდვის ობიექტის რაოდენობის სწორად განსაზღვრის და შესყიდვის საშუალებების 

სწორად შერჩევის საკითხს. არ დაუშვას გადაუდებელი აუცილებლობის მოტივით სახელმწიფო 

შესყიდვების განხორციელება გამარტივებული შესყიდვის გზით, მაშინ, როდესაც ასეთი ვითარება 

არ არსებობს.  განსაზღვროს  შესასყიდი მატერიალური ფასეულობების რაოდენობები, რომ თავიდან 

აიცილოს საჭიროზე მეტი მარაგის  შესყიდვა.

 Ð შესყიდვის განხორციელების საჭიროების დაუსაბუთებლობა და საგადასახადო 

კანონმდებლობის მოთხოვნების დარღვევით  ბიუჯეტში მიუმართავი სახსრები - 2011 წელს UAB 

Lukrecijos reklama-სთან გამარტივებული შესყიდვის საშუალებით სარეკლამო მომსახურებაზე 

დაიდო ხელშეკრულება, საერთო ღირებულებით 48.0 ათასი ევრო, რომლის განხორციელების 

საჭიროების შესახებ შესყიდვების სამსახურმა ვერ წარადგინა დამადასტურებელი დოკუმენტი. ამ 

კომპანიისათვის მიღება-ჩაბარების აქტის გარეშე გადახდილია 106.3 ათასი ლარი.   გარდა ამისა, 

საბუღალტრო სამსახურის მიერ ვერ იქნა წარმოდგენილი ორმაგი დაბეგვრის თავიდან აცილების 

მიზნით შეღავათის მისაღებად ფინანსთა სამინისტროსადმი წარდგენილი დოკუმენტები, მაგრამ 

არარეზიდენტი საწარმოს მიერ საქართველოში არსებული წყაროდან მიღებული შემოსავალი 

მოგების გადასახადით დაბეგრილი არ არის. ამ კუთხით გადასახდელმა თანხამ შეადგინა 

11.8 ათასი ლარი.  ასევე უკუდაბეგვრის წესით დღგ-ით არ არის დაბეგრილი საწარმოს მიერ 

საქართველოს ტერიტორიაზე გაწეული მომსახურება. გადასახდელმა თანხამ შეადგინა 21.3 

ათასი ლარი. 

რეკომენდაცია:  შინაგან საქმეთა სამინისტროს ცენტრალური აპარატის შესაბამისმა სამსახურმა დაიცვას 

„საქართველოს საგადასახადო კოდექსის“ მოთხოვნები.

 Ð სამინისტროსთვის გამოყოფილი ასიგნებების არამიზნობრივი ხარჯვა  - თანამშრომელთა ბინით 

უზრუნველყოფის მოტივით მშენებლობისათვის სამინისტროს საბიუჯეტო ასიგნებებიდან 

სულ გაწეულია 8,185.6 ათასი ლარის საკასო ხარჯი და კერძო საკუთრებაშია გადაცემული 

სახელმწიფოს კუთვნილი, 408.7 ათასი ლარის ღირებულების არასასოფლო-სამეურნეო 

დანიშნულების მიწის ნაკვეთები. 2011-2012 წლებში შინაგან საქმეთა სამინისტროსათვის 

განსაზღვრული პრიორიტეტებით, თანამშრომლებისთვის საცხოვრებელი ბინების მშენებლობა 

გათვალისწინებული არ ყოფილა. 

რეკომენდაცია:  სამინისტრომ სახელმწიფო ბიუჯეტიდან მიღებული სახსრების ხარჯვა განახორციელოს 

სახელმწიფო ბიუჯეტების შესახებ საქართველოს კანონებით გათვალისწინებული პრიორიტეტების 

შესაბამისად, რათა არ მოხდეს მიღებული სახსრების არამიზნობრივი გამოყენება.

 Ð შინაგან საქმეთა სამინისტროს ცენტრალური აპარატის მიერ საბიუჯეტო რესურსების 

არაეფექტიანი განკარგვა - სასაწყობო მეურნეობის ანალიზით დადგინდა, რომ გადაუდებელი 

აუცილებლობის მოტივით 911.5 ათასი ლარის ღირებულების მარაგები გამოუყენებელია 

(სათადარიგო ნაწილების 18%) და ინახება საწყობებში.

რეკომენდაცია: სამინისტრომ განსაზღვროს შესასყიდი მატერიალური ფასეულობების რაოდენობები, 

რომ თავიდან აიცილოს  საჭიროზე მეტი მარაგის  შესყიდვა.

 Ð შესყიდვის დროს ვერ მოხდა გახარჯული რესურსების მიზნობრიობის აუცილებლობის 

დასაბუთება - 2012 წელს შპს „თბილავიამშენისგან“ შესყიდულ იქნა მოოქროვილი და 

მოვერცხლილი სასაჩუქრე მაჯის საათები საერთო ღირებულებით 206.6 ათასი ლარი, რომლის 

შესყიდვის აუცილებლობა ვერ დასაბუთდა. შესყიდვა დაგეგმილი არ ყოფილა და მხოლოდ 

13 აგვისტოს იქნა შეტანილი აღნიშნული ცვლილება შესყიდვების გეგმაში, მაშინ როდესაც 

ხელშეკრულება გაფორმდა 14 აგვისტოს 2013 წლის 1 აპრილის მდგომარეობით შესყიდული 

საქონლის 96% ისევ გამოუყენებელია და  საწყობში ინახება.

რეკომენდაცია: სამინისტრომ მეტი ყურადღება დაუთმოს გამოყოფილი ასიგნებების ფარგლებში 

სახელმწიფო შესყიდვების სრულყოფილად დაგეგმვის საკითხს, ხოლო დაუგეგმავი შესყიდვების 

განხორციელების აუცილებლობის შემთხვევაში მკაცრად დაიცვას სახელმწიფო შესყიდვების შესახებ 

საქართველოს კანონმდებლობით დადგენილი შეზღუდვები.

 Ð სამინისტროს მიერ არაფინანსური აქტივის შესაქმნელად საბიუჯეტო რესურსების 

არაეფექტიანი განკარგვა - 25 მარტს გადაუდებელი აუცილებლობის მოტივით შპს „ბრენდ 

ჰაუსთან“ გაფორმდა ხელშეკრულება, რომელიც ითვალისწინებდა პოლიციის საქმიანობის 

ამსახველ რეალურ ფაქტებზე დაფუძნებული დეტექტიური სერიალის „დეტექტივები 2“-ის 

გადაღებას. ხელშეკრულების ჯამური ღირებულება შეადგენდა 174.9 ათას ლარს, რომელიც 

ავანსის სახით 31 მარტს სრულად გადაერიცხა საწარმოს. გარდა ამისა, აღნიშნული სერიალის 

გადაღების დაფინანსებაში მონაწილეობდნენ სხვა კერძო სამართლის იურიდიული პირებიც და 

სსიპ. „დაცვის პოლიციის დეპარტამენტი“. რომელსაც გადარიცხული აქვს 100.0 ათასი ლარი. 

მიუხედავად იმისა, რომ ხელშეკრულებით არ იყო განსაზღვრული  აღნიშნულ სერიალზე  

საავტორო უფლების სხვისთვის გადაცემა,  სამინისტრომ საავტორო უფლება მაინც შპს „ბრენდ 

ჰაუსს“   გადასცა.  სამინისტროს და მის დაქვემდებარებაში არსებული სსიპ-ის მიერ გაწეულია 

300.0 ათას ლარზე მეტი საკასო ხარჯი არაფინანსური აქტივის შესაქმნელად, ისე, რომ ეს აქტივი 

კერძო სამართლის იურიდიული პირის საკუთრება გახდა. 

რეკომენდაცია: მიზანშეწონილია, რომ შინაგან საქმეთა სამინისტროს ცენტრალური აპარატის 

შესაბამისმა სამსახურმა უზრუნველყოს სრულყოფილი სახელშეკრულებო პირობების დადგენა და 

საბიუჯეტო სახრების ეფექტიანად განკარგვა.  

 Ð ცენტრალური აპარატის მიერ საბიუჯეტო რესურსების არაეფექტიანად განკარგვა - სამინისტროს 

საწყობებში არსებული მატერიალური ფასეულობების დიდი ნაწილი არ გამოიყენება წლების 

მანძილზე. მაგალითად, შეძენილია 215.0 ათას ლარად ღირებული 4,300 ცალი მამაკაცის 

საგაზაფხულო - საშემოდგომო ქურთუკი და მხოლოდ 32 ცალია გაცემული. 213.4 ათასი ლარის 

ღირებულების ქურთუკები უკვე წელიწადზე მეტია ინახება საწყობში.

რეკომენდაცია: ცენტრალურმა აპარატმა შესყიდვების დაგეგმვით უზრუნველყოს საბიუჯეტო 

რესურსების ეფექტიანი განკარგვა. სამინისტრომ განსაზღვროს შესასყიდი მატერიალური 

ფასეულობების რაოდენობები, რომ თავიდან აიცილოს საჭიროზე მეტი მარაგის  შესყიდვა.

საქართველოს შინაგან საქმეთა სამინისტროს კონსტიტუციური უსაფრთხოების დეპარტამენტი

 Ð დეპარტამენტის მიერ დასაბუთების გარეშე გასხვისებულია აქტივები - საწყობში არ აღმოჩნდა 

ბალანსზე რიცხული სხვადასხვა დასახელების ძირითადი აქტივები და მცირეფასიანი 

საგნები 178.5 ათასი ლარის ჯამური საბალანსო ღირებულებით. საწყობის მატერიალურად 

პასუხისმგებელი პირის განმარტებით აღნიშნული აქტივები გადაცემულია სხვადასხვა 

თანამშრომლებზე ისე, რომ არ შეუდგენიათ გასავლის დოკუმენტები. 

რეკომენდაცია: მიზანშეწონილია დეპარტამენტმა შეიმუშაოს შესაბამისი კონტროლის მექანიზმები 

თავის მფლობელობაში არსებული აქტივების აღრიცხვასთან და განკარგვასთან დაკავშირებით.

 Ð შესყიდვების მართვასთან დაკავშირებული ხარვეზები - დეპარტამენტის მიერ გადაუდებელი 

აუცილებლობის მოტივით გამარტივებული შესყიდვის გამოყენებისას არ არის დაცული 

კანონმდებლობის მოთხოვნა, რომლის მიხედვითაც შესყიდვის ობიექტის მოცულობა არ უნდა 

აღემატებოდეს აღნიშნული მოტივით გამოწვეული პრობლემების მოსაგვარებლად საჭირო 

ოდენობას. 

რეკომენდაცია: შესყიდვის ობიექტის მოცულობა არ უნდა აღემატებოდეს გადაუდებელი 

აუცილებლობით გამოწვეული პრობლემების მოსაგვარებლად საჭირო ვადებს. სასურველია 

დეპარტამენტმა სათადარიგო ზომები მიიღოს რომ არ შეიქმნას შესყიდვის გადაუდებლად 

განხორციელების აუცილებლობა.

 Ð საბიუჯეტო რესურსების მართვასთან დაკავშირებული ხარვეზები - “პრემიის” ქვემუხლით 

2011 წლის განმავლობაში გაწეულია 3,859.7 ათასი ლარის საკასო ხარჯი, ხოლო 2012 წლის 

იანვრიდან სექტემბრის ჩათვლით 2,626.4 ათასი ლარის საკასო ხარჯი. 2011 წლის განმავლობაში 

დეპარტამენტის დირექტორის შრომის ანაზღაურების სახით დარიცხულმა თანხამ შეადგინა 

104.2 ათასი ლარი, მათ შორის პრემიის სახით, მინისტრის ბრძანებების საფუძველზე დაერიცხა 

66.7 ათასი ლარი. ნოემბრის თვეში დირექტორის ერთჯერადად მიღებულმა პრემიამ შეადგინა 

14.5 ათასი ლარი, ხოლო მოადგილეების 2011 წლის წლიური შრომის ანაზღაურება მერყეობს 65.8 

ათასი ლარიდან 75.5 ათას ლარამდე (მათ შორის პრემია 29.3 ათასი ლარიდან 39.9 ათას ლარამდე). 

რეკომენდაცია:  მიზანშეწონილია   პრემიების   გაცემა მოხდეს “საჯარო სამსახურის შესახებ”  

საქართველოს კანონის შესაბამისად, რომელიც გულისხობს თანამშორმლების წახალისებას 

შესრულებული სამუშაოს მიხედვით. 

 Ð დეპარტამენტის მიერ თანამშრომლებისთვის დაქირავებული საცხოვრებელი ბინების 

საიჯარო ქირის გადახდასთან დაკავშირებული ხარვეზი  - დეპარტამენტის ცალკეული 

თანამშრომლებისთვის დაქირავებული საცხოვრებელი ბინების ხარჯები ანაზღაურდება 

დამსაქმებლის მიერ. აღნიშნული ხარჯების გაწევისას გათვალისწინებული არ არის 

კანონმდებლობის მოთხოვნა, რომლის მიხედვითაც დამქირავებლის მიერ საიჯარო ქირის 

გადახდა განეკუთვნება ხელფასის სახით მიღებულ შემოსავლებს და იბეგრება საშემოსავლო 

გადასახადით. საიჯარო ქირის მოქმედი წესით დაბეგვრის შემთხვევაში დარიცხული 

საშემოსავლო გადასახადი იქნებოდა 80.9 ათას ლარი.  

რეკომენდაცია: მიზანშეწონილია კონსტიტუციური უსაფრთხოების დეპარტამენტის შესაბამისმა 

სამსახურმა უზრუნველყოს ხელფასის სახით გაცემული თანხების იდენტიფიცირება და  საშემოსავლო 

გადასახადით დაბეგვრა. 

საქართველოს შინაგან საქმეთა სამინისტროს მმართველლობის სფეროში არსებული საჯარო სამართლის 

იურიდიული პირის დაცვის პოლიციის დეპარტამენტის ფინანსური და შესაბამისობის აუდიტი 

 Ð დაცვის პოლიციის დეპარტამენტის მიერ დებიტორული დავალიანებების არასათანადო 

კონტროლის შედეგად ბიუჯეტში მიუმართავი სახსრები - დაცვის პოლიციის დეპარტამენტმა 

2010, 2011 და 2012 წლებში შპს „ნიუ ენერჯის“ გაუწია დაცვის მომსახურება, რომლის საფასურიც 

შესაბამისად იყო 241.3 ათასი, 682.6 ათასი და 812.0 ათასი ლარი. დებიტორული დავალიანების 

მიუხედავად, დეპარტამენტი აგრძელებდა შპს „ნიუ ენერჯისათვის“ მომსახურების გაწევას. 

სამსახურის განცხადების საფუძველზე, სსიპ „აღსრულების ეროვნული ბიუროს“ ბრძანებით შპს 

„ნიუენერჯის“ დაეკისრა თანხის გადახდა. თუმცა 2012 წლის დეკემბრიდან შპს „ნიუენერჯი“ 

გადასულია გადახდის უუნარობის (გაკოტრების) საქმის წარმოების რეჟიმში და თანხების 

ამოღების პერსპექტივა პრაქტიკულად აღარ არსებობს. შედეგად დეპარტამენტზე მიყენებულმა 

ზარალმა შეადგინა  1,736.0 ათასი ლარი. 

რეკომენდაცია: სასურველია ჩატარდეს დებიტორულ დავალიანებათა სრული ინვენტარიზაცია. 

დეპარტამენტის იურიდიული სამსახური გაერკვეს დავალიანებების ამოღების სამართლებრივ 

საფუძვლებში და უზრუნველყოს შემდგომი  რეაგირება იმ თანხების ამოღების მიზნით, რომლებზეც 

არ განხორციელებულა (ან არასრულყოფილად განხორციელდა) რეაგირება.

 Ð დეპარტამენტის მიერ კანონდარღვევით ჩატარებული ტენდერი, განხორციელებული 

შესყიდვებისას შესყიდვის ფასი საბაზროსთან  შედარებით  მნიშვნელოვნადაა გაზრდილი 

- დეპარტამენტის მიერ დაცვით-საგანგაშო სიგნალიზაციისა და უნიფორმის შესაძენად 

ჩატარებული ტენდერების შემოწმებით გაირკვა, რომ სატენდერო კომისიის მიერ პრეტენდენტებზე 

არაადეკვატური ქულების მინიჭებით, ასევე შეფასების კრიტერიუმების კანონდარღვევით 

შეცვლის შედეგად იმარჯვებდნენ უფრო მაღალი ფასის წარმომდგენი პრეტენდენტები 

(ძირითადად შპს „ალპა“, შპს „ნეოტექი“, შპს „სატახა“). დეპარტამენტი ავტომანქანების შესყიდვას 

აწარმოებდა არაიმპორტიორი შუამავლის - შპს „ქარრეთ ენდ თრეიდინგ კომპანის“ საშუალებით, 

რომელიც ადგილობრივ ბაზარზე შპს „ტოიოტა ცენტრისგან“ და სხვა კომპანიებისგან 

ყიდულობდა და შემდეგ გაზრდილი ფასებით ყიდდა ავტომანქანებს დაცვის პოლიციის 

დეპარტამენტზე. სახელმწიფო შესყიდვების კანონდარღვევით განხორცილების შედეგად 

დეპარტამენზე მიყენებულმა ზარალმა შეადგინა ჯამურად 626.0 ათასი ლარი.

რეკომენდაცია: დეპარტამენტმა უზრუნველყოს „სახელმწიფო შესყიდვების შესახებ“ საქართველოს 

კანონის მოთხოვნების დაცვა, სატენდერო კრიტერიუმების განსაზღვრა და მათი დაცვა.

ჯანდაცვის სისტემის განვითარების ხელშეწყობა

 √ ჯანდაცვის სისტემის განვითარების ხელშეწყობის მიმართულებით სას–მა მოიცვა 1,921,177.00 

ათასი ლარი.

 √ ამ მიმართულებით ჩატარდა 3 აუდიტი.

 საქართველოს შრომის, ჯანმრთელობისა და სოციალური დაცვის სამინისტრო 2012 წლის სახელმწიფო 

ბიუჯეტის შესრულების აუდიტი

 Ð შეუსრულებელ მომსახურებაზე ანაზღაურებული ხარჯი - „სამუშაოს მაძიებელთა აღრიცხვისა 

და საქართველოს ოკუპირებული ტერიტორიებიდან იძულებით გადაადგილებულ პირთა–

დევნილთა საჭიროებების შეფასების  პროგრამის   დაზუსტებულმა ბიუჯეტმა  -  11,914.1 ათასი  

ლარი,  ხოლო  საკასო  ხარჯმა  10,990.5 ათასი ლარი შეადგინა. სამუშაოს მაძიებელთა აღრიცხვის 

პროგრამით გათვალისწინებული ღონისძიებების  უზრუნველყოფის მიზნით, სააგენტომ 

ერთი თვის ვადით აყვანილ 21.837 ათას შტატგარეშე თანამშრომელზე სააგენტოს სატრანზიტო 

ანგარიშზე გადაურიცხა 5,240.8 ათასი ლარი, როგორც სექტემბრის თვის შესრულებული 

სამუშაოს ანაზღაურება, თუმცა, ვერ  წარმოადგინა  მტკიცებულება შესრულებული სამუშაოს 

შესახებ. პასუხისმგებელ პირთა მიერ წარმოდგენილი ცნობით, აღნიშნულ პირებს პროგრამის 

ფარგლებში რაიმე სამუშაო არ შეუსრულებიათ. შესაბამისად, ზედმეტად არამიზნობრივად 

გაწეულმა ხარჯმა შეადგინა 5,240.8 ათასი ლარი.

რეკომენდაცია: სამინისტრომ შრომის ანაზღაურება მოახდინოს გაწეული საქმიანობის შესაბამისად.

 Ð სოციალური მომსახურების სააგენტოს მიერ არ ხორციელდება სოციალურად დაუცველთა 

ბაზის გადამოწმება ქონებრივი სტატუსის დასადგენად - სოციალური მომსახურების სააგენტოს 

მიერ არ ხორციელდება სოციალურად დაუცველთა ბაზის გადამოწმება ქონებრივი სტატუსის 

დასადგენად, ასევე არ ხორციელდება ბაზების სათანადოდ მართვა და კონტროლის ეფექტიანი 

მექანიზმების დანერგვა. შედეგად, აუდიტორული პროცედურებით გამოვლინდა ისეთი 

ბენეფიციარები, რომლებიც არ შეესაბამებიან სოციალურად დაუცველი ოჯახების შეფასების 

კრიტერიუმებს და ბიუჯეტიდან ზედმეტად გახარჯულია 607.9 ათასი ლარი. 

რეკომენდაცია: სამინისტრომ და შესაბამისმა სააგენტომ უნდა დანერგოს კონტროლის ეფექტიანი 

მექანიზმები სოციალურად დაუცველთა ქონებრივი სტატუსის სარწმუნოობის მუდმივი მონიტორინგის 

მიზნით.

 Ð მსჯავრდებულთა „კომისიური შემოწმების კომპონენტის“ დადგენილ ნორმებთან შეუსაბამობა   

კომისიის წევრების შრომის ანაზღაურებისათვის გაწეულია არამიზნობრივი ხარჯი - 2012  წლის  

2  აპრილს  შრომითი  ხელშეკრულება  სხვადასხვა  პროფილის  5 ექიმთან გაფორმდა. 2012 წელს, 

მთელი წლის განმავლობაში არც ერთ ექიმზე შრომის ანაზღაურება არ გაცემულა. შესაბამისად, 

ექიმის ან ექიმთა ჯგუფის კვალიფიციური შრომა კომისიის გადაწყვეტილების მისაღებად არ 

გამოყენებულა, ხოლო კომისიის წევრების შრომის ანაზღაურებამ 72 ათასი ლარი შეადგინა.

რეკომენდაცია: სამინისტრომ უნდა უზრუნველყოს დაგეგმილი პროგრამის კომპონენტის ფარგლებში 

დადგენილი წესებისა და მარეგულირებელი ნორმების სრული დაცვა. 

 Ð ჯანმრთელობის დაცვის პრიორიტეტული პროგრამების ბიუჯეტის აუთვისებლობა - 2012 წლის  

პრიორიტეტული  ჯანმრთელობის  დაცვის  პროგრამების ბიუჯეტი   დაზუსტდა 351,977.5 

ათასი ლარით, საიდანაც აუთვისებელმა თანხამ შეადგინა 19,067.3 ათასი ლარი, მაშინ როდესაც 

სამინისტრომ ბიუჯეტის დიდი ნაწილი აითვისა ისეთ აქტივობებზე, რომლებიც შეჩერდა და 

პერიოდის ბოლოს ვერ იქნა  მიაღწეული საბოლოო მიზანი.

რეკომენდაცია: მიზანშეწონილია, სამინისტრომ უზრუნველყოს ჯანმრთელობის დაცვის პროგრამების 

ბიუჯეტის ზუსტი მოცულობით დაგეგმვა, სწორად განსაზღვროს პროგრამის მიზნობრიობა, 

რათა თავიდან აიცილოს არამიზნობრივი ხარჯები. აუთვისებელი  ასიგნებებისა  და  პროგრამის  



2013 წლის საქმიანობის ანგარიში

37

დეფიციტისთვის  განსაზღვრული თანხები   უფრო   მეტად   უნდა   მოხმარდეს   სექტორის   

პრიორიტეტებს,   ვიდრე დაუგეგმავ ღონისძიებებსა და ადმინისტრაციულ ხარჯებს. 

 Ð ჯანმრთელობის დაცვის პრიორიტეტული პროგრამების ბიუჯეტის აუთვისებლობის შედეგად 

რესურსის ადმინისტრაციული ხარჯებისთვის მიმართვა პრემიებისათვის, შტატგარეშეთა 

ანაზღაურებისათვის, დავალიანებების დაფარვის მიზნით - 2012 წლის ჯანმრთელობის დაცვის 

პრიორიტეტული პროგრამების ბიუჯეტი არ ათვისებულა ბოლომდე. აუთვისებელი 1,173.4 

ათასი ლარი გაიხარჯა ადმინისტრაციულ ხარჯებზე. კერძოდ, პრემიებისათვის, შტატგარეშეთა 

ანაზღაურებისათვის, დავალიანებების დაფარვის მიზნით.

რეკომენდაცია: აუთვისებელი  ასიგნებების თანხები უფრო   მეტად   უნდა   მოხმარდეს   სექტორის   

პრიორიტეტებს,   ვიდრე დაუგეგმავ ღონისძიებებსა და ადმინისტრაციულ ხარჯებს.

 Ð პროგრამა „სტომატოლოგიური მომსახურების ხელმისაწვდომობა სოფლად“ - არ არის 

განსაზღვრული მიზანი, არ არის სამოქმედო გეგმა,  ამოცანები, გეოგრაფიული არეალი და 

მოქმედების ვადა - აღნიშნული პროგრამის ბიუჯეტი განისაზღვრა 424 ათასი ლარით. პროექტი 

მიმდინარეობდა   მხოლოდ   4  თვე  და ათვისებულია 88%, ანუ - 375.9 ათასი ლარი. პროგრამას 

არ ჰქონდა განსაზღვრული მიზანი, ამოცანები, გეოგრაფიული არეალი და მოქმედების ვადა. 

 − განკარგულებით, ბენეფიციარებს მიეკუთვნებოდნენ 50 წელს ზემოთ ასაკის საქართველოს 

მოქალაქეები. სტომატოლოგიური მომსახურება ჩაუტარდა 4.326 ათას ბენეფიციარს, საიდანაც, 

როგორც   გამოვლინდა, 250-ზე მეტი პაციენტი 50 წელს ქვემოთ ასაკის პირი იყო. ვინაიდან 

აღნიშნული პროგრამის ფარგლებში შემსრულებლის მიერ წარმოდგენილ შესრულებული 

სამუშაოს ფორმა არ ითვალისწინებდა  ცალკეულ  პაციენტზე ჩატარებული მომსახურებების 

ღირებულებას, დაუდგენელია ზემოაღნიშნულ პაციენტებზე გაწეული არამიზნობრივი ხარჯის 

მოცულობა.

რეკომენდაცია: მოხდეს პროგრამის მიზნის, ამოცანების, სამოქმედო გეგმის, გეოგრაფიული არეალისა 

და მოქმედების ვადების განსაზღვრა.

 Ð სახელმწიფო ბიუჯეტიდან განხორციელებული გაორებული დაფინანსება (გაიცა ორი სხვადასხვა 

პროგრამის ფარგლებში ერთი მიზნით ერთსა და იმავე პერიოდში, ერთი და იმავე ასაკის 

პირებზე სადაზღვევო პრემია) - პროგრამა „სოფლის ექიმს“, სექტემბრში დაემატა ქვეკომპონენტი 

- „ამბულატორიული მომსახურება ქ. თბილისის მასშტაბით“. ბიუჯეტი განისაზღვრა 477.4 

ათასი ლარით, სექტემბრიდან კი აღნიშნული მომსახურება გათვალისწინებული იყო დაზღვევის 

პროგრამაში. ორივე პროგრამა ითვალისწინებდა ერთსა და იმავე პერიოდში, ერთი და იმავე 

ასაკის პირებზე მომსახურების გაწევას. სახელმწიფო ბიუჯეტიდან განხორციელდა სადაზღვევო 

პრემიების გაცემა, ასევე ქვეკომპონენტის ფარგლებში შესრულებული სამუშაოს ანაზღაურება.

 Ð პროგრამის კომპონენტით არ შესრულებულა გათვალისწინებული მშენებლობა-რეაბილიტაციის 

სამუშაოები - 2012 წლის რეაბილიტაციისა და აღჭურვის პროგრამა მოიცავდა ფსიქიატრიული 

დაწესებულებების მშენებლობა-რეაბილიტაციის სამუშაოებს, თუმცა, პროგრამის აღნიშნული 

კომპონენტი დარჩა განუხორციელებელი, რაც, სამინისტროს განმარტებით, კომპონენტისთვის 

გამოყოფილი მცირე ფინანსური რესურსით - 264 ათასი ლარი იყო განპირობებული.

რეკომენდაცია:  სამინისტრომ უნდა უზრუნველყოს პროგრამების სწორი დაგეგმვა და პროგრამის 

ფარგლებში დაწყებული აქტივობების განგრძობადობა დასახული მიზნების მისაღწევად.

 Ð ჯანმრთელობის დაცვის ერთიანი საინფორმაციო სისტემის ეტაპობრივი დანერგვის პროცესი 

არ განხორციელებულა  - ჯანმრთელობის დაცვის ერთიანი საინფორმაციო სისტემის 

დანერგვისათვის საჭირო ტექნიკური ინფრასტრუქტურის შექმნისთვის შესაბამისი პროგრამული 

ლიცენზიებისა და მომსახურებების შესყიდვა 4,593.3 ათასი ლარის ოდენობით წინასწარი 

ანგარიშსწორებით განხორციელდა, რაზეც შესაბამისი საბანკო გარანტიები არ არსებობს, ხოლო 

ხელშეკრულებით გათვალისწინებული სისტემის ეტაპობრივი დანერგვა არ დაწყებულა. 

რეკომენდაცია: სამინისტრომ უზრუნველყოს ჯანმრთელობის დაცვის ერთიანი საინფორმაციო 

სისტემის დანერგვა.

 Ð რეაბილიტირებული სამედიცინო დაწესებულებების 3-ჯერ ნაკლებ ფასად გასხვისება - 

სამინისტროს დაუმთავრებელი ძირითადი აქტივებისა და აქტივების სხვა მოცულობითი 

ცვლილებების ანგარიშების შესწავლით გამოვლინდა, რომ 2012 წელს სამინისტროს ბალანსზე 

აღარ ირიცხება 46.9 ათასი ლარის ღირებულების აქტივი, რომელიც  წარმოადგენდა შპს 

„რკინიგზის  ცენტრალური  კლინიკური საავადმყოფოსა“ და შპს „გივი ჟვანიას სახელობის 

პედიატრიული კლინიკის“ სარგებლობაში არსებულ სახელმწიფო ქონებას. შესწავლილ იქნა 

ზემოაღნიშნული შენობა-ნაგებობის ბალანსიდან ჩამოწერის კანონიერება და გამოვლინდა, რომ 

სახელმწიფო ქონება 2011-2012 წლებში დანაწილების პრინციპით, აუქციონისა და პირდაპირი 

მიყიდვის წესით, გადაცემულ იქნა სხვადასხვა ფიზიკურ და იურიდიულ პირზე.

სამედიცინო დაწესებულებათა რეაბილიტაციისა და აღჭურვის პროგრამის ასიგნებებიდან 

განხორციელდა „რკინიგზის ცენტრალური კლინიკური საავადმყოფოსა“ და „გივი ჟვანიას 

სახელობის პედიატრიული კლინიკის“ რეაბილიტაცია.  შპს  „არტესთან“ გაფორმდა 

ხელშეკრულებები სამედიცინო დაწესებულებების რეაბილიტაცია- რეკონსტრუქციის 

მიზნით. აუდიტის შედეგად გამოვლინდა, რომ აღნიშნული სამედიცინო დაწესებულებების 

სარგებლობაში არსებული სახელმწიფო ქონება ბალანსზე აღიარებულ ღირებულებასა და 

ჩატარებულ სარეაბილიტაციო-სარეკონსტრუქციო სამუშაოების ღირებულებაზე დაახლოებით 

3-ჯერ ნაკლებ ფასად გასხვისდა, კერძოდ: „საქართველოს რკინიგზის ცენტრალური კლინიკური 

საავადმყოფოს“ შენობა და მიმდებარე ტერიტორია გასხვისდა   9,654.9 ათას ლარად, ხოლო „გივი 

ჟვანიას სახელობის პედიატრიული კლინიკა“ და მიმდებარე ტერიტორია - ჯამში, სხვადასხვა 

ფიზიკურ და იურიდიულ პირზე გასხვისდა 8,707.9 ათას ლარად.

რეკომენდაცია: მნიშვნელოვანია სახელმწიფოს საკუთრებაში არსებული ქონების განკარგვა და 

გასხვისება განხორციელდეს მოქმედი კანონმდებლობის, ასევე სახელმწიფო ბიუჯეტის ეფექტიანად 

ხარჯვისა და სარგებლიანობის პრინციპების შესაბამისად. მნიშვნელოვანია სწორად განისაზღვროს 

პროგრამის მიზნობრიობა, რათა თავიდან იქნეს აცილებული არამიზნობრივი ხარჯები.

 Ð კონსოლიდირებულ ბალანსში არაიდენტიფიცირებული აქტივები - კონსოლიდირებულ 

ბალანსში 1996 წლიდან ასახულია 7 მშენებარე ობიექტი 4,907.5 ათასი ლარის ღირებულებით, 

რომლებიც 2008 წლის ჩატარებული ინვენტარიზაციის შედეგად, ვერ იქნა იდენტიფიცირებული 

და დღემდე ირიცხება სამინისტროს ბალანსზე.

რეკომენდაცია: სამინისტრომ უზრუნველყოს ქონების რეალური ღირებულების შეფასება 

კანონმდებლობით დადგენილი წესით, ასევე დაადგინოს საკუთარ ბალანსზე რიცხული უძრავი ქონების 

მოცულობა და დაკავებული ფართობი. მიზანშეწონილია, განხორციელდეს შესაბამისი ღონისძიებები 

სამინისტროს ბალანსზე არსებული უფუნქციო ქონების მართვის გაუმჯობესების მიზნით.

განათლებისა და მეცნიერების პროგრამების მართვა

 √ განათლებისა და მეცნიერების პროგრამების მართვის მიმართულებით სას–მა მოიცვა 865,123.44 

ათასი ლარი.

 √ ამ მიმართულებით ჩატარდა 4 აუდიტი.

საქართველოს განათლებისა და მეცნიერების სამინისტრო

 Ð აქტივები არ არის შეფასებული, ბალანსზე ასახული და დარეგისტრირებული

 − თბილისის სახელმწიფო უნივერსიტეტისა და საქართველოს ტექნიკური უნივერსიტეტის 

სამეცნიერო–კვლევითი ცენტრების მიერ ბალანსზე აღრიცხული 60,583.40 მ2 მიწა 

დაურეგისტრირებელია;

 − თბილისის სახელმწიფო უნივერსიტეტისა და საქართველოს ტექნიკური უნივერსიტეტის 

სამეცნიერო–კვლევითი ცენტრების სარგებლობაში არსებული 63.08 ჰექტარი მიწა 

შეუფასებულია და ბალანსზე არ არის აღრიცხული;

 − პროფესული სასწავლებლების ბალანსზე ასახულია შენობა-ნაგებობები 497.29 მ2 და მიწა 79.30 

მ2, რომლებიც არ არის მათზე დარეგისტრირებული;

 − პროფესიული სასწავლებლების საბალანსო ანგარიშზე ასახული 2,322.80 ათასი ლარის უძრავი 

ქონება აღარ არის კოლეჯების ფაქტობრივ სარგებლობაში;

 − თბილისის სახელმწიფო უნივერსიტეტისა და საქართველოს ტექნიკური უნივერსიტეტის 

სამეცნიერო–კვლევითი ცენტრების ბალანსზე აღრიცხული 160,603.0 მ2 მიწა და 37,890.67 მ2 

შენობა-ნაგებობა აღარ არის მათ ფაქტიურ სარგებლობაში;

 − 2006-2007 წლებში ლიკვიდირებული სამეცნიერო-კვლევითი ინსტიტუტების არაფინანსური 

აქტივები არ არის ჩამოწერილი და აღირიცხება სამინისტროს ბალანსზე;

რეკომენდაცია: უმაღლესმა სასწავლებლებმა უზრუნველყონ სამეცნიერო-კვლევითი ინსტიტუტებისაგან 

მიღებული უძრავი ქონების რეგისტრაცია;

 − დადგინდეს უმაღლესი სასწავლებლების სამეცნიერო–კვლევითი ცენტრების მიერ ბალანსზე  

ასახული ქონების ფაქტობრივი მოსარგებლე და ჩამოიწეროს სარგებლობის უფლების 

არარსებობის შემთხვევაში მოხდეს შესაბამისი ქონების ბალანსიდან;

 − სარგებლობის უფლებით დარეგისტრირდეს პროფესიული კოლეჯების ბალანსზე აღრიცხული 

მათზე დაურეგისტრირებელი ქონება;

 − ჩამოიწეროს პროფესიული სასწავლებლების ბალანსზე აღრიცხული არაფინანსური აქტივები,  

რომლებზეც არ ფიქსირდება მათი სარგებლობის უფლება;

 − დადგინდეს ლიკვიდირებული სამეცნიერო–კვლევითი ინსტიტუტების ბალანსზე აღრიცხული 

აქტივების სტატუსი.

 − არამიზნობრივი ხარჯები - 2012 წლის 31 დეკემებრს 1,000.00 ათასი ლარი ირიცხება დებიტორულ 

დავალიანებად ა(ა)იპ „სამოქალაქო ინსტიტუციონალიზმის განვითარების ფონდის“ მიმართ, 

რომელმაც განახორციელა არასამთავრო ორგანიზაციებისა და საინიციატივო ჯგუფების 

დაფინანსება სამოქალაქო სექტორის განვითარებისა და ინსტიტუტების დამკვიდრებისთვის. 

ა(ა)იპ „სამოქალაქო ინსტიტუციონალიზმის განვითარების ფონდისა“ და სამინისტროს შორის 

გაფორმებულ ხელშეკრულებაში არ არის განსაზღვრული აღნიშნული საგრანტო პროექტების 

დაფინანსების დეტალური კრიტერიუმები და მონიტორინგის მექანიზმები. შესაბამისად, ვერ  

დგინდება გაცემული გრანტების მიზნობრიობა. ასევე ფონდის მიერ მიღებული 1,000.00 ათასი 

ლარი გახარჯულია 2012 წლის ბოლომდე, მაგრამ  სამინისტროში საქმიანობის ანგარიშის 

დროულად წარუდგენლობის გამო, წლის ბოლოს აღნიშნული დებიტორული დავალიანება 

კვლავ აისახება დებიტორად.

რეკომენდაცია: განხორციელდეს შესაბამისი ღონისძიებები აღნიშნული დებიტორული დავალიანების 

ლიკვიდირებისთვის.

 Ð სახელმწიფო შესყიდვები განხორციელდა ხარვეზებით:

 − ორ შემთხვევაში სამინისტროს უწყებაში სამშენებლო სამუშაოების შესყიდვა 

განხორციელებულია მიწის ნაკვეთებზე, რომლებზეც სამინისტროს სარგებლობის უფლება 

არ ფიქსირდებოდა. აღნიშნული მიწის ნაკვეთები ეკუთვნოდათ ფიზიკურ პირს და კერძო 

სამართლის იურიდიულ პირს.

 − 2012 წელს განხორციელებული საეთერო დროის შესყიდვების შესწავლისას გამოვლინდა 

შეუსაბამობა დადებულ ხელშეკრულებებს, მიღება-ჩაბარების აქტებსა და გადახდილ 

ანაზღაურებას შორის.

რეკომენდაცია: სამინისტროს შესაბამისი უწყების მმართველობამ და შესყიდვების სამსახურმა 

უზრუნველყონ შესყიდვების მარეგულირებელი კანონმდებლობისა და პროცედურების დაცვა. 

ამავდროულად:

 − სამინისტროს შესაბამისი უწყების მმართველობამ და შესყიდვების სამსახურმა სამშენებლო 

პროექტების განხორციელებამდე შეისწავლონ მიწის ნაკვეთების საკუთრების სტატუსი.

 − სამინისტროს შესაბამისმა სამსახურებმა უზრუნველყონ მიღება-ჩაბარების აქტებში 

დაფიქსირებული მონაცემების შესაბამისობა გაფორმებულ ხელშეკრულებებთან.

 Ð სახელმწიფო ბიუჯეტით დამტკიცებული ასიგნებების გადანაწილების სისუსტეები:

 − წლის განმავლობაში ასიგნებების გადანაწილება განხორციელებულია 134-ჯერ საერთო 

მოცულობით 91,138.3 ათასი ლარი. მათ შორის თებერვლის თვის ბოლოს მდგომარეობით 

ცვლილებებმა შეადგინა 22,428.7 ათასი ლარი. 

 − ფინანსთა სამინისტროში გაგზავნილ ხარჯთაღრიცხვის ცვლილების მოთხოვნებში არ არის 

ახსნილი ასიგნებების შემცირებების შედეგად თუ რა აქტივობებს აღარ განახორციელებს 

მხარჯავი დაწესებულება.

 − 2012 წლის 3 ოქტომბრის ხარჯთაღრიცხვის ცვლილებით, ცვლილებების საერთო თანხა აცდა 

საბიუჯეტო კოდექსით განსაზღვრულ ზღვარს. (ცვლილებებმა შეადგინა 6,3% ხოლო დასაშვები 

ზღვარია 5%) 

 − რეგიონული განვითარების ფონდიდან გამოყოფილი თანხა შემცირდა გამოყოფიდან 5 თვის 

შემდეგ, რამაც ხელი შეუშალა აღნიშნული თანხის - 2,213.8 ათასი ლარის სხვა მიმართულებით 

ათვისებას.

რეკომენდაცია:  გაუმჯობესდეს ბიუჯეტის დაგეგმვის ხარისხი, რათა შემცირდეს წლის განმავლობაში 

ხარჯთაღრიცხვის ცვლილებების მოცულობა. ასევე, სამინისტროს მხრიდან სათანადო ყურადღება 

გამახვილდეს თანხების გადანაწილების შესახებ მოთხოვნის წერილში5  ბიუჯეტის გადანაწილების 

ახსნა-განმარტებაზე და დასაბუთდეს მხარჯავი დაწესებულების  მიერ მოთხოვნილი გადანაწილების 

მიზნობრიობა.

 Ð ხანდაზმული კრედიტორული დავალიანებები   ასახულია სამინისტროს ფინანსურ 

ანგარიშგებაში:

 − 302.7 ათასი ლარის კრედიტორული დავალიანება წარმოიშვა პროგრამა „ბავშვთა ზრუნვის“ 

ფარგლებში დაფინანსებული სკოლა-პანსიონების მიმართ. აღნიშნული პროგრამა გადაეცა 

შრომის, ჯანმრთელობისა და სოციალური დაცვის სამინისტროს, მაგრამ მისი კრედიტორული 

დავალიანება კვლავ აისახება განათლებისა და მეცნიერების სამინისტროს ბალანსზე.

 − 129.1 ათასი ლარის კრედიტორული დავალიანება აღრიცხულია ა(ა)იპ „თბილისის ივანე 

ჯავახიშვილის სახელმწიფო უნივერსიტეტის“ ბალანსზე, რომელიც წარმოიშვა 1996-2000 

წლებში და წარმოადგენს მინერალური ნედლეულის ინსტიტუტის გაუცემელ ხელფასებს.

რეკომენდაცია: დაიგეგმოს და განხორციელდეს შესაბამისი პროცედურები ლიკვიდირებული 

ორგანიზაციების მიმართ კრედიტორული დავალიანების ჩამოსაწერად.

5  საქართველოს ფინანსთა მინისტრის 2009 წლის 30 დეკემბრის №914 და 2011 წლის 27 აპრილის №259 ბრძანებებით დამტკიცებული 
”სახელმწიფო ბიუჯეტით გამოყოფილი ასიგნებების საბიუჯეტო კლასიფიკაციის მუხლებსა და კოდებს შორის თანხების გადანაწილების წესის” 
მე-2 მუხლის მე-2 პუნქტების მოთხოვნას.

ავტონომიური რესპუბლიკების რესურსების მართვა

 √ ავტონომიური რესპუბლიკების რესურსების მართვის მიმართულებით სას–მა მოცივა 182,561.65 

ათასი ლარი.

 √ აღნიშნულ სფეროში ჩატარდა 31 აუდიტი.

აჭარის ავტონომიური რესპუბლიკის  ფინანსთა და ეკონომიკის სამინისტრო

 Ð მყარი ნარჩენების მართვის პროექტისთვის საბიუჯეტო რესურსების არამიზნობრივი 

განკარგვა - აჭარის ავტონომიურ რესპუბლიკაში მყარი ნარჩენების მართვის პროექტის 

განხორციელებისათვის, ევროპის რეკონსტრუქციისა და განვითარების ბანკიდან მიღებული 

სესხის აუთვისებელ ნაწილზე, შესაბამისი სტრუქტურების არაეფექტიანი მუშაობის შედეგად,  

ვალდებულების გადასახადის სახით გადახდილია 85.0  ათასი ლარი. მათ შორის 2011 წელს - 51.0 

ათასი ლარი და 2012 წელს -  34.0 ათასი ლარი.

რეკომენდაცია: შესაძლებლად მოკლე ვადებში შემუშავდეს და პრაქტიკაში გატარდეს, აჭარის 

ავტონომიურ რესპუბლიკაში მყარი ნარჩენების მართვის პროექტის განხორციელებისათვის საჭირო 

კონკრეტული ღონისძიებები რათა არ გაგრძელდეს ვალდებულების გადასახადის სახით საბიუჯეტო 

სახსრების არაეფექტიანი გამოყენება.

 Ð ხელშეკრულებასთან დაკავშირებით მიღებული გადაწყვეტილების შედეგად არამიზნობრივად 

გახარჯულია საბიუჯეტო სახსრები- აჭარის საავიაციო ბაზრის პოტენციალის ანალიზის, ბიზნეს 

გეგმის შემუშავების, ახალი ავიაკომპანიის რეალიზაციის გეგმის თაობაზე  მაღალკვალიფიციური 

საკონსულტაციო მომსახურების მიღების მიზნით, შპს LUFTHANSA CONSULTING GMBH-თან, 

2012 წლის 6 ივლისს, გამარტივებული შესყიდვის ფორმით, გაფორმებულ ხელშეკრულებასთან 

დაკავშირებით მიღებული გადაწყვეტილების  შედეგად  არამიზნობრივად გახარჯულია 155.0 

ათასი ევროს ექვივალენტი ეროვნულ ვალუტაში 334.1 ათასი  ლარი.

 Ð საპროექტო დოკუმენტაციის ცვლილების შედეგად კერძო საკუთრებაში, დამატებითი პირობის 

გარეშე გაიცა რესპუბლიკის ქონება და ბიუჯეტიდან არაეფექტიანად გახარჯა თანხები - საბაგირო 

გზის მშენებლობის საპროექტო დოკუმენტაციის ცვლილების შედეგად, შპს HESTOK BATUM-ის 

კერძო საკუთრებაში, დამატებითი პირობის გარეშე გადაეცა 199.1 ათასი ლარის ნორმატიული  

ღირებულების ავტონომიური რესპუბლიკის ქონება და ბიუჯეტიდან არაეფექტიანად გაიხარჯა 

135.1  ათასი ლარი.

რეკომენდაცია:  საჯარო სექტორში მიღებული გადაწყვეტილებები უნდა უზრუნველყოფდეს 

საბიუჯეტო სახსრების მიზნობრივ, ეფექტიან და რაციონალურ გამოყენებას. ამასთანავე, სამინისტრომ 

გაითვალისწინოს, რომ შემდგომში მის მიერ ინფრასტრუქტურული პროექტების განხორციელების 

საპროექტო გეგმები სრულ კოორდინაციაში უნდა მოდიოდეს თვითმმართველობის ადგილობრივი 

ორგანოების მიერ ამ მიმართულებით შემუშავებულ პროექტებთან.

 Ð ხელშეკრულებით განსაზღვრული ვალდებულების შეუსრულებლობის პირობებში,  

პრივატიზებული ქონების იპოთეკით დატვირთვის გამო, ვერ ხერხდება ქონების საკუთრებაში 

დაბრუნება - ხელშეკრულებით გათვალისწინებული ვალდებულების შეუსრულებლობის 

პირობებში,  პრივატიზებული ქონების იპოთეკით დატვირთვის გამო, სამ შემთხვევაში 

ვერ ხერხდება ხელშეკრულების მოშლა და ქონების საკუთრებაში დაბრუნება. ამასთანავე 

აღსანიშნავია, რომ აუდიტის სამსახურის მიერ წინა წლებში გაცემული რეკომენდაციებისა და 

ზემოთ აღნიშნული უარყოფითი შედეგების მიუხედავად, 2012 წელსაც გვხვდება ნასყიდობის 

ხელშეკრულებით გათვალისწინებული ვალდებულებების შესრულების მიმდინარეობის 

პერიოდისათვის, მყიდველზე გადაცემული ქონების იპოთეკით დატვირთვის ფაქტები.

რეკომენდაცია: გამოყენებულ იქნეს ყველა არსებული კანონიერი რესურსი იპოთეკით დატვირთული 

ქონების სახელმწიფო საკუთრებაში დაბრუნების უზრუნველსაყოფად. ამასთან, ნასყიდობის 

ხელშეკრულებით გათვალისწინებული ვალდებულებების შესრულების მიმდინარეობის 

პერიოდისათვის, ქონების იპოთეკით დატვირთვაზე ნებართვა გაიცეს, მყიდველის ფინანსური 

რესურსისა და ხელშეკრულების ფარგლებში  განხორციელებული ინვესტიციების  სათანადო შეფასების 

გათვალისწინებით.          

 Ð აჭარის ავტონომიური რესპუბლიკის წილობრივი მონაწილეობით მოქმედი საწარმოების 

ფინანსური ანგარიშგებები არ არის წარმოდგენილი - 2012 წლის 1 იანვრის მდგომარეობით, აჭარის 

ავტონომიური რესპუბლიკის წილობრივი მონაწილეობით მოქმედი საწარმოების  რაოდენობამ  

97 ერთეული შეადგინა. 2011 წლის განხილული შედეგებით, მომგებიანად დაფიქსირებულია 

16 საწარმო, ანუ 16,5%, ხოლო 11 საწარმოს 2011 წელს არსებული ფინანსური მდგომარეობის 

შესახებ ინფორმაცია არ წარმოუდგენია. 2012 წელს რესპუბლიკური ბიუჯეტის შემოსავლებში 

დივიდენდის სახით ჩარიცხულია 1,307.4 ათასი ლარი. ამასთანავე არ განხილულა 2 კომპანიაში 

წინა წლებში დატოვებული წმინდა მოგების თანხების დივიდენდების სახით წამოღების საკითხი. 

კერძოდ: ქ. ბათუმის „ინფექციური პათოლოგიის, შიდსისა და ტუბერკულოზის რეგიონალურ 

ცენტრში“ -241.1 ათასი ლარი და შპს „№1 პოლიკლინიკაში“ – 53.7 ათასი ლარი. 

რეკომენდაცია:  შესაძლებლად მოკლე ვადაში უზრუნველყოფილ იქნეს იმ საწარმოების ფინანსური 

ანგარიშგების წარმოდგენა, რომელთაც 2011 წლის ფინანსური ანგარიში სამინისტროში არ 

წარმოუდგენიათ. სამინისტრომ რეგიონის ეკონომიკის პრიორიტეტული სფეროების გათვალისწინებით, 

განიხილოს აჭარის ავტონომიური რესპუბლიკის წილობრივად შექმნილი საწარმოების შემდგომი 

ფუნქციონირების ან სახელმწიფოს მართვაში შენარჩუნების მიზანშეწონილობის საკითხი.

 Ð პირდაპირი მიყიდვის ფორმით ქონების პრივატიზება განხორციელდა შემცირებული 

ღირებულებით  - „აჭარის ავტონომიური რესპუბლიკის ქონების მართვისა და განკარგვის შესახებ“ 

აჭარის ავტონომიური რესპუბლიკის კანონის შესაბამისად, აჭარის ავტონომიური რესპუბლიკის 

მთვარობის თავმჯდომარის განკარგულებების საფუძველზე, სააუდიტო პერიოდში პირდაპირი 

მიყიდვის ფორმით 39 შემთხვევაში 55,888.2 ათასი ლარის ღირებულების  ქონების პრივატიზება 

განხორციელებულია 6,853.8 ათას ლარად, ანუ 49,034.4 ათასი ლარით ნაკლებად. მათ შორის 29 

შემთხვევაში 4,0615.6 ათასი ლარის ქონება პრივატიზებულია სიმბოლურ ფასში - 1 ლარად. ამასთან 

აღსანიშნავია, რომ პირდაპირი მიყიდვის ფორმით ქონების პრივატიზებისას არაა შემუშავებული 

პრიორიტეტული მიმართულებები და საკითხთან დაკავშირებით არაერთგვაროვანი მიდგომები 

იჩენს თავს.

რეკომენდაცია: აჭარის ავტონომიური რესპუბლიკის პირდაპირი მიყიდვის ფორმით პრივატიზებისას 

გათვალისწინებული უნდა იქნეს სახელმწიფო და საზოგადოებრივი ინტერესები და რეგიონის 

განვითარების პრიორიტეტული მიმართულებები.

 Ð არ    ხორციელდება  სახელშეკრულებო პირობების დარღვევისთვის შესაბამისი 

პირგასამტეხლოების ბიუჯეტის სასარგებლოდ ამოღება - სახელშეკრულებო პირობების 

შეუსრულებლობისათვის,   პირგასამტეხლოს სახით დარიცხულია  48,931.6 ათასი ლარი და 

1,401.0 ათასი აშშ დოლარი, თუმცა მათი ბიუჯეტის სასარგებლოდ ამოღებისათვის ქმედითი 

ღონისძიებები არ არის გატარებული.

რეკომენდაცია: სახელშეკრულებო  პირობების შეუსრულებლობისათვის, პირგასამტეხლოს სახით 

დარიცხული თანხების შესახებ, სასამართლოში შეტანილ სასარჩელო განცხადებებზე მიღებული 

გადაწყვეტილებების შესაბამისად, უზრუნველყოფილ იქნეს პირგასამტეხლოს სახით დარიცხული 

თანხების ბიუჯეტის სასარგებლოდ ამოღება. 

აჭარის ავტონომიური რესპუბლიკის განათლების, კულტურისა და სპორტის  სამინისტრო         

 Ð სატენდერო პირობით გათვალისწინებული სამუშაოების შემცირების ხარჯზე ახალი სახის, 

ხელშეკრულებით გაუთვალისწინებელი სამუშაოების ანაზღაურება 

 − სამინისტროს საქვეუწყებო დაწესებულება სპორტისა და ახალგაზრდობის საქმეთა 

დეპარტამენტსა და შპს „როიალ არტს“ შორის გაფორმებული ხელშეკრულების საფუძველზე 

შესრულებულია მშენებლობა-რეაბილიტაციის სამუშაოები, რომლის სახელშეკრულებო 

ღირებულება შეადგენს და ფაქტობრივადაც მიმწოდებლისთვის გადახდილია 554.8 

ათასი ლარი. ხელშეკრულების მოქმედების პერიოდში 6 შემთხვევაში განხორციელდა 

სახელშეკრულებო პირობების ცვლილება, მათ შორის შეიცვალა სამუშაოთა სახეობები და 

მოცულობები,  გაგრძელდა ხელშეკრულების მოქმედების ვადა, თუმცა ვადის გაგრძელების 

აუცილებლობასთან დაკავშირებით შესაბამისი მტკიცებულება არ არის წარმოდგენილი. 

აუდიტის პერიოდში წარმოდგენილი მტკიცებულებებით ირკვევა, რომ მიმწოდებელთან 

გაფორმებული შეთანხმებებით, ტენდერით გათვალისწინებული შესასრულებელი  სამუშაოების 

შემცირების ხარჯზე, შეცვლილია და დამატებულია 142.0 ათასი ლარის ღირებულების ახალი 

სახის სამუშაოები (საერთო სახელშეკრულებო ღირებულების 25,57%).

 − სატენდერო პირობებით გათვალისწინებული სამუშაოების შემცირებისა და ვაჭრობის გარეშე  

375.7 ათასი ლარის ღირებულების ახალი ფასის განსაზღვრა საბაზრო ფასთან მიმართებით 

მაღალი რისკის შემცველია. 

რეკომენდაცია:  იმის გათვალისწინებით, რომ ელექტრონული ვაჭრობის ერთ-ერთი ამოცანაა 

ცალკეული შესასრულებელი სამუშაოების საბაზრო ფასის განსაზღვრა, ბიუჯეტიდან ნაკლები ხარჯების 

გაწევით დასახული მიზნის მიღწევა. ხოლო შემსყიდველის მიერ მიმწოდებელზე კანონშესაბამისად 

პირგასამტეხლოს დაკისრება/გადახდა ბიუჯეტიდან გასაწევი ხარჯების შემცირების საფუძველია, 

ამდენად, შემდგომში საბიუჯეტო სახსრების რაციონალურად  განკარგვისა და ანალოგიური 

დარღვევების თავიდან აცილების მიზნით სამინისტროს შესაბამისი სამსახურების მიერ დაწესდეს 

სათანადო კონტროლი და განხორციელდეს შესაბამისი რეაგირება.

 Ð ავტონომიური რესპუბლიკური ბიუჯეტის სახსრების არარაციონალური ხარჯვა - მუზეუმების 

მშენებლობა-რეაბილიტაციის პროგრამის ფარგლებში სკულპტურების, ცვილის ფიგურებისა და 

ქანდაკებების დამზადება-მონტაჟისათვის ბიუჯეტიდან გადახდილი 744.5 ათასი ლარი საბაზრო 

ფასთან შედარებით მაღალი რისკის შემცველია,  ხოლო სააგენტოს მიერ 94.9 ათასი ლარის 

ღირებულების 3 ერთეული ქანდაკების ზუგდიდის მუნიციპალიტეტისთვის უსასყიდლოდ 

გადაცემა რესპუბლიკური ბიუჯეტის სახსრების არარაციონალურ ხარჯვაზე მიუთითებს. 

რეკომენდაცია:  მუნიციპალიტეტმა მომსახურების შესყიდვამდე ჩაატაროს ბაზრის კვლევა და 

საბიუჯეტო რესურსების ეკონომიური განკარგვა. ასევე, მუნიციპალიტეტმა დაასაბუთოს გაცემული 

აქტივების საფუძველი.

 Ð შესყიდვების პროცესში შესაბამისი დოკუმენტური დასაბუთების გარეშე ანაზღაურებული 

ხარჯი:

 − სხვადასხვა ღონისძიებების ჩატარების უზრუნველსაყოფად, ბიუჯეტიდან  გადახდილი 

თანხების  ხარჯვასთან დაკავშირებით, მიმწოდებლების მიერ  გარე დადასტურებით 199.2 

ათასი ლარის ხარჯვაზე ვერ იქნა წარმოდგენილი  თანხის ხარჯვის დამადასტურებელი 

სათანადო მტკიცებულებები.

 − აჭარის ავტონომიური რესპუბლიკის მთავრობის თავმჯდომარის განკარგულების 

საფუძველზე, განათლებისა და კულტურის ღონისძიებებისათვის დამტკიცებული გაწეული 

ხარჯებიდან,  აუდიტის პერიოდში 119.1 ათასი ლარის ხარჯვაზე  შესაბამისი მტკიცებულებების 

წარმოუდგენლობის გამო, საბიუჯეტო სახსრების მიზან-შედეგობრივი ხარჯვა ვერ დგინდება. 

 − სამინისტროს კონსოლიდირებულ ბუღალტრულ ანგარიშგებაში შემავალი  იურიდიული 

პირების მიერ სასტუმროს ბინით სარგებლობისა და კვებისათვის  ბიუჯეტიდან გადახდილი 

13.5 ათასი ლარის ხარჯვა წარმოდგენილი დოკუმენტებით არ დასტურდება.  

 − სამინისტროს კონსოლიდირებულ ბუღალტრულ  ანგარიშგებაში  შემავალი პირების მიერ  

26.8 ათასი ლარის ღირებულების საწვავისა და მედიკამენტების ხარჯვა განხორციელებულია 

ფაქტობრივად ხარჯვის დამადასტურებელი მტკიცებულებების წარმოდგენის გარეშე, რაც 

საბიუჯეტო სახსრების დაუსაბუთებელ ხარჯვაზე მიუთითებს.

 − სამინისტროს ბუღალტრულ ანგარიშგებაში სამინისტროს სისტემაში შემავალი უწყებების 

- კონსოლიდირებული პირების მიერ ხარჯვის დამადასტურებელი მტკიცებულებების 

წარმოდგენის გარეშეა ჩამოწერილი საწვავი და  მედიკამენტები, არასწორადაა გაანგარიშებული 

და გაცემული თანამშრომლებზე მივლინების თანხები, ხოლო  შესაბამისი იდენტიფიცირების 

დადასტურების გარეშეა გაწეული  წარმომადგენლობითი ხარჯები.  სამინისტროს ბალანსზე 

რიცხული სატრანსპორტო საშუალებებით თანამშრომელთა მივლინებისათვის გახარჯულია 

11.8 ათასი ლარის ღირებულების საწვავი, მათ შორის, სპორტისა და ახალგაზრდულ საქმეთა 

დეპარტამენტის მიერ - 12 ათასი ლარის ღირებულების 5550 ლიტრი საწვავი.  ა(ა)იპ  „ქ. ბათუმის 

სასპორტო სკოლის“ მიერ გახარჯული და ჩამოწერილია 3 ათასი ლარის ღირებულების 

მედიკამენტები.  სსიპ ,,ბათუმის ილია ჭავჭავაძის სახელობის სახელმწიფო დრამატული 

თეატრის“ მიერ გაწეულია 11.2 ათასი ლარის წარმომადგენლობითი ხარჯები.

რეკომენდაცია: საბიუჯეტო სახსრების ეფექტიან ხარჯვაზე რისკების შემცირების, ცალკეული 

ღონისძიების უზრუნველყოფისათვის გადახდილი თანხის ფაქტობრივ ღირებულებასთან 

შესაბამისობის დადგენის, გადახდილი თანხების დანიშნულებისამებრ ფაქტობრივად გამოყენების 

დადასტურების მიზნით, სამინისტრომ, როგორც კონტროლის განმახორციელებლმა, უზრუნველყოს 

შიდა კონტროლის გაძლიერება, სათანადო რისკების გამოვლენა/შეფასება და შესაბამისი რეაგირება.

აფხაზეთის ავტონომიური რესპუბლიკის ეკონომიკის სამინისტრო         

 Ð ფინანსური აღრიცხვა-ანგარიშგების კუთხით გამოვლენილი ნაკლოვანებები :

 − „ამორტიზებული ძირითადი აქტივების“ საცნობარო მუხლში არ იყო აღრიცხული გამოყენებაში 

რეალურად არსებული გაცვეთილი 46 დასახელების 118 ერთეული ძირითადი აქტივი, საწყისი 

(ისტორიული) ღირებულებების მითითებით, რომელიც რეალურად შეადგენდა 34.6 ათას 

ლარს. 

 − ბალანსის საცნობარო მუხლში აღრიცხული იყო 1,642.8 ათასი ლარის აქტივების დანაკლისები, 

რომლებიც ძირითადად წარმოადგენდა რიგი ორგანიზაციების ლიკვიდაციასთან 

დაკავშირებით სამინისტროზე შემდგომი განკარგვის მიზნით გადმოცემულ აქტივებს, ასევე 

მათ ბალანსზე აღრიცხულ საომარი მოქმედებების შედეგად ოკუპირებულ ტერიტორიაზე 

დარჩენილ და სხვა დაკარგულ ქონებას;     ზემოაღნიშნული აქტივების დანაკლისის თანხების  

არსებული აღრიცხვა ვერ უზრუნველყოფდა სამინისტროს  ბალანსის აღრიცხვის უტყუარობას. 

რეკომენდაცია: მნიშვნელოვანია მოქმედი კანონმდებლობის სრული დაცვით ბალანსის საცნობარო 

მუხლში აღირიცხოს ამორტიზებული ძირითადი აქტივები საწყისი რეალური ღირებულებით; ასევე,  

მიზანშეწონილია, რომ სამინისტრომ  შეიმუშაოს  შესაბამისი ნორმატიული დოკუმენტი, რომელიც 

უზრუნველყოფს  აფხაზეთის ავტონომიური რესპუბლიკის მხარჯავი დაწესებულებების მიერ 

სამინისტროზე გადმოცემული საომარი მოქმედებების შედეგად წარმოქმნილი და სხვა  დანაკლისების, 

აგრეთვე ავტონომიური რესპუბლიკის საკუთრებაში არსებული ქონების აღრიცხვის სწორ ორგანიზებას, 

რაც შესაძლებელს გახდის სამინისტროს აპარატის კუთვნილი და სამინისტროზე გადმოცემული 

ავტონომიური რესპუბლიკის დანარჩენილი ქონების ერთმანეთისაგან დიფერენცირებას.

 Ð შესყიდვების მართვაში არსებული ხარვეზების შედეგად საბიუჯეტო რესურსების არაეკონომიური 

განკარგვა - ავტოსარანსპორტო საშუალების შესყიდვა განხორციელდა არარაციონალურად, 

ვინაიდან 15.0 ათას ლარად შეძენილ იქნა ავტომანქანა, რომელიც მისი ექსპლუატაციაში ყოფნის 

ვადიდან გამომდინარე, ამორტიზებული იყო. 

რეკომენდაცია: გამოყოფილ ასიგნებათა ფარგლებში სამინისტრომ შესაბამისი ნორმატიული აქტებით 

დადგენილი წესების დაცვით სახელმწიფო შესყიდვები განახორციელოს რაციონალურად და 

სახელმწიფო ინტერესების გათვალისწინებით. 

ადგილობრივი თვითმმართველი ერთეულების რეფორმის 
მართვა

 √ ადგილობრივი თვითმმართველი ერთეულების რეფორმის მართვის  მიმართულებით სას–მა 

მოიცვა 417,965.20 ათასი ლარი.

 √ ამ მიმართულებით ჩატარდა 32 აუდიტი.

ქ.თბილისის მერიის  მიერ გარე განათების პროგრამის ფარგლებში 2006-2010 წლებში გამოყენებული 

სახსრების შესაბამისობის აუდიტი 

 Ð შესყიდვების მართვაში არსებული ხარვეზების შედეგად საბიუჯეტო რესურსების 

არაეკონომიური განკარგვა:

 − აუდიტის შედეგად დადგინდა, რომ ქ.თბილისის მერიამ  25-40% ფასნამატით მიიღო 

სანათები. მომწოდებლების მიერ გადახდილ სანათების საბაჟო ღირებულებასა და მერიის 

მიერ მომწოდებლებისათვის გადახდილ თანხას შორის სხვაობამ 2.38 მილიონ ლარს 

გადააჭარბა.

 − მერიის მიერ გამოცხადებულ ერთ-ერთ ტენდერში გაიმარჯვა პრეტენდენტმა, რომლის 

სატენდერო წინადადების ღირებულება 57 ათასი ლარით აღემეტებოდა მისი კონკურენტი 

ფირმის შემოთავაზებას. მერიის განმარტებით, აღნიშნულის  მიზეზი გამარჯვებულის 

მიერ სანათების 5 დღეში მიწოდება იყო.  

 − სატელევიზიო ანძის განათებისათვის მერიის მიერ   გადახდილ თანხასა და მიმწოდებლის 

მიერ გადახდილ საქონლის საბაჟო ღირებულებას შორის სხვაობა დაახლოებით 2.7 მილიონი 

ლარია (ფასნამატი საბაჟო ღირებულებაზე შეადგენს 107%-ს). 

 − ქ.თბილისის სატელევიზიო ანძის ექსპლოატაციისა და ტექნიკურ მომსახურების შესყიდვას 2009 

წელს ახორციელებდა 375.2 ათას ლარად. მომწოდებელს აყვანილი ჰყავდა ქვეკონტრაქტორი, 

რომელსაც მომსახურებაში გადაუხადა 224.4 ათასი ლარი. სხვაობამ 150.8 ათასი ლარი შეადგინა.

 Ð ტენდერში გამარჯვებამდე წინასწარშესყიდული მომსახურება:

 − მერიის მიერ გამოცხადებულ ტენდერში გამარჯვებამდე მიმწოდებლების მიერ წინასწარ 

შესყიდულია შემდგომში მერიისათვის მიწოდებული სპეციფიკური საქონელი.

 − 2006 წლის ივლისში ქ.თბილისის მერიამ ტენდერის საშუალებით შეისყიდა 376.6 ათასი ლარის 

სანათი. აუდიტის შედეგად დადგინდა, რომ შესყიდვის ოფიციალურად განხორციელებამდე 

თებერვალსა და ივნისში სანათები მერიას მიმწოდებელმა მიაწოდა, ხოლო  შემდეგ  მერიამ  

აღნიშნული სანათები  საქართველოს სხვადასხვა მუნიციპალიტეტებს გადასცა.

 Ð მერიის მიერ უხარისხო საქონლისა და მომსახურების შეძენით საბიუჯეტო სახსრების 

არაეფექტიანი განკარგვა - 

 − 2009 წელს მერიის მიერ შესყიდულ იქნა 1.33 მილიონი ლარის ღირებულების უხარისხო 

სანათები, მიუხედავად იმისა, რომ ფლობდა ინფორმაციას მათი დაბალი ხარისხისა და 

შეუსაბამო ტექნიკური მახასიათებლების შესახებ.

 − ელ.ენერგიის შესყიდვის ხელშეკრულებაში არ არის განსაზღვრული ელ.ენერგიის ხარისხი. 

შესაბამისად, 2006-2010 წლებში არასტაბილური ელ.ენერგიის გამო დაახლოებით 1.2  მილიონ 

ლარზე მეტი ღირებულების ნათურა გადაიწვა და  მერიამ აღნიშნული თანხა იზარალა.

 Ð აქტივების არაეფექტიანი მართვა; მერიისთვის მიყენებული ზარალის ასანაზღაურებლად 

კანონმდებლობით გათვალისწინებული დამატებითი ღონისძიებების განუხორციელებლობა - 

ქ.თბილისის მერიის მიერ 2009 წელს ერთ-ერთი მიმწოდებლისგან შესყიდული სანათებიდან 736 

სანათის (94 ათასი ლარის ღირებულების) დამონტაჟება არ ფიქსირდება და არც მერიის კუთვნილ 

საწყობში ინახება. 736 სანათიდან მერიის კონტრაქტორს სამუშაოების განსახორციელებლად 650 

ცალი სანათი მერიის კუთვნილი საწყობიდან მიღებული აქვს, ხოლო დამონტაჟებული - არა. 

 Ð კანონის მოთხოვნების დარღვევით ჩატარებული ტენდერი და საბიუჯეტო რესურსების 

არაეკონომიური განკარგვა - მერიის მიერ სანათების  შესყიდვისას, როგორ წესი, არ ხდება 

საერთაშორისო ტენდერის გამოცხადება და პრეტენდენტები/მომწოდებლები ძირითადად 

საქართველოს რეზიდენტი ფირმები არიან, რომლებიც საქონლის შესყიდვას ძირითადად 

ახორციელებენ მერიის ყოფილი მომწოდებელი „კომელეკი შრედერის ჯგუფისგან“. 

ქ.თბილისის მერიის მიერ 2009-2011 წლებში ქალაქის გამწვანების ღონისძიებების პროგრამების 

ფარგლებში გაწეული საქმიანობის შესაბამისობის აუდიტი 

 Ð მერიამ ვერ უზრუნველყო საბიუჯეტო სახსრებით შეძენილი აქტივების დანიშნულებისამებრ 

გამოყენება - 2008 წელს  ჯორჯ ბუშის ქუჩიდან ქ.თბილისის საერთაშორისო აეროპორტამდე 

გზის გამყოფი ზოლების სარწყავი სისტემის მოწყობისათვის გაწეულ იქნა 3,277.9 ათასი ლარის 

ხარჯი. თუმცა, განაპირა ზოლებზე სარწყავი სისტემა აუდიტის პერიოდში არ ფუნქციონირებდა. 

 Ð შესყიდვების მართვის ხარვეზი, რომლის შედეგად მოხდა საბიუჯეტო სახსრების არაეკონომიური 

განკარგვა; შესყიდული მომსახურების არასრულყოფილი შესრულებით დასახული მიზანი არ 

იქნა მიღწეული - მერიის ერთ-ერთმა მიმწოდებელმა ტენდერზე დაბალი ფასების დაფიქსირების 

შედეგად გაიმარჯვა, თუმცა სამუშაოები სრულად არ შეასრულა. შპს „ბაზალტ იმპულსმა“ 

შეასრულა სამუშაოები, რომელსაც მისი უშუალო კონკურენტი ნაკლები ღირებულებით 

შეასრულებდა, ხოლო არ შეასრულა ის სამუშაოები რომლებზეც დაბალი მიწოდების ფასი ჰქონდა 

დაფიქსირებული. ასევე, მერიამ აღნიშნულ შპს-ს არ დააკისრა ხელშეკრულების დარღვევისთვის 

გათვალისწინებული ჯარიმა 24.7 ათასი ლარის ოდენობით.

 Ð მიმწოდებელთან გაფორმებული ხელშეკრულების შესრულების არასათანადო კონტროლის 

გამო მერიის მიერ ზედმეტად ანაზღაურებული მომსახურების ხარჯები -  ქ.თბილისში კახეთის 

გზატკეცილზე, მწვანე ნარგავებისათვის სამაგრების მოწყობის სამუშაოების შესასრულებლად 

გათვალისწინებული იყო 199.7 ათასი ლარი. მერიის მიერ  ზედმეტად ანაზღაურებულია 

შეუსრულებელი სამუშაოების ღირებულება, ვინაიდან ფაქტობრივად შესრულებული და 

ანაზღაურებული სამუშაოების მოცულობა ერთმანეთს არ ემთხვევა.

 Ð შემსყიდველის მრავალჯერადად არ იყენებდა ძვირადღირებულ საქონელს -  2009 წელს 

თბილისის მერიამ შეისყიდა 284.9 ათასი ლარის ღირებულების საყვავილე კონსტრუქციები და 

საახალწლო დეკორაციები. კონსტრუქციების მრავალჯერადი გამოყენების შესაძლებლობის 

მიუხედავად, ისინი  ერთჯერადად გამოყენებულია  მხოლოდ 2009 წელს.

დმანისის მუნიციპალიტეტის 2009-2012 წლების საფინანსო-სამეურნეო საქმიანობის შესაბამისობის 

აუდიტი

 Ð გზის სარემონტო სამუშაოების შესყიდვისას საბიუჯეტო რესურსების არაეკონომიური განკარგვა 

- დმანისის მუნიციპალიტეტში 2012 წელს გზების სარემონტო სამუშაოებზე გამოცხადებული 

ტენდერი ჩაიშალა პრეტენდენტების სატენდერო მოთხოვნებთან შეუსაბამობის გამო. ერთ-ერთი 

პრეტენდენტის დისკვალიფიკაცია განხორციელდა საკმარისი გამოცდილების არარსებობის 

გამო, თუმცა იგი აკმაყოფილებდა ყველა მოთხოვნას და შესაბამისად არ არსებობდა მისი 

დისკვალიფიკაციის კანონიერი საფუძველი.   იმავე სამუშაოების შესყიდვაზე ხელახლა 

გამოცხადებულ ტენდერში 3,224.5 ათასი ლარის სამუშაოების შესყიდვისას,  ტენდერში გაიმარჯვა  

იმავე პრედენტენტმა, რომლის თავდაპირველ და შემდგომ სატენდერო თანხებს შორის სხვაობა 

624.5 ათასი ლარი იყო. აღნიშნული თანხა მუნიციპალიტეტის მიერ არაეკონომიურად გაიხარჯა.

რეკომენდაცია: მუნიციპალიტეტის შესაბამისმა სამსახურმა უზრუნველყოს შესყიდვების მართვის 

ისეთი ხარვეზების გამოსწორება, რომელთა თავიდან აცილების შემთხვევაში მუნიციპალიტეტი 

შეძლებდა საბიუჯეტო რესურსების დაზოგვას.

 Ð წყლის  სისტემის  რეაბილიტაციისთვის  გაწეული  ხარჯის  მიუხედავად,  სისტემა  

არ      ფუნქციონირებს  - სოფელ გომარეთის მოსახლეობისათვის სასმელი წყლით 

უზრუნველყოფისათვის 2009-2012 წლებში მუნიციპალიტეტის დაკვეთით  განხორციელდა წყლის 

სისტემის სარეაბილიტაციო სამუშაოები.  ამ პერიოდში აღნიშნული სამუშაოების შესყიდვაზე 

გაწეულმა ხარჯმა შეადგინა სულ 423.5 ათასი ლარი. მიუხედავად მუნიციპალიტეტის მიერ 

გაწეული  მაღალი დანახარჯებისა, სისტემა აუდიტის მსვლელობისას არ ფუნქციონირებდა.

რეკომენდაცია: მუნიციპალიტეტმა უზრუნველყოს საბიუჯეტო სახსრებით შეძენილი სარეაბილიტაციო 

სამუშაოების შედეგად წყლის სისტემის ამუშავება. ამასთანავე, მუნიციპალიტეტმა შესყიდული 

მომსახურება ჩაიბაროს შესრულებული სამუშაოს დეტალური შემოწმების შემდეგ.  

 Ð ქონების მართვაში არსებული ხარვეზის შედეგად ბიუჯეტში მიუმართავი სახსრები - 

მუნიციპალიტეტის მიერ იჯარით გაცემულია 10.7 ათასი ჰექტარი სასოფლო-სამეურნეო 

დანიშნულების მიწა. მიუხედავად დაბალი ფასისა, იჯარის სახით მისაღები 156.8 ათასი ლარის 

შემოსავლიდან ადგილობრივ ბიუჯეტში მობილიზებულია  მხოლოდ 27.4 ათასი ლარი, ანუ 

129.4 ათასი ლარით ნაკლები.

რეკომენდაცია: მუნიციპალიტეტმა უზრუნველყოს საიჯარო ურთიერთობების კანონშესაბამისობაში 

მოყვანა და საიჯარო გადასახდელების ბიუჯეტში მიმართვა. ამასთანავე, მუნიციპალიტეტმა შეიმუშაოს 

შესაბამისი კონტროლის მექანიზმი საიჯარო გადასახდელების ამოღების მიზნით.

 Ð დასაბუთებული საჭიროების გარეშე საბიუჯეტო რესურსების არამიზნობრივი განკარგვა -  

2009 წელს დმანისის მუნიციპალიტეტის მიერ აუცილებლობის გარეშე შესყიდულია 270 ათასი 

ლარის ღირებულების 4 ახალი ავტობუსი, რადგან მუნიციალიტეტს უკვე გააჩნდა საკმარისი 

რაოდენობის სატრანსპორტო საშუალებები. შესაბამისად, გაწეულია არამიზნობრივი და 

დაუსაბუთებელი ხარჯი.

 Ð პირადი სარგებლობის მიზნით შესყიდული სავარჯიშო ტრენაჟორი - 2012 წელს 

მუნიციპალიტეტის სახსრებით საკრებულოს თავმჯდომარის მიერ პირადი სარგებლობის 

მიზნით შესყიდულია სავარჯიშო ტრენაჟორი. მუნიციპალიტეტის საქმიანობის სპეციფიკიდან 

გამომდინარე მიზანშეწონილი არ არის ადგილობრივი თვითმმართველობის სახსრების პირადი 

სარგებლობისთვის გამოყენება.

1.3 საჯარო ფინანსების მართვაში არსებული სისტემური 
ხარვეზები და რეკომენდაციები

სახელმწიფო აუდიტის სამსახური აუდიტორული და საექსპერტო -ანალიტიკური საქმიანობების 

განხორციელებისას განსაკუთრებულ ყურადღებას უთმობს არა მარტო ცალკეული უწყებების, არამედ 

საჯარო მმართველობის ერთიანი სისტემის გაუმჯობესებას. 

საჯარო ფინანსების მართვის პროცესში გამოვლენილ სისტემური ხასიათის პრობლემებს და მათ 

გამოსასწორებლად გასატარებელ ღონისძიებებს სამსახური შეჯამებულად წარუდგენს პარლამენტს 

თავის მოხსენებებში, რაც კანონმდებლობით ევალება: 

• მოხსენება სახელმწიფო  ბიუჯეტის  შესრულების შესახებ საქართველოს მთავრობის წლიური 

ანგარიშის თაობაზე;

• დასკვნა სახელმწიფო ბიუჯეტის კანონის პროექტზე  და მოხსენება მიმდინარე წლის 

სახელმწიფო ბიუჯეტის შესრულების მიმდინარეობის შესახებ;

• ანგარიში ადგილობრივი თვითმმართველი ერთეულების ბიუჯეტების ხარჯვასა და 

შესრულებასთან დაკავშირებით  ჩატარებული აუდიტების შესახებ.

2013 წელს განხორციელებული აუდიტორული და ანალიტიკური საქმიანობების შედეგად საჯარო 

ფინანსების მართვაში გამოვლენილი სისტემური ხასიათის ხარვეზები და მათ გამოსასწორებლად 

გაცემული რეკომენდაციები წარმოდგენილია შემდეგი სახით:

1. მოხსენება 2012 წლის სახელმწიფო ბიუჯეტის წლიური შესრულების შესახებ 

მთავრობის ანგარიშზე

სახელმწიფო აუდიტის სამსახური ყოველწლიურად ამზადებს მოხსენებას გასული წლის 

სახელმწიფო ბიუჯეტის წლიური შესრულების შესახებ მთავრობის ანგარიშზე, რომელიც მიზნად 

ისახავს შეაფასოს სახელმწიფო ბიუჯეტის შესრულების შესახებ ინფორმაციის საქართველოს 

მთავრობის ანგარიშში ასახვის სიზუსტე და სისრულე. საჯარო ფინანსების მართვის სისტემის 

ეფექტიანობის გაუმჯობესების ხელშეწყობის მიზნით, მოხსენებაში მოცემულია მნიშვნელოვანი 

საკითხები ბიუჯეტის საშუალოვადიანი დაგეგმვის, ბიუჯეტის მომზადებისა და დამტკიცების, 

რესურსების მართვის, შიდა ფინანსური კონტროლისა და აღრიცხვა-ანგარიშგების მიმართულებით.  

მოხსენებაში ყურადღება გამახვილებულია საჯარო ფინანსების მართვის ისეთი კომპონენტებზე, 

როგორებიცაა: სახელმწიფო ფინანსური აქტივების მართვა, ლიკვიდობის მართვა,  სახელმწიფო 

საგარეო ვალის მართვა, სახელმწიფოს ფინანსური ოპერაციებისა და მიღებული შედეგების შესახებ 

ანგარიშგება, რაც განსაკუთრებით აქტუალურია იმის გათვალისწინებით, რომ 2012 წელს სახელმწიფო 

ბიუჯეტის კანონი პირველად მომზადდა პროგრამული ფორმატით.

 Ð აგრეგატულ  დონეზე  სახელმწიფო  ბიუჯეტის  დაგეგმვაში  არსებული მნიშვნელოვანი 

ხარვეზები - აღნიშნული ვლინდება, როგორც 2012 წლისათვის ძირითადი მაკროეკონომიკური 

აგრეგატების გეგმურ და ფაქტობრივ  მაჩვენებლებს შორის დაფიქსირებული სხვაობების, ისე PI-

1, PI-2, PI-3 ინდიკატორების (საჯარო ფინანსების მარგი ქმედების ანალიზის სისტემა (PEFA))6  

ანალიზით.
6  აღნიშნული ინდიკატორები იძლევა საშუალებას შეფასდეს სახელმწიფო ბიუჯეტის გადასახდელების/შემოსულობების შესრულება პირველად 
დამტკიცებულ საბიუჯეტო კანონთან შედარებით ბოლოს სამი ფისკალური წლის მაჩვენებლების საფუძველზე. დეტალური ინფორმაცია საჯარო 
ფინანსების მარგი ქმედების ანალიზის სისტემის(PEFA) შესახებ იხილეთ ვებგვერდზე http://www.pefa.org/



2013 წლის საქმიანობის ანგარიში

57

 Ð საგადასახადო შემოსავლების წლიური შესრულების ტენდენციები - როგორც აგრეგატულ 

დონეზე, ისე გადასახადის ცალკეული ტიპების მიხედვით, შემოსავლის ზრდის ტემპი 2011-2012 

წლებისათვის არსებითად ჩამორჩა 2010-2011 წლებში დაფიქსირებულ ზრდის ტემპს. 

 Ð წლის განმავლობაში გადასახდელების არათანაბარზომიერი ხარჯვა - სახელმწიფო ბიუჯეტის 

ხარჯებისა და არაფინანსური აქტივების ზრდის მუხლით გადასახდელების შესრულებისას 

ფისკალური წლის ბოლოს  არსებითი მატება ზრდის რესურსების არაეფექტიანად და 

არამიზნობრივად ხარჯვის რისკს.

 Ð მხარჯავი დაწესებულებების დონეზე გადასახდელების დაგეგმვა/ შესრულებასთან 

დაკავშირებული ხარვეზები -სახელმწიფო აუდიტის სამსახურის შეფასებით, აუცილებელია 

დამატებითი ყურადღება გამახვილდეს მხარჯავი დაწესებულებებისათვის ასიგნებების 

დაგეგმვასა და შემდგომში მათი განკარგვის კონტროლის მექანიზმში არსებულ ხარვეზებზე; 

წლის განმავლობაში მხარჯავი უწყებების პროგრამებს/ ქვეპროგრამებს შორის ასიგნებების 

გადანაწილების მასშტაბურობასა და აღნიშნული ცვლილებების სიხშირეზე; ასევე სახელმწიფო 

შესყიდვების მართვასთან დაკავშირებული ხარვეზებზე. 

 Ð საერთო სახელმწიფოებრივი გადასახდელების შესრულებასთან დაკავშირებით გამოვლენილი 

ნაკლოვანებები - საერთო სახელმწიფოებრივი მნიშვნელობის გადასახდელებთან დაკავშირებით, 

სახელმწიფო აუდიტის სამსახურის შეფასებით, დამატებით ყურადღებას საჭიროებს მთავრობის 

სარეზერვო ფონდიდან გამოყოფილი სახსრების მიზნობრიობა და მათი ჯამური მოცულობა; 

ასევე, რეგიონში განსახორცილებელი პროექტების ფონდის ფარგლებში გამოყოფილი საბიუჯეტო 

სახსრების მოძრაობის გამჭვირვალობა და მონიტორინგი, რაც დაკავშირებულია გაურკვეველი 

დანიშნულებით ადგილობრივი თვითმმართველობებიდან ფულადი რესურსების აღნიშნულ 

ფონდში აკუმულირებასთან, ხოლო შემდგომში ამავე სახსრების უკან დაბრუნებასთან.

 Ð სახელმწიფო ფინანსური აქტივების მართვასთან დაკავშირებით გამოვლენილი გარემოებები 

- სახელმწიფო აუდიტის სამსახურის მიერ ბოლო წლების სახელმწიფო სესხების დინამიკის 

ანალიზის შედეგად გამოვლინდა შიდა საბიუჯეტო რესურსებიდან სესხის გაცემის პროცესში 

გადამხდელის კრედიტუნარიანობის შეფასებასთან და შემდგომში, გაცემული სესხების 

მართვასთან დაკავშირებული პრობლემები; ასევე, სახელმწიფო საკუთრებაში არსებული 

აქციების/წილის პრივატიზების შედეგად მიღებული შემოსულობების აღრიცხვასთან 

დაკავშირებული ხარვეზები, რის შედეგადაც აღნიშნული მუხლით მიღებული შემოსულობა, 

ნაცვლად სახელმწიფოს ფინანსური აქტივების კლების მუხლისა (აქციები და კაპიტალი), აისახება 

„შემოსულობა სხვა არამატერიალური ძირითადი აქტივების გაყიდვიდან“ (არაფინანსური 

აქტივების კლება) მუხლში, რაც არ შეესაბამება ფინანსური აღრიცხვის საერთაშორისო 

სტანდარტებსა და GFS 2001 კლასიფიკაციას.  

 Ð სახელმწიფო ბიუჯეტის საშინაო ვალდებულებების ზრდის მუხლის (ფასიანი ქაღალდები, 

გარდა აქციებისა) აღრიცხვის სპეციფიკა - სახელმწიფო ბიუჯეტის საშინაო ვალდებულებების 

ზრდის მუხლი (ფასიანი ქაღალდები, გარდა აქციებისა) განსაზღვრავს სახაზინო ობლიგაციებისა 

და სახაზინო ვალდებულებების ემისიით მიღებულ არა მთლიან, არამედ წმინდა შემოსულობებს 

წინა წლებში გამოშვებული ვალდებულებების/ობლიგაციების ძირითადი თანხის დაფარვის 

გამოკლებით. საბიუჯეტო სახსრების მოძრაობის გამჭვირვალობის უზრუნველსაყოფად, 

სახელმწიფო აუდიტის სამსახურის შეფასებით, მიზანშეწონილია სახაზინო ვალდებულებების/

ობლიგაციების გამოშვების შედეგად მიღებული სახსრები აისახოს ვალდებულებების ზრდის, 

ხოლო ძირითადი თანხის დაფარვა - ვალდებულებების კლების მუხლით. ანალოგიურად, 

ხარვეზებით ხასიათდება ბიუჯეტის შესრულების კვარტალურ ანგარიშებში წარმოდგენილი 

სახაზინო ობლიგაციების ნომინალზე ზევით მიღებული შემოსულობის (პრემიის) აღრიცხვა, 

ხოლო რიგ შემთხვევებში გაურკვეველია სახაზინო ვალდებულებების/ ობლიგაციების ემისიის 

შედეგად დაგროვილი ვალის ნაშთის გაანგარიშების სპეციფიკა.

 Ð საგარეო წყაროებიდან მიღებული შემოსულობების აღიარების სპეციფიკა- საბიუჯეტო 

კოდექსის თანახმად, ,,საგარეო წყაროებიდან მიღებული სახსრები სახელმწიფო ბიუჯეტში 

აისახება არა მისი სავალუტო ანგარიშზე ჩამორიცხვის თარიღით, არამედ მხოლოდ მას შემდეგ, 

რაც ხდება მისი კონვერტაცია ხაზინის ერთიანი ანგარიშის სალარე ანგარიშზე’’. სახელმწიფო 

აუდიტის სამსახურის შეფასებით, მიზანშეწონილია ბიუჯეტის შესრულების ანგარიშებში 

წარმოდგენილ იქნეს როგორც ფაქტობრივი ჩამორიცხვები საგარეო წყაროებიდან, ისე ბიუჯეტის 

შემოსულობებში ამ მუხლით ასახული თანხები, ვინაიდან აღრიცხვის აღნიშნული სისტემა ვერ 

უზრუნველყოფს საბიუჯეტო სახსრების მოძრაობის გამჭვირვალობასა და საგარეო წყაროდან 

მიღებული დაფინანსების სრულყოფილ მონიტორინგს.

 Ð მხარჯავ  დაწესებულებებში    აღრიცხვა/ანგარიშგებასთან    დაკავშირებით    გამოვლენილი   

ხარვეზები - სახელმწიფო აუდიტის სამსახურის მიერ ჩატარებული აუდიტების შედეგად 

გამოვლინდა მხარჯავი უწყებების ნაერთ ბალანსში ასახული მის სისტემაში შემავალი 

დაწესებულებების ფინანსურ ოპერაციებში არსებული უზუსტობები; მხარჯავი დაწესებულებების 

საკუთრებაში არსებული არაფინანსური აქტივების, ასევე დებიტორ-კრედიტორული 

დავალიანებების აღრიცხვასთან დაკავშირებული ხარვეზები. 

 Ð პროგრამული ბიუჯეტის ფორმატით პროგრამების/ქვეპროგრამების შედეგებისა და შედეგების 

შეფასების ინდიკატორების შესრულების შესახებ ინფორმაციასთან დაკავშირებით გამოვლენილი 

ნაკლოვანებები - სახელმწიფო აუდიტის სამსახურის შეფასებით, პროგრამების/ქვეპროგრამების 

შედეგებისა და შედეგების შეფასების ინდიკატორების შესრულების შესახებ წარმოდგენილი 

ინფორმაცია არ იძლევა შესაბამისი პროგრამების/ქვეპროგრამების ფარგლებში გახარჯული 

საბიუჯეტო სახსრების ეფექტიანობის შეფასების საშუალებას.

2. დასკვნა 2014 წლის სახელმწიფო ბიუჯეტის კანონპროექტზე (როგორც პირველ, 

ისე საბოლოო ვარიანტებზე) და მოხსენება მიმდინარე წლის სახელმწიფო ბიუჯეტის 

შესრულების მიმდინარეობის შესახებ 

სახელმწიფო ბიუჯეტის დაგეგმვის ეტაპზე სახელმწიფო აუდიტის სამსახური ამზადებს დასკვნას  

7მთავრობის მიერ წარმოდგენილი მომდევნო წლის სახელმწიფო ბიუჯეტის კანონპროექტით 

გათვალისწინებული გადასახდელებისა და შემოსულობების საფუძვლიანობისა და კანონიერების 

შესახებ. ზემოაღნიშნული საკანონმდებლო ვალდებულების შესასრულებლად სახელმწიფო აუდიტის 

სამსახურის დასკვნა ეყრდნობა შემდეგ კრიტერიუმებს:

 − უზრუნველყოფენ თუ არა ის მნიშვნელოვანი მაკროეკონომიკური და სხვა დაშვებები, 

რომლებსაც ბიუჯეტის კანონპროექტით წარმოდგენილი ფინანსური ინფორმაცია ეყრდნობა, 

აღნიშნული ინფორმაციის სათანადო საფუძველს.

 − არის თუ არა ბიუჯეტის კანონპროექტით წარმოდგენილი ფინანსური ინფორმაცია სათანადოდ 

მომზადებული არსებული დაშვებების საფუძველზე და საფუძვლიანი და კანონიერი მოქმედი 

კანონმდებლობის გათვალისწინებით.

7  დასკვნა მომზადებულია მარწმუნებელი გარიგებების საერთაშორისო სტანდარტით „პერსპექტიული ფინანსური ინფორმაციის შემოწმება“ 
(ISAE 3400) გათვალისწინებელი კრიტერიუმების მიხედვით.

 − არის თუ არა ბიუჯეტის კანონპროექტით წარმოდგენილი ინფორმაცია სათანადოდ 

წარდგენილი ფინანსური ანგარიშგების არსებული პრინციპების შესაბამისად, ხოლო ყველა 

არსებითი დაშვება ადეკვატურად განმარტებული თანდართულ მასალებში.

2014 წლის სახელმწიფო ბიუჯეტის კანონპროექტზე სახელმწიფო აუდიტის სამსახურის 

დასკვნაში ხაზგასმულ იქნა შემდეგი ძირითადი გარემოებები:

 Ð სახელმწიფო აუდიტის სამსახურის შეფასებით, აუცილებელია დამატებითი ყურადღება 

გამახვილდეს ძირითადი მონაცემებისა და მიმართულებების დოკუმენტით გათვალისწინებულ 

მაკროეკონომიკურ დაშვებებზე, რათა აღნიშნული მაჩვენებლები ასახავდეს რეალისტურ 

სურათს, როგორც მიმდინარე წლისათვის ისე 2014 წლისა და საშუალოვადიანი პერიოდისათვის. 

 Ð სახელმწიფო აუდიტის სამსახურის შეფასებით, გასული სამი წლის 8 თვის შესრულების 

წილობრივ მაჩვენებლებსა და მიმდინარე წლის 8 თვის  ტენდენციებზე (ექსტრაპოლაციის 

მეთოდზე) დაყრდნობით, კანონპროექტით წარმოდგენილი ცალკეული გადასახადების 

საპროგნოზო მაჩვენებლები დამატებით დასაბუთებას საჭიროებს. 

 Ð მხარჯავი დაწესებულებების დონეზე ბიუჯეტის მიმდინარეობის ანალიზით ვლინდება დაბალი 

ათვისების ტენდენცია მთელ რიგ პროგრამებსა და ქვეპროგრამებში. 2014 წლის კანონპროექტით 

განსაზღვრული მაჩვენებლების განხილვისას მიზანშეწონილია  მიმდინარე წლის შესრულების 

ტენდენციების გათვალისწინება. 

 Ð სახელმწიფო ვალთან დაკავშირებით საყურადღებოა, რომ 2014 წელს  იზრდება “ვალდებულებების 

ზრდის” მუხლით მისაღები შემოსულობები, რაც 30%-ით აჭარბებს მიმდინარე წლის გეგმურ 

მაჩვენებელს. 

 Ð საჯარო ფინანსების სტატისტიკის (GFS) 1986 წლისა და 2001 წლის სტანდარტებს შორის არსებული 

განსხვავებების გათვალისწინებით მიზანშეწონილია ორივე კლასიფიკაციის შესაბამისად 

გაანგარიშებული ბიუჯეტის დეფიციტის მაჩვენებლების წარმოდგენა, რაც უზრუნველყოფს 

საზოგადოებისა და პარლამენტისათვის ფისკალური მდგრადობის შესახებ სრულყოფილი 

ინფორმაციის მიწოდებას.

ამასთან, საჯარო სექტორის ფინანსური მართვის სისტემაში მიმდინარე რეფორმების - 

შედეგზე ორიენტირებული (პროგრამული) ბიუჯეტირების დანერგვის პროცესის გათვალისწინებით, 

სახელმწიფო აუდიტის სამსახურის დასკვნაში მოცემულია 2014 წლის ბიუჯეტის პროგრამული 

დანართის მოკლე ანალიზი და რეკომენდაციები არსებული მეთოდოლოგიის გაუმჯობესების 

მიმართულებით.

3. ანგარიში ადგილობრივი თვითმმართველი ერთეულების ბიუჯეტების 

ხარჯვასა და შესრულებასთან დაკავშირებით  ჩატარებული აუდიტების შესახებ 

2011 წელს განხორციელებული საკანონმდებლო ცვლილებით, სახელმწიფო აუდიტის სამსახურმა 

საკუთარი ინიციატივით აიღო ვალდებულება საქართველოს პარლამენტს 2 წელიწადში ერთხელ 

წარუდგინოს ანგარიში ადგილობრივ თვითმმართველ ერთეულებში ჩატარებული აუდიტების 

შედეგების შესახებ. 

ბოლო ორი წლის განმავლობაში (2012 და 2013 წლებში) სახელმწიფო აუდიტის სამსახურმა 

ადგილობრივ თვითმმართველობებში ჩაატარა სულ 55 აუდიტი. ამასთან აღსანიშნავია, რომ 2013 

წელს, პირველად ჩატარდა 3 მუნიციპალიტეტის - საგარეჯოს, დმანისისა და ბორჯომის საპილოტე 

შედარებითი ფინანსური აუდიტი. შედარებითი აუდიტის მიზანია ადგილობრივი თვითმმართველი 

ერთეულების დონეზე ფინანსური საქმიანობის საუკეთესო პრაქტიკისა და არსებული პრობლემების 

გადაჭრის შესაძლებლობების გამოვლენა. 

აქტუალურობიდან და მასშტაბურობიდან გამომდინარე, გასულ წელს მუნიციპალიტეტების 

აუდიტისას განსაკუთრებული ყურადღება გამახვილდა აგრეთვე „სოფლის მხარდაჭერის პროგრამის“ 

ეფექტიანობაზე.

ადგილობრივ თვითმმართველ ერთეულებში ჩატარებული აუდიტებისას გამოვლენილ იქნა 

დარღვევა-ნაკლოვანებები საბიუჯეტო პროცესისა და შესყიდვების მართვის, ასევე ქონების განკარგვის 

მიმართულებით, რაც  ხელს უშლის საბიუჯეტო სახსრების ეკონომიურ, პროდუქტიულ და ეფექტიან 

განკარგვას. ანგარიშში მოკლედ მოცემულია სისტემური ხასიათის ხარვეზების შემაჯამებელი 

მიმოხილვა:

 Ð ბიუჯეტის დაგეგმვის პროცესთან დაკავშირებული ხარვეზები - მიზანშეწონილია დამატებით 

ყურადღება გამახვილდეს ბიუჯეტის საშუალოვადიანი დაგეგმვისა და პროგრამული ფორმატის, 

ასევე შემოსულობების პროგნოზირების პროცესის დახვეწაზე, რაც ხელს შეუწყობს ბიუჯეტის 

დაგეგმვის და, შესაბამისად, შესრულების ეტაპზე საბიუჯეტო რესურსების განკარგვის  

ეფექტიანობისა და გამჭვირვალობის გაუმჯობესებას.

 Ð საქართველოს  რეგიონებში  განსახორციელებელი  პროექტების   ფონდიდან    

მიღებული    დაფინანსება - მიზანშეწონილია  ყურადღება გამახვილდეს საქართველოს 

რეგიონებში განსახორციელებელი პროექტების ფონდიდან მუნიციპალიტეტებისათვის 

ინფრასტრუქტურული პროექტების დასაფინანსებლად სახსრების გამოყოფისა და განკარგვის 

პროცესზე, ასევე, ფონდიდან გამოყოფილი სახსრებით დასაფინანსებელი პროექტების 

დაგეგმვისა და განხორციელების ეტაპზე, ცენტრალურ ხელისუფლებასა და ადგილობრივ 

თვითმმართველობებს შორის კოორდინაციის გაუმჯობესებაზე, რაც ხელს შეუწყობს რეგიონებში 

განსახორციელებელი ფონდიდან გამოყოფილი სახსრების ეფექტიან განკარგვას.

 Ð დანახარჯების გამიჯვნა სახელმწიფო ბიუჯეტსა  და  ადგილობრივ  თვითმმართველობებს 

შორის - იმ პირობებში, როდესაც მუნიციპალიტეტების უმეტესობა საკუთარი შემოსავლების 

შესავსებად სახელმწიფო ბიუჯეტიდან  გათანაბრებით ტრანსფერს იღებს, ადგილობრივი 

თვითმართველობების მხრიდან ადგილი აქვს ცენტრალური ხელისუფლების მმართველობის 

სფეროებს მიკუთვნებულ საკითხებზე ხარჯების გაწევის ფაქტს.

 Ð ვლინდება საბიუჯეტო პროცესის მართვასთან დაკავშირებული ხარვეზების გავლენით 

საბიუჯეტო რესურსების არამიზნობრივი განკარგვის, ასევე მარეგულირებელი ნორმების 

შეუსაბამოდ გაწეული ხარჯის შემთხვევები. 

 √ ხარვეზები ვლინდება საკრებულოს წევრთა საქმიანობის ანაზღაურებასთან დაკავშირებით. 

კერძოდ, „ადგილობრივი თვითმმართველობის შესახებ“ საქართველოს ორგანული კანონი 

ცალსახად განსაზღვრავს საკრებულოს იმ წევრების თანამდებობრივ ჩამონათვალს, რომელთა 

საქმიანობაც ანაზღაურებადია. ხშირ შემთხვევებში საკრებულოს რიგითი წევრებისათვის 

თანხები სხვადასხვა ფორმით გამოიყოფა, რაც ეწინააღმდეგება მოქმედ კანონმდებლობას.

 √ ზოგჯერ შესყიდვის განხორციელებისას დამატებული ღირებულების გადასახადის 

აუნაზღაურება ხდება ისეთ ფირმებზე, რომლებიც ან არ არიან დღგ-ის გადამხდელები, ან 

მათ მიერ გაწეული მომსახურება გათავისუფლებულია დღგ-ის გადასახადისგან. აღნიშნულ 

საკითხზე მიზანშეწონილია განხორციელდეს საკანონმდებლო ცვლილებები, რომელთა 

შედეგად ცალსახად განისაზღვრება შესყიდვის განხორციელების დროს დამატებითი 

ღირებულების გადასახადის გადახდის საკითხი.

 Ð შესყიდვების პროცესის მართვის კუთხით ვლინდება სხვადასხვა სისტემური ხასიათის 

ხარვეზები: 

 √ შესყიდვების პროცესში შესასყიდი საქონლის მომსახურების სავარაუდო ღირებულების 

სათანადო კალკულაციების არ არსებობის გამო საკმაოდ დიდია ფასნამატები და ის- 30-50%-ს 

აჭარბებს, რიგ შემთხვევაში კი - 150-200 %-ს შეადგენს;

 √ რიგ შემთხვევებში სამუშაოების ხარჯთაღრიცხვა-პროექტის შემდგენი და სამუშაოების 

უშუალოდ შემსრულებლები ურთიერთდაკავშირებული ან ერთიდაიგივე პირია. 

 √ მუნიციპალიტეტის სამსახურის ინსპექტირების ჯგუფების მიერ სათანადოდ ვერ ხორციელდება 

ხელშეკრულების შესრულების სათანადო კონტროლი.

 √ შესასრულებელი სამუშაოს ან/და საქონლის ხარისხის გარანტირების მექანიზმი უმეტეს 

შემთხვევებში არ გამოიყენება.

 √ საჯარიმო სანქციების გაუთვალისწინებლობის ან დაუკისრებლობის  შედეგად ბიუჯეტში 

არ ხდება შესაბამისი სახსრების მიმართვა. სახელმწიფო აუდიტის სამსახურის შეფასებით, 

საჯარიმო სანქციების გავრცელების საკითხი საჭიროა საკანონმდებლო დონეზე 

დარეგულირდეს, რის შედეგადაც არასაპატიო მიზეზით შეუსრულებელი ვალდებულებების 

გამო ჯარიმის დაკისრება იქნება მუნიციპალიტეტის ვალდებულება და არა დისკრეციული 

უფლებამოსილება.

 Ð ვლინდება მნიშვნელოვანი ხარვეზები ფინანსური აღრიცხვა-ანგარიშგების კუთხით - 

მუნიციპალიტეტის ბალანსზე რიცხული მარაგების არსებობა ხშირად ვერ დგინდება. აქტივების 

დიდი ნაწილი მატერიალურად პასუხისმგებლ პირებზე მიმაგრებული არ არის, ზოგ შემთხვევაში 

ქონების მიმაგრება ფორმალურ ხასიათს ატარებს, მატერიალურად პასუხისმგებელი პირისთვის 

უცნობია მასზე რიცხული ქონების შესახებ. დადგენილ ვადებში არ ხდება მუნიციპალიტეტზე 

რიცხული ქონების  ინვენტარიზაციის ჩატარება. შესაბამისი კომისიის შექმნის მიუხედავად,  

ინვენტარიზაცია ბრძანებით  დადგენილ დროში  არ არის დასრულებული. არ ხდება  ჩამოსაწერი 

აქტივების ცალკე აღწერა, გამომწვევი მიზეზისა და/ან ბრალეული პირის მითითება. არ 

ხდება მატერიალური ფასეულობების, ფინანსური მოთხოვნებისა და ვალდებულებების 

ინვენტარიზაცია. 

1.4     აუდიტორული  საქმიანობით  გაცემული    რეკომენდაციების 
შესრულების მდგომარეობა

აუდიტორული საქმიანობის შედეგად სახელმწიფო აუდიტის სამსახური, გარდა დარღვევების და 

ხარვეზების გამოვლენისა, აუდიტის ობიექტებს აწვდის რეკომენდაციებს სახელმწიფო მმართველობის 

გასაუმჯობესებლად და საბიუჯეტო სახსრების ეკონომიური და ეფექტიანი მართვის მისაღწევად. 

2012 წელს სახელმწიფო აუდიტის სამსახურის მიერ გაცემული იქნა 223 რეკომენდაცია, ხოლო 

2013 წელს - 271.  ბოლო 2 წლის განმავლობაში რეკომენდაციების შესრულების მაჩვენებელი, აუდიტის 

ობიექტების წერილობითი პასუხის მიხედვით, 27%-ს შეადგენს.

აღნიშნული დაბალი მაჩვენებლის გათვალისწინებით, სახელმწიფო აუდიტის სამსახურისათვის 

პრიორიტეტულ საკითხს წარმოადგენს აუდირებული ობიექტების მხრიდან რეკომენდაციებზე 

რეაგირების მაჩვენებლის ზრდა. ამ მიმართულებით შედეგების გაუმჯობესება საჭიროებს როგორც 

სახელმწიფო აუდიტის სამსახურის მხრიდან რეკომენდაციების ხარისხის გაუმჯობესებას, ასევე 

აღნიშნულ პროცესში პარლამენტის ჩართულობის გაზრდას.

სახელმწიფო აუდიტის სამსახურის მიერ 2013 წელს გაცემული რეკომენდაციები მიმართული 

იყო ისეთი მნიშვნელოვანი დარღვევების გამოსასწორებლად და აღმოსაფხვრელად, როგორებიცაა: 

საბიუჯეტო პროცესის მართვაში არსებული ხარვეზების შედეგად საბიუჯეტო რესურსების 

არამიზნობრივი განკარგვა, შესყიდვების მართვასთან დაკავშირებული ხარვეზების შედეგად ბიუჯეტში 

მიუმართავი სახსრები, საბიუჯეტო რესურსების მართვასთან დაკავშირებული ხარვეზები და სხვ. (იხ. 

დიაგრამა) 

2. მთავრობის ხელშეწყობა ანგარიშვალდებულების 

გაუმჯობესებისკენ მიმართული რეფორმების 
განხორციელებაში

ძირითადი აუდიტორული საქმიანობის გარდა, სახელმწიფო აუდიტის სამსახური საქართველოს 

პარლამენტსა და აღმასრულებელ ორგანოებს აწვდის რეკომენდ აციებსა და რჩევებს ნორმატიული 

აქტების შესახებ, სახელმწიფო პროგრამების, საჯარო ფინანსების მართვის სისტემის რეფორმისა და სხვა 

აქტუალურ საკითხებზე. ამასთანავე, ეროვნული ანტიკორუფციული პოლიტიკის განხორციელებაში 

მონაწილეობით სახელმწიფო აუდიტის სამსახური ხელს უწყობს კორუფციისაგან თავისუფალი 

სახელმწიფო სისტემის ჩამოყალიბებას.

2013 წელი აღსანიშნავია იმით, რომ მთავრობის შესაძლებლობების განვითარების ხელშეწყობის 

მიზნით სამსახურმა პირველად მოამზადა კვლევით-ანალიტიკური პუბლიკაციები და საჯარო 

ფინანსების მართვასა და ბიუჯეტირებასთან დაკავშირებული უკეთესი პრაქტიკის სახელმძღვანელოები, 

ასევე სსიპ „საჯარო აუდიტის ინსტიტუტის“ მეშვეობით პირველად ჩატარდა საჯარო სექტორის 

აუდიტორული მომსახურების გაწევის მსურველ პირთა სერტიფიცირება.

სახელმწიფო აუდიტის სამსახური მონაწილეობს საჯარო ფინანსების მართვის გაუმჯობესების 

მაკოორდინირებელი ორგანიზაციებისა და 3 პროფესიული საბჭოს8  საქმიანობაში. 

სახელმწიფო აუდიტის სამსახური საჯარო ფინანსების მართვაში მიმდინარე რეფორმების 

ფარგლებში უზრუნველყოფს პარლამენტის მხარდაჭერას მარეგულირებელი სამართლებრივი 

ბაზის გაუმჯობესებაში.  ამ მიზნით, გასულ წელს, საჯარო სექტორის ბუღალტრული აღრიცხვის 

საერთაშორისო სტანდარტების (IPSAS) დანერგვის მიმართულებით განხორციელებული ნორმატიული 

ცვლილებებიდან აღსანიშნავია საქართველოს ფინანსთა მინისტრის ბრძანება - „სახელმწიფო ბიუჯეტის 

დაფინანსებაზე მყოფი ორგანიზაციების მიერ მოდიფიცირებული საკასო მეთოდით ფინანსური 

ანგარიშგების  შედგენის წესი“. აღნიშნული ბრძანების პროექტთან დაკავშირებით სახელმწიფო 

აუდიტის სამსახურმა საკანონმდებლო და საერთაშორისო პროფესიული სტანდარტების შესაბამისად 

გასცა 55 რეკომენდაცია, რომლებიც სრულად იქნა გათვალისწინებული საბოლოოდ მიღებულ 

ბრძანებაში.

8 სახელმწიფო ფინანსების მართვის რეფორმის საკოორდინაციო საბჭო, საჯარო სექტორის ბუღალტრული აღრიცხვის სტანდარტების საბჭო, 
ეროვნული ანტიკორუფციული საბჭო.

ამასთანავე, სახელმწიფო აუდიტის სამსახური აქტიურად თანამშრომლობს სამთავრობო 

უწყებებთან. სახელმწიფო აუდიტის სამსახურმა 2013 წელს სამთავრობო უწყებებთან თანამშრომლობის 

ფარგლებში მოამზადა 10 ანგარიში:

• სახელმწიფო ფინანსების მართვის (PFM) რეფორმის საკოორდინაციო საბჭოს წარუდგინა 

შეფასების 3 ანგარიში (2 - ექვსი თვის შუალედური და 1 - წლიური ანგარიში);

• ევროპული სამეზობლო პოლიტიკის სამოქმედო გეგმის შესრულების ანგარიშები (2 -ექვსი 

თვის შუალედური და 1 - წლიური ანგარიში);

•  წლიური ანგარიში მხარჯავი  დაწესებულების პროგრამებისა და ქვე-პროგრამების შესახებ (3 

ანგარიში);

• ინსტიტუციური რეფორმის გეგმის (IRP) განახლებული მატრიცა. 

2.1  ეროვნული  ანტიკორფციული სტრატეგიის 
ფარგლებში სახელმწიფო აუდიტის სამსახურის წვლილი

2008 წლიდან სახელმწიფო აუდიტის სამსახური წარმოდგენილია კორუფციის წინააღმდეგ 

ბრძოლის უწყებათაშორის საკოორდინაციო საბჭოში. 

ანტიკორუფციული პოლიტიკის ფარგლებში სახელმწიფო აუდიტის სამსახური თანამშრომლობს 

„სახელმწიფოთა ჯგუფთან კორუფციის წინააღმდეგ“ (GRECO), რომელიც აფასებს ევროპის საბჭოს 

წევრი ქვეყნების კანონმდებლობასა და მათ ანტიკორუფციულ სტრატეგიას და გასცემს შესაბამის 

რეკომენდაციებს. აღსანიშნავია, რომ GRECO-მ 2013 წელს ჩატარებულ მე-60 პლენარულ სხდომაზე 

დადებითად შეაფასა კორუფციის წინააღმდეგ სახელმწიფო აუდიტის სამსახურის მიერ გატარებული 

ღონისძიებები და შესრულებულად ჩათვალა ორი რეკომენდაცია9, რომლებიც ეხებოდა შემდეგ 

საკითხებს: 

1. კომპეტენტურ ორგანოებთან კონსულტაციის შედეგად, პარტიებისა და საარჩევნო კამპანიების 

დაფინანსების აუდიტისას სათანადო სტანდარტების გამოყენებას და აუდიტორთა 

დამოუკიდებლობის ადეკვატური სტანდარტების არსებობის უზრუნველყოფას. 

2. პოლიტიკური პარტიების დაფინანსებასა და საარჩევნო კამპანიასთან დაკავშირებული 

ყველა ფინანსური დოკუმენტაციის შენახვას სათანადო დროის განმავლობაში.

9  http://www.coe.int/t/dghl/monitoring/greco/evaluations/round3/GrecoRC3(2013)9_Georgia_GE.pdf



2013 წლის საქმიანობის ანგარიში

67

ანტიკორუფციული პოლიტიკის ფარგლებში სამსახური თანამშრომლობს სამართალდამცავ 

ორგანოებთან აუდიტის შედეგად გამოვლენილი კორუფციული გარიგებებისა და შესაძლებლობების 

აღმოსაფხვრელად. 

სახელმწიფო აუდიტის სამსახურის მიერ განხორციელებული აუდიტების შედეგად, გამოიკვეთა 

სხვადასხვა მაღალი რისკის შემცველი გარემოებები, რომლებიც შესაძლოა, შეიცავდეს სისხლის 

სამართლის დანაშაულის ნიშნებს. შემდგომი რეაგირებისათვის სამართალდამცავ ორგანოებს 

მიეწოდათ 24 ანგარიში10.

აღსანიშნავია, რომ 2013 წელს სახელმწიფო აუდიტის სამსახურის 9 თანამშრომელმა  

სამართალდამცავ ორგანოებთან ექსპერტული დახმარების ფარგლებში ჩაატარა 4 ორგანიზაციის 

საფინანსო-ეკონომიკური საქმიანობის ექსპერტიზა. 

 

2.2 პუბლიკაციები და საუკეთესო პრაქტიკის 
სახელმძღვანელოები

გასულ წელს სახელმწიფო აუდიტის სამსახურმა დაიწყო უკეთესი პრაქტიკის 

სახელმძღვანელოებისა და პუბლიკაციების შემუშავება. დოკუმენტები მიმოიხილავს არსებულ 

მსოფლიო გამოცდილებას და უკეთეს პრაქტიკას საჯარო ფინანსების მართვის რეფორმის პროცესში 

წამოჭრილი აქტუალური საკითხების შესახებ. სახელმწიფო აუდიტის სამსახურის მიერ მომზადებული 

უკეთესი  პრაქტიკის სახელმძღვანელოები მიზნად ისახავს საჯარო მმართველობის ხელშეწყობას 

სახელმწიფო სექტორში არსებული პროცესების გაუმჯობესებითა და ინოვაციური მიდგომების 

დანერგვით.

შედეგზე ორიენტირებული ბიუჯეტირების უკეთესი პრაქტიკის სახელმძღვანელო - სახელმწიფო 

ფინანსების მართვის (PFM) ყველაზე დიდ მიმდინარე რეფორმას შედეგზე ორიენტირებული 

ბიუჯეტის დანერგვა წარმოადგენს. აღნიშნული რეფორმა მიზნად ისახავს რესურსების სწორად 

გამოყენებას სასურველი შედეგების მისაღებად. აღნიშნული გამოწვევის საპასუხოდ, სას-ის მიერ 

მომზადდა  უკეთესი პრაქტიკის სახელმძღვანელოს სამუშაო ვერსია, რომელიც მიმოიხილავს შედეგზე 

ორიენტირებული ბიუჯეტირების მიმართულებით რეფორმის პროცესთან დაკავშირებით არსებულ 

საერთაშორისო გამოცდილებას და მიზნად ისახავს იმ ძირითადი საკითხების ხაზგასმას, რომელთა 

გათვალისწინებაც მიზანშეწონილია მიმდინარე რეფორმის პროცესში. 

10  იხილეთ დანართი 2.

სახელმწიფო აუდიტის სამსახურის მიერ გასულ წელს აგრეთვე მომზადებულ იქნა 2 კვლევითი 

პუბლიკაცია საჯარო ფინანსების მართვის აქტუალურ საკითხებთან დაკავშირებით:

1. “ასიგნებების გადატანის უფლებამოსილება შემდგომი ფისკალური წლისათვის (Carry-over)“ - 

გასულ წლებში, სახელმწიფო ბიუჯეტის შესრულების ანალიზით გამოვლენილი ტენდენციების 

გათვალსწინებით, პუბლიკაცია მიმოიხილავს პრობლემას, რომელიც წლის ბოლოს მხარჯავი 

უწყებების მიერ აუთვისებელი ასიგნებების ინტენსიურ და არაეფექტიან ხარჯვას უკავშირდება. 

აღნიშნული პრობლემის გადასაჭრელად მსოფლიო პრაქტიკის მიხედვით Carry Over-ის 

მექანიზმი გამოიყენება, რომელიც შემდგომი ფისკალური წლისათვის ასიგნებების გადატანის 

უფლებამოსილებას გულისხმობს. პუბლიკაციაში განხილულია ამ მექანიზმის არსი, მისი 

დანერგვის წინაპირობები, შესაძლო გვერდითი ეფექტები, საერთაშორისო პრაქტიკა და Carry 

over-ის მექანიზმის გამოყენების უპირატესობები და ნაკლოვანებები. 

2. „ფისკალური  შეზღუდვები:  თეორიული  ასპექტები  და  საერთაშორისო  გამოცდილება“ 

- საქართველოში „ეკონომიკური თავისუფლების აქტით“ განსაზღვრული ფისკალური 

ლიმიტებისა და აღნიშნული საკითხის აქტუალობის გათვალისწინებით, პუბლიკაცია 

მიმოიხილავს საერთაშორისო გამოცდილებას საბიუჯეტო სისტემაში ფისკალური 

შეზღუდვების თანმდევ დადებით და შესაძლო გვერდით ეფექტებს, ასევე მათ როლს 

ფისკალური მდგრადობის უზრუნველყოფის პროცესში.

2.3  საჯარო აუდიტის ინსტიტუტი
2011 წელს სახელმწიფო აუდიტის სამსახურის სისტემაში ჩამოყალიბდა საჯარო აუდიტის 

ინსტიტუტი, როგორც დამოუკიდებელი ორგანიზაცია. საჯარო აუდიტის ინსტიტუტი საჯარო სექტორს 

უწევს პროფესიულ-საგანმანათლებლო, ექსპერტულ-ანალიტიკურ და აუდიტორულ მომსახურებას.

საჯარო აუდიტის განვითარების ხელშეწყობის მიზნით ინსტიტუტი ასრულებს საჯარო სექტორის 

აუდიტორთა სერტიფიცირებას, უზრუნველყოფს ტრენერების მომზადებასა და გადამზადებას, რითაც 

ხელს უწყობს ამ სფეროში მომუშავე აუდიტორთა კვალიფიკაციის ამაღლებასა და უწყვეტ პროფესიულ 

განვითარებას. 

სერტიფიცირება საჯარო აუდიტის ინსტიტუტის საქმიანობის ერთ-ერთი მნიშვნელოანი 

მიმართულებაა. სერტიფიცირების მიზანია, კანდიდატის მიერ საჯარო აუდიტის სფეროში 

კვალიფიკაციის ამაღლება, პროფესიული ცოდნის შეფასება და საჯარო სექტორში აუდიტორული 

მომსახურების გაწევის უფლების მინიჭება. საჯარო აუდიტის ინსტიტუტი ერთადერთია 

საქართველოში, რომელიც მოქმედი კანონმდებლობის მიხედვით უფლებამოსილია განახორციელოს 

საჯარო სექტორის აუდიტის სფეროში მომუშავე აუდიტორთა სერტიფიცირება და საჯარო აუდიტის 

სწავლება. 

2013 წელს  ინსტიტუტის მიერ საქართველოში პირველად განხორციელდა საჯარო სექტორის 

აუდიტორული მომსახურების გაწევის მსურველ პირთა სერტიფიცირება. სერტიფიცირების 

საკვალიფიკაციო კურსი გაიარა 38 პირმა, საიდანაც 32-მა წარმატებით ჩააბარა სასერტიფიკაციო 

გამოცდა და გადაეცათ საჯარო სექტორის აუდიტორის 5 წლიანი სერტიფიკატი. 

2013 წლის განმავლობაში ინსტიტუტის მიერ შემუშავდა ტრენინგ პროგრამების კატალოგი, 

საიდანაც ნაწილი ტრენინგებისა (ეფექტიანობის აუდიტის ტრენინგი, ფინანსური აუდიტის ტრენინგი) 

2013 წელსვე ჩატარდა, ხოლო დანარჩენის ჩატარება 2014 წელს იგეგმება. 

ინსტიტუტი აგრეთვე ახორციელებს საექსპერტო, კვლევით, საკონსულტაციო და საჯარო 

სექტორის აუდიტორულ მომსახურებას, მათ შორის ეფექტიანობისა და შესაბამისობის აუდიტების 

მიმართულებით. ამ კუთხით გასულ წელს 

განხორციელდა 3 პროექტი: 

1. სსიპ „საქართველოს ენე ინსტიტუტის 

ადგილობრივ პროფესიულ ორგანიზაციებთან 

თანამშრომლობის კუთხით განსაკუთრებით 

აღსანიშნავია საქართველოს პროფესიონალ 

ბუღალტერთა და აუდიტორთა ფედერაციასთან 

(„ბაფ“) 9 ივლისს გაფორმებული ერთწლიანი 

ურთიერთთანამშრომლობის მემორანდუმი. 

მემორანდუმის მიზანია, საჯარო სექტორის 

აუდიტის სფეროში მომუშავე აუდიტორთა 

სერტიფიცირების სისტემის სრულყოფა და 

საჯარო სექტორის აუდიტის სფეროში მომუშავე 

აუდიტორთა ხარისხის კონტროლის სისტემის 

შემუშავება.

სსიპ საი-ის ტრენინგ 

პროგრამების კატალოგი

• ფინანსური და შესაბამისობის 

აუდიტის ტრენინგი;

• ეფექტიანობის აუდიტის 

ტრენინგი;

• შიდა აუდიტის ტრენინგი;

• ბუღალტრული აღრიცხვის 

ტრენინგი;

• EXCEL-ის ტრენინგი;

• პროგრამული ბიუჯეტის 

ტრენინგი;

• მენეჯმენტის ტრენინგი;

• IT აუდიტის ტრენინგი.

3. პოლიტიკური პარტიების დაფინანსების 
გამჭვირვალობისა და ანგარიშვალდებულების 
ხელშეწყობა

პოლიტიკური ფინანსების გამჭვირვალობა მნიშვნელოვნად განაპირობებს ქვეყნის პოლიტიკური 

სისტემის ლეგიტიმურობასა და მის მიმართ საზოგადოების ნდობას. ამ მიზნით, 2011 წლის 

ბოლოს, გატარდა პოლიტიკური გაერთიანებებისა და საარჩევნო კამპანიის დაფინანსების სისტემის 

რეფორმა, რის შედეგადაც სახელმწიფო აუდიტის სამსახურს განესაზღვრა პოლიტიკური პარტიების 

დაფინანსების მონიტორინგის ახალი ფუნქცია. მონიტორინგი კანონით განსაზღვრულ ღონისძიებათა 

სისტემაა, რომელიც მიმართულია ხელი შეუწყოს პოლიტიკური დაფინანსების სფეროში კორუფციის 

რისკის მინიმუმამდე დაყვანას. შესაბამისი ნორმატიული აქტებით ასევე განისაზღვრა პოლიტიკური 

პარტიების ვალდებულება ფინანსური ანგარიშგების (წლიური დეკლარაციები, საარჩევნო კამპანიის 

დეკლარაციები, მიმდინარე დეკლარაციები), შემოწირულებების/საწევრო შენატანებისა და სხვა 

დეტალების წარმოდგენის შესახებ.

2013 წელს ჩატარდა საპრეზიდენტო (ოქტომბერი) და პარლამენტის შუალედური 

(აპრილი) არჩევნები. არჩევნების გამჭვირვალედ, სამართლიანად ჩატარებისა და საზოგადოების 

ინფორმირებულობის ამაღლების მიზნით სახელმწიფო აუდიტის სამსახურმა განახორციელა საარჩევნო 

პროცესის მონიტორინგი. 

2013 წლის აპრილის არჩევნებში მონაწილეობას იღებდა 22 სუბიექტი, საიდანაც 16 წარმოადგენდა 

პოლიტიკურ პარტიას, ხოლო 6 საინიციატივო ჯგუფს. 

შუალედური არჩევნების დროს საარჩევნო სუბიექტებს მიღებული აქვთ  2,299.1 ათასი ლარის 

შემოსავალი, ხოლო ჯამურმა ხარჯმა შეადგინა  2,434.9 ათასი ლარი. კერძოდ:

2013 წლის ოქტომბრის საპრეზიდენტო არჩევნებში მონაწილეობას იღებდა 23 კანდიდატი, 

რომელთაგან 10 წარმოადგენდა პოლიტიკურ პარტიას, ხოლო 13 - საინიციატივო ჯგუფს. 

საპრეზიდენტო არჩევნების დროს საარჩევნო სუბიექტების მიერ ჯამურად განხორციელებულია 

10,930.6 ათასი ლარის ხარჯი, ხოლო ჯამში მიღებულია 11,172.6 ათასი ლარის შემოსავალი. კერძოდ: 

საპრეზიდენტო არჩევნების პერიოდში შესწავლილი საქმეების შედეგად, სახელმწიფო აუდიტის 

სამსახურმა შეადგინა 14 სამართალდარღვევის ოქმი, რომელებიც გაეგზავნა სასამართლოს შემდგომი 

რეაგირებისთვის. სამსახურის მიერ გამოვლენილი დარღვევები შეეხებოდა ინფორმაციის წარმოდგენის 

ვალდებულების დარღვევებსა და შემოწირულობების დამალვის ფაქტებს, რომლებზეც გამოყენებულ 

იქნა „მოქალაქეთა პოლიტიკური გაერთიანებების შესახებ“ საქართველოს ორგანული კანონით 

გათვალისწინებული სანქციები. კერძოდ, სასამართლოს მიერ გამოტანილი გადაწყვეტილებების 

შედეგად ჯარიმის რაოდენობა ჯამურად განისაზღვრა 97.6 ათასი ლარით. აქედან ყველაზე დიდი 

წილი მოდის „დემოკრატიული მოძრაობა - ერთიან საქართველოზე“, რომელიც დაჯარიმდა 64.62 

ათასი ლარით.  

საარჩევნო პროცესისა და პოლიტიკური პარტიების დაფინანსების მონიტორინგის საქმიანობის 

გაუმჯობესების მიზნით, სახელმწიფო აუდიტის სამსახური აქტიურად თანამშრომლობს პოლიტიკურ 

გაერთიანებებთან და საერთაშორისო გამოცდილების მქონე ორგანიზაციებთან. აღნიშნული 

თანამშრომლობის ფარგლებში სამსახურმა მონაწილეობა მიიღო საარჩევნო სისტემების საერთაშორისო 

ფონდისა (IFES) და ევროკავშირის კომისიის მიერ ორგანიზებულ ტრენინგებში, რომლებიც 

მოიცავდა პოლიტიკური პარტიების დაფინანსების მონიტორინგის პროცესისა და მეთოდოლოგიის 

გაუმჯობესების საკითხებს. 

სახელმწიფო აუდიტის სამსახური ითვალისწინებს საერთაშორისო ორგანიზაციებისა 

და პოლიტიკური გაერთიანებების შეფასებებს სამსახურის საქმიანობის დამოუკიდებლობის, 

გამჭვირვალობისა და სანქციების ლიბერალიზაციის შესახებ. გამოთქმული შენიშვნებისა და 

რეკომენდაციების გათვალისწინების შედეგად სამსახურმა საქმიანობის გაუმჯობესების მიზნით 

განახორციელა შემდეგი ღონისძიებები:

1. პოლიტიკური პარტიების ფინანსური ანგარიშგების გამარტივებული ფორმების შემუშავება 

- არასამთავრობო ორგანიზაციებისა და პოლიტიკური სუბიექტების რეკომენდაციების 

გათვალისწინებით სამსახურის ინიციატივით დამტკიცდა ახალი ფორმები იურიდიული 

პირების მიერ განხორციელებული შემოწირულებების დეკლარირების მიზნით. 

2. სამსახურის ბრძანება „საქართველოს პრეზიდენტის 2013 წლის არჩევნებისათვის საარჩევნო 

კამპანიის დაფინანსებასთან დაკავშირებული ზოგიერთი საკითხის მოწესრიგების შესახებ“ - 

აღნიშნული ბრძანების საფუძველზე პოლიტიკურ გაერთიანებებს განესაზღვრათ საარჩევნო 

დოკუმენტაციის, ხარჯებისა და სახსრების წარმოდგენის პროცედურები და ვადები, რამაც ხელი 

შეუწყო პოლიტიკური პარტიების საქმიანობის გამჭვირვალობასა და ანგარიშვალდებულების 

გაზრდას.

3. ჩატარდა ტრენინგები პოლიტიკური სუბიექტებისთვის - 2013 წლის შუალედური არჩევნების 

წინასაარჩევნო პერიოდში პოლიტიკური პარტიებისთვის სამსახურმა ჩაატარა ტრენინგები, 

საარჩევნო რეგულაციებისა და ინფორმაციის წარმოდგენის წესების შესახებ. 

4. სამუშაო შეხვედრები და პრეზენტაციები საარჩევნო სუბიექტებისთვის - 2013 წლის 

საპრეზიდენტო არჩევნების ფარგლებში ჩატარდა სამუშაო შეხვედრები და პრეზენტაციები, 

რომელთა ფარგლებში საარჩევნო სუბიექტებს განემარტათ  გენერალური აუდიტორის 

ბრძანება „საქართველოს პრეზიდენტის 2013 წლის არჩევნებისათვის საარჩევნო კამპანიის 

დაფინანსებასთან დაკავშირებული ზოგიერთი საკითხის მოწესრიგების შესახებ“.

4. ურთიერთობა დაინტერესებულ მხარეებთან
სახელმწიფო აუდიტის სამსახურისთვის უმთავრეს ამოცანას წარმოადგენს საზოგადოებასა 

და დაინტერესებულ მხარეებთან ნდობის ხარისხის ამაღლება და  გამჭვირვალე, ღია მმართველობის 

პრინციპებზე დაფუძნებული თანამშრომლობა. აღნიშნული პროცესის სრულყოფილი და 

თანმიმდევრული კოორდინაციის მიზნით გასულ წელს განახლდა კომუნიკაციის სტრატეგია. 

სახელმწიფო აუდიტის სამსახურის საქმიანობაში დაინტერესებულ მხარეების ჩართვა, 

საქმიანობის შესახებ ინფორმაციის მუდმივი გაცვლა და განახლება სტრატეგიის ერთ–ერთი 

უმნიშვნელოვანესი საკითხია. ამ მიმართულებით გასულ წელს სახელმწიფო აუდიტის სამსახური 

აქტიურად თანამშრომლობდა საქართველოს პარლამენტთან, აღმასრულებელ ხელისუფლებასთან, 

სამოქალაქო საზოგადოებასთან, მედიასთან, საერთაშორისო ორგანიზციებთან და სხვა დაკავშირებულ 

მხარეებთან.

თანამშრომლობა საქართველოს პარლამენტთან

სახელმწიფო აუდიტის სამსახურისთვის განსაკუთრებით მნიშვნელოვანი პრიორიტეტია 

საქართველოს პარლამენტთან აუდიტორული საქმიანობის შედეგებისა და შესაბამისი რეკომენდაციების 

შესახებ სისტემატური და დროული კომუნიკაცია. საკანონმდებლო ორგანოსა და სას–ის 

თანამშრომლობის ეს ფორმა დეპუტატებს საშუალებას აძლევთ სიღრმისეულად გაეცნონ სახელმწიფო 

სექტორის ცალკეულ სფეროსა თუ უწყებაში არსებულ რისკებსა და მიმდინარე ტენდენციებს. 

გასულ წელს, რიგ საკითხებთან დაკავშირებით, კიდევ უფრო გაღრმავდა თანამშრომლობა 

საქართველოს საკანონმდებლო ხელისუფლებასა და სახელმწიფო აუდიტის სამსახურს შორის. 

აღნიშნული ურთიერთთანამშრომლობის ფარგლებში 2013 წელს განხორციელდა შემდეგი აქტივობები/

ღონისძიებები: 

 − საქართველოს პარლამენტში გაიგზავნა 76 აუდიტის ანგარიში და შესაბამისი მასალები.

 − საქართველოს პარლამენტს მიეწოდა ბიუჯეტის შესრულებასთან/ბიუჯეტის პროექტთან 

დაკავშირებული მოხსენებები/დასკვნები. აღნიშნული ანგარიშებით გამოვლენილ 82  

სისტემური დონის ხარვეზზე გაცემულ იქნა 53 რეკომენდაცია.

 − საკანონმდებლო ორგანოდან, დეპუტატების მიერ გამოთქმული ინიციატივების საპასუხოდ, 

სახელმწიფო აუდიტის სამსახურმა ჩაატარა 18 არაგეგმური აუდიტი, რომელთა შედეგების 

შესახებაც, ასევე, ეცნობა საქართველოს პარლამენტს.

 − გასულ წელს პარლამენტში მოეწყო შესაბამისობის - 1 აუდიტისა და  ეფექტიანობის - 2 აუდიტის 

ანგარიშის შედეგების საკომიტეტო განხილვა.

გარდა ზემოთ აღნიშნული აქტივობებისა, თანამედროვე, სახელმწიფო აუდიტის სამსახურის 

საქმიანობის პრაქტიკაში გასულ წელს პირველად ჩატარდა კონფერენცია თემაზე - „ფინანსების მართვის 

ეფექტიანობა საჯარო სექტორში“. კონფერენციის მიზანს წარმოადგენდა ეფექტიანობის აუდიტის 

სფეროში დაგროვილი გამოცდილებისა და სამსახურის ხედვის პარლამენტისა და სამთავრობო 

უწყებებისათვის გაზიარება, ასევე საჯარო სექტორში მიმდინარე მნიშვნელოვანი რეფორმების შესახებ 

ცნობიერების ამაღლება და მრავალმხრივი კომუნიკაციის დაწყება ნაყოფიერი თანამშრომლობისთვის.

სას-ის საქმიანობასთან დაკავშირებით პარლამენტარების ინფორმირებულობის გაზრდის 

მიზნით გასულ წელს გაიმართა რამდენიმე შეხვედრა. მათ შორის აღსანიშნავია სემინარი პროგრამულ 

ბიუჯეტირებასთან დაკავშირებით, რომლის მთავარ თემებს წარმოადგენდა: „პროგრამული 

ბიუჯეტირება საქართველოში - სახელმწიფო აუდიტის სამსახურის როლი’’ და „ეფექტიანობის 

აუდიტი“. ასევე, პარლამენტის საფინანსო-საბიუჯეტო კომიტეტის წარმომადგენლებთან შედგა სამუშაო 

შეხვედრები, სადაც მხარეების მიერ წარიმართა მსჯელობა პარლამენტსა და სახელმწიფო აუდიტის 

სამსახურს შორის მომავალი თანამშრომლობის, აუდიტის უმაღლესი ორგანოს დამოუკიდებლობის 

ხარისხის ამაღლებასა და სხვა საკითხებზე.

სახელმწიფო აუდიტის სამსახურის მიერ გაცემული რეკომენდაციების შესრულების პროცესში 

პარლამენტის როლის გაზრდის მიზნით, სახელმწიფო აუდიტის სამსახურმა გასულ წელს შეიმუშავა 

რეკომენდაციების შესრულების მონიტორინგის შიდა პოლიტიკა და მონიტორინგის ელექტრონული 

სისტემა. ელექტრონული სისტემის მეშვეობით, აღნიშნულ პროცესში საქართველოს პარლამენტის 

აქტიური ჩართვა კიდევ უფრო შეუწყობს ხელს  გაცემული რეკომენდაციებზე აუდიტის ობიექტების 

მხრიდან რეაგირების მაჩვენებლის ზრდას.  

პარლამენტთან კომუნიკაციის გაუმჯობესების მიზნით, 2013 წელს სახელმწიფო აუდიტის 

სამსახურში შეიქმნა სახელმწიფო ბიუჯეტის ანალიზისა და სტრატეგიული დაგეგმვის დეპარტამენტი, 

რომელიც პასუხისმგებელია სას-ის საქმიანობისა და ბიუჯეტირების პროცესთან დაკავშირებით 

ანგარიშების მომზადებასა და პარლამენტისთვის წარდგენაზე. 

თანამშრომლობა საზოგადოებასთან, მედიასთან და არასამთავრობო სექტორთან

სახელმწიფო აუდიტის სამსახურის საქმიანობის შესახებ საზოგადოების ცნობიერების 

ამაღლების, ცოდნისა და გამოცდილების გაზიარების, ასევე, დაინტერესებულ მხარეებთან 

თანამშრომლობის გაღრმავების მიზნით, 2013 წელს სამსახურმა არასამთავრობო უწყებებისა და მედიის 

წარმომადგენლებთან ერთად ორგანიზება გაუწია  შემდეგ ღონისძიებებს: 

• მედია ტრენინგი, რომელიც მიზნად ისახავდა საჯარო ფინანსების თემატიკაზე მომუშავე 

მედიის წარმომადგენლებისათვის აუდიტის სპეციფიკურ საკითხებთან დაკავშირებით 

სამსახურის საქმიანობისა და შედეგების შესახებ ინფორმირების ხარისხის გაუმჯობესებას. 

• აუდიტის პროცესში საზოგადოების ჩართულობის მიზნით გასულ წელს გაიმართა შეხვედრა 

არასამთავრობო ორგანიზაციების წარმომადგენლებთან პროფესიული განათლების 

სისტემასთან დაკავშირებით. შეხვედრაზე განხილულ იქნა ამ სფეროში არსებული ტენდენციები 

და ძირითადი გამოწვევები, რაც შემდგომში  გათვალისწინებულ იქნა აუდიტის პროცესში.

• ტრადიციულად 2013 წელსაც, გაიმართა შეხვედრები აჭარაში მოქმედ საზოგადოებრივი 

ორგანიზაციების წარმომადგენლებთან. შეხვედრაზე განხილულ იქნა ინფორმაცია აჭარის 

ავტონომიურ რესპუბლიკაში 2012-2013 წლების განმავლობაში დაგეგმილი და ფაქტობრივად 

განხორციელებული აუდიტების შესახებ.

• პოლიტიკური პარტიების ფინანსური მონიტორინგის სამსახურის წარმომადგენლებმა 

შეხვედრა გამართეს ადგილობრივი და საერთაშორისო არასამთავრობო ორგანიზაციების 

წარმომადგენლებთან. შეხვედრის ფარგლებში მონიტორინგის სამსახურის თანამშრომლებმა 

არასამთავრობო სექტორის წარმომადგენლებს გააცნეს ინფორმაცია მიმდინარე ეტაპზე 

პარტიების მიერ  შემოწირულობების მიღებისა და  ხარჯების გაწევის შესახებ. შეხვედრაზე, 

ასევე განხილულ იქნა „მოქალაქეთა პოლიტიკური გაერთიანებების შესახებ“ საქართველოს 

ორგანულ კანონში შეტანილი ცვლილებები.

დაინტერესებულ მხარეებთან გამჭვირვალე და ეფექტიანი კომუნიკაციის მიზნით გასულ 

წელს განახლდა სახელმწიფო აუდიტის სამსახურის ვებგვერდი (www.sao.ge), რომელიც შესაბამება 

საერთაშორისო სტანდარტებით გათვალისწინებულ კრიტერიუმებს, რაც კიდევ უფრო უწყობს 

ხელს ორგანიზაციის ანგარიშვალდებულების გაძლიერებას და ინფორმაციის ხელმისაწვდომობას. 

ვებგვერდზე სრულად არის განთავსებული სახელმწიფო აუდიტის სამსახურის საქმიანობასთან 

დაკავშირებული ყველა ინფორმაცია.

ამასთანავე, სახელმწიფო აუდიტის სამსახურმა აუდიტის დაგეგმვის პროცესში მოქალაქეთა 

უკეთესი ჩართულობის მიზნით, შეიმუშავა ინტერაქტიული ვებგვერდი (www.sao.ge/citizen), რომლის 

მეშვეობით მოქალაქეებს აქვთ შესაძლებლობა უშუალოდ მიიღონ მონაწილეობა სას-ის საქმიანობის 

პრიორიტეტების განსაზღვრისა და წლიური გეგმის შედგენის პროცესში.

სახელმწიფო აუდიტის სამსახურმა აუდიტის შედეგების შესახებ საზოგადოების 

ინფორმირებულობის გაზრდის მიზნით გასულ წელს:

 − მოამზადა ეფექტიანობის აუდიტის საინფორმაციო ბროშურა, რომელიც მოკლედ აღწერს 

ეფექტიანობის აუდიტის არსს და მის მნიშვნელობას შედეგზე ორიენტირებული ბიუჯეტირების 

დანერგვის პროცესში.  

 − გამოიყენა ინოვაციური მეთოდი, რომელიც გულისხმობს ვებგვერდზე ატვირთული აუდიტის 

ანგარიშებისათვის ვიდეო მიმართვების მომზადებას.

საერთაშორისო თანამშრომლობა

საქართველოში საჯარო სექტორის აუდიტის 

საერთაშორისო სტანდარტების დანერგვის, ცოდნის 

გაზიარების, საერთაშორისო გამოცდილების 

გაცნობისა და ინსტიტუციური განვითარების 

მიზნით სახელმწიფო აუდიტის სამსახური 

აქტიურად განაგრძობს თანამშრომლობას უმაღლეს 

აუდიტორულ ორგანოებთან და საერთაშორისო 

პარტნიორ ორგანიზაციებთან.

სახელმწიფო აუდიტის სამსახური 

არის უმაღლესი აუდიტორული ორგანოების 

საერთაშორისო ორგანიზაციისა (INTOSAI) და მისი 

რეგიონული გაერთიანებების (EUROSAI, ASOSAI) 

წევრი. INTOSAI  არის ავტონომიური, დამოუკიდებელი 

და აპოლიტიკური ორგანიზაცია, რომელიც ხელს 

უწყობს საჯარო აუდიტის სფეროში ცოდნისა და გამოცდილების გაზიარებას საერთაშორისო დონეზე. 

სამსახური მონაწილეობას იღებს INTOSAI-ის 3 კომიტეტში, 3 ქვეკომიტეტსა და 3 სამუშაო ჯგუფში, იგი 

INTOSAI-ის სტრატეგიული მიზნები:

მიზანი 1. პროფესიული სტანდარტების კომიტეტი

• შესაბამისობის აუდიტის ქვეკომიტეტი;

• შიდა კონტროლის სტანდარტების 

ქვეკომიტეტი;

• ეფექტიანობის აუდიტის ქვეკომიტეტი;

მიზანი 2. ინსტიტუციური განვითარების კომიტეტი

• INTOSAI განვითარების ინიციატივა (IDI);

მიზანი 3. ცოდნის გაზიარების კომიტეტი

• გარემოს დაცვის აუდიტის სამუშაო ჯგუფი;

• პროგრამის შეფასების სამუშაო ჯგუფი;

• ინფორმაციული ტექნოლოგიების აუდიტის 

სამუშაო ჯგუფი;

აგრეთვე წარმოდგენილია EUROSAI-ის 2 სამიზნე 

და 2 სამუშაო ჯგუფში. 

2013 წლის განმავლობაში სახელმწიფო 

აუდიტის სამსახურმა მონაწილეობა მიიღო 

უმაღლესი აუდიტორული ორგანოების 

საერთაშორისო და რეგიონული გაერთიანებების 

INTOSAI, EUROSAI და ASOSAI-ის მიერ 

ორგანიზებულ 4 ტრენინგში, 6 სამუშაო შეხვედრასა 

და 4 კონფერენციაში.

სახელმწიფო აუდიტის სამსახურის 

სტრატეგიულ პარტნიორებს წარმოადგენენ 

გერმანიის საერთაშორისო თანამშრომლობის 

საზოგადოება (GIZ) და შვედეთის ეროვნული აუდიტორული ოფისი (SNAO), რომლებმაც 

მნიშვნელოვანი წვლილი შეიტანეს სამსახურის საერთაშორისო სტანდარტების შესაბამის უმაღლეს 

აუდიტორულ ორგანოდ ჩამოყალიბების პროცესში. აღსანიშნავია, რომ უმაღლესი აუდიტორული 

ორგანოების ევროპული ორგანიზაციის (EUROSAI) 2013 წლის შეფასებით, 

შვედეთის ეროვნული აუდიტორული ოფისისა და სახელმწიფო აუდიტის სამსახურის 

ურთიერთობა თანამშრომლობის და ინსტიტუციური განვითარების ერთ-ერთ საუკეთესო მაგალითად 

დასახელდა.  

სახელმწიფო აუდიტის სამსახურს თანამშრომლობის მემორანდუმი გაფორმებული აქვს 7 

უმაღლეს აუდიტორულ ორგანოსთან (შვედეთის, ლიტვის, ლატვიის, ბულგარეთის, სომხეთის, 

ყაზახეთისა და რუმინეთის უმაღლეს  აუდიტორულ ორგანოებთან). 

2013 წელს გაფორმდა ურთიერთგაგების მემორანდუმი ბულგარეთის ეროვნული აუდიტის 

სამსახურთან ინსტიტუციური გამოცდილების გაზიარების მიზნით. ასევე, აღსანიშნავია, რომ ორმხრივი 

თანამშრომლობის ხელშეკრულების ფარგლებში, სამსახური ხელს უწყობს ყაზახეთის რესპუბლიკის 

სახელმწიფო ბიუჯეტის შესრულების მაკონტროლებელ აუდიტის კომიტეტს შესაძლებლობების 

განვითარებაში.

INTOSAI-ს რეგიონულ გაერთიანება - EUROSAI-ს 

სამიზნე და სამუშაო ჯგუფებში:

• სამიზნე ჯგუფი 1 “ინსტიტუციური 

განვითარება”;

• სამიზნე ჯგუფი 2 “პროფესიული 

სტანდარტები”;

• გარემოს დაცვის აუდიტის სამუშაო ჯგუფი;

• ინფორმაციული ტექნოლოგიების აუდიტის 

სამუშაო ჯგუფი;

გერმანიის საერთაშორისო თანამშრომლობის საზოგადოება  (GIZ)

სახელმწიფო აუდიტის სამსახური წარმატებით აგრძელებს მრავალწლიან თანამშრომლობას 

გერმანიის საერთაშორისო თანამშრომლობის საზოგადოებასთან (GIZ). 2013 წელს ხელი მოეწერა 

მემორანდუმის გაგრძელებას - „საჯარო ფინანსების მართვა სამხრეთ კავკასიაში” - პროგრამის 

ფარგლებში. მემორანდუმის მიზანია სამსახურისთვის საერთაშორისო სტანდარტების შესაბამისი 

გარემოს შექმნა, როგორც ორგანიზაციის შიგნით ასევე მის გარეთ. ურთიერთანამშრომლობა 

ორი მიმართულებით წარიმართა. პირველი მიმართულება ორიენტირებულია ისეთ საკითხებზე 

როგორიცაა, პარლამენტთან, როგორც მთავარ დაინტერესებულ მხარესთან თანამშრომლობა და 

ურთიერთობა, ასევე, კანონმდებლობის ანალიზი INTOSAI-ის სტანდარტებთან მიმართებით. ხოლო, 

მეორე მიმართულება ფოკუსირდება აუდიტის სამსახურში შიდაორგანიზაციულ განვითარებაზე, 

მათ შორის  ეფექტიანობის აუდიტის გაძლიერებაზე, ადგილობრივი თვითმმართველი ერთეულების 

აუდიტის დეპარტამენტის გაძლიერებასა და ანგარიშგების ხარისხის გაუმჯობესებაზე.

მემორანდუმის ფარგლებში წარმატებულად იქნა შეფასებული სამსახურის საქმიანობა ორივე 

მიმართულებით, განსაკუთრებით ეფექტიანობის აუდიტის დანერგვა/განვითარებისა და პარლამენტის 

კომიტეტებთან აუდიტის ანგარიშების განხილვის საკითხები. გარდა ამისა, გერმანიის საერთაშორისო 

თანამშრომლობის საზოგადოებამ დადებითად შეაფასა სამსახურის მიერ ორგანიზებული მრგვალი 

მაგიდის ფორმატის შეხვედრები, რომლებიც  მაღალი დონის დიალოგის წარმართვის შესაძლებლობას 

იძლეოდა.

პროექტის პროგრესის შეფასების ანგარიშში ასევე მოცემულია რეკომენდაციები, რომლებიც 

სახელმწიფო აუდიტის სამსახურის წინაშე არსებულ გამოწვევებს უკავშირდება: „სახელმწიფო 

აუდიტის სამსახურის მნიშნველოვან გამოწვევას წარმოადგენს დამოუკიდებლობით მინიჭებული 

შესაძლებლობების სრულად გამოყენება. აუდიტის მასშტაბი და მოცვა, ასევე ანგარიშგების და შემდგომი 

რეაგირების სისტემები საჭიროებენ გაუმჯობესებას. ამ კუთხით, მთავარ ინსტრუმენტს წარმოადგენს 

სტრატეგიული გეგმა. რეფორმების წარმატებულად განხორციელებისთვის მნიშვნელოვანი იქნება 

საქმიანობის პრიორიტეტების განსაზღვრა, რათა შენარჩუნდეს ბალანსი საშუალო და გრძელვადიან 

ცვლილებებს შორის, რომ გაუმჯობესდეს აუდიტის შედეგები და მოხდეს მათი უკეთ გამოყენება“.

შვედეთის ეროვნული აუდიტორული ოფისი (SNAO)

შვედეთის ეროვნული აუდიტორული ოფისი (SNAO) წარმოადგენს სახელმწიფო აუდიტის სამსახურის 

(SAO) ძირითად პარტნიორს.  ორი უმაღლესი აუდიტორული ორგანო 2010 წლიდან აქტიურად 

თანამშრომლობს ურთიერთგაგების მემორანდუმის ფარგლებში. მხარეებს შორის თანამშრომლობა 

მიზნად ისახავს სახელმწიფო აუდიტის სამსახურის ინსტიტუციურ განვითარებას.  ზემოაღნიშნული 

თანამშრომლობის ფარგლებში SNAO-ს დახმარებით განხორციელდა რიგი მნიშვნელოვანი 

ღონისძიებები, მათ შორის მომზადდა ფინანსური აუდიტის, ეფექტიანობის აუდიტის და ხარისხის 

კონტროლის და უზრუნველყოფის თანამედროვე სახელმძღვანელოები. 

2013 წლის განმავლობაში, აუდიტის  საერთაშორისო სტანდარტების დანერგვის და აუდიტის 

ანგარიშების ხარისხის გაუმჯობესების მიზნით, გაიმართა შემდეგი ღონისძიებები:

 − სახელმწიფო აუდიტის სამსახურსა და შვედეთის ეროვნულ აუდიტორულ ოფისს შორის 

თანამშრომლობის 2013 წლის მოკლე და გრძელვადიანი მიზნების დაგეგმვა,  მოსალოდნელი 

შედეგების განხილვა, ასევე 2013 წლის წინასწარი სამოქმედო გეგმის შემუშავება.

 − გაიმართა SNAO-სა და SAO-ს კომუნიკაციის ჯგუფების სამუშაო შეხვედრა, რომლის შედეგადაც 

შემუშავდა SAO-ს კომუნიკაციის სტრატეგია და წლიური სამოქმედო გეგმა;

 − შედგა 4 სამუშაო შეხვედრა ეფექტიანობის აუდიტის თემაზე, რომლის მიზანი იყო მხარდაჭერა 

ეფექტიანობის აუდიტის განხორციელების  პროცესში და ამ მიმართულებით ხარისხის 

კონტროლის სისტემის გაძლიერება;

 − SNAO-ს ორგანიზებით შედგა საქართველოსა და ლატვიის სახელმწიფო აუდიტის 

სამსახურების წარმომადგენლების შეხვედრა ისეთ საკითხებზე, როგორიცაა ფინანსური 

აუდიტის მეთოდოლოგია, სახელმწიფო ბიუჯეტის შესრულების ანგარიში, საგადასახადო 

შემოსავლებისა და ინფორმაციული ტექნოლოგიების აუდიტი;

 − SNAO-ს ორგანიზებით  გაიმართა მოლდოვის საანგარიშო პალატის, SNAO-სა და სახელმწიფო 

აუდიტის სამსახურის სამუშაო შეხვედრა ეფექტიანობის აუდიტის სფეროში დაგროვილი 

გამოცდილების გაზიარების მიზნით;

2013 წლის ბოლოს, ოთხწლიანი წარმატებული თანამშრომლობის შედეგად, შვედეთის ეროვნულმა 

აუდიტორულმა ოფისმა სურვილი გამოთქვა სახელმწიფო აუდიტის სამსახურთან  ურთიერთგაგების 

მემორანდუმი 2017 წლამდე გაეგრძელებინა. აღნიშნულ პერიოდში შვედი ექსპერტები ჩართული 

იქნებიან აუდიტის ანგარიშების ხარისხის უზრუნველყოფის პროცესში.

საჯარო სამსახურების დაძმობილების პროგრამა  (TWINNING)

2013 წლის გაზაფხულზე საჯარო სამსახურის დაძმობილების პროგრამის (Twinning) ფარგლებში, 

გერმანიისა და პოლონეთის უმაღლესმა აუდიტორულმა ორგანოებმა სურვილი გამოთქვეს TWINNING 

განეხორციელებინათ სახელმწიფო აუდიტის სამსახურთან.

საჯარო სამსახურების დაძმობილების პროგრამა გულისხმობს, ევროკავშირის გაფართოებისთვის 

მომზადების კონტექსტში, ევროკავშირის კანდიდატ ქვყეყნებთან თანამშრომლობას, ადმინისტრაციული 

და ინსტიტუციური შესაძლებლობების გაძლიერებისა და ევროკავშირის კანონმდებლობასთან 

ჰარმონიზაციის მიზნით.

საჯარო სამსახურების დაძმობილების პროგრამა სახელმწიფო აუდიტის სამსახურში 

ითვალისწინებს გერმანიისა და პოლონეთის უმაღლეს აუდიტორულ ინსტიტუტებთან მრავალწლიანი, 

მჭიდრო ორმხრივი ურთიერთობის დამყარებას პროფესიული ცოდნისა და გამოცდილების გაზიარების 

მიზნით. დაძმობილების პროგრამა 2014-2016 წლებში განხორციელდება და მოიცავს:

• აუდიტის სამსახურის კორპორაციული მართვის გაუმჯობესებას;

• აუდიტორული საქმიანობის ხარისხის ამაღლებას;

• კადრების პროფესიული შესაძლებლობების გაძლიერებას.

Twinning-ის განხორციელების პროცესში ჩართული იქნება 40-მდე საერთაშორისო ექსპერტი, 

ხოლო სახელმწიფო აუდიტის სამსახურში პროექტის სრული პერიოდის განმავლობაში იქნება 

Twinning-ის ადგილობრივი მრჩეველი, რომელიც ადგილზე გაუწევს კოორდინაციას პროექტის 

წარმატებით განხორციელებას. 

თანამშრომლობა სხვა უმაღლეს აუდიტორულ ორგანოებთან (ლატვია, მოლდოვა 

და სლოვენია)

გარდა მთავარი სტრატეგიული პარტნიორებისა (GIZ, SNAO) სამსახური აქტიურად 

თანამშრომლობს ლატვიის, მოლდოვისა და სლოვენიის უმაღლეს აუდიტორულ ორგანოებთან. 

შვედეთის ეროვნული აუდიტორული ოფისის მხარდაჭერით, ლატვიისა და საქართველოს 

უმაღლესი აუდიტორული ორგანიზაციები აგრძელებენ ურთიერთთანამშრომლობას ისეთ 

მნიშვნელოვან საკითხებზე, როგორებიცაა ლატვიის აუდიტის სამსახურის გამოცდილების გაზიარება 

სახელმწიფო ბიუჯეტის შემოსავლებისა და საინფორმაციო სისტემების აუდიტი. გარდა აღნიშნული 

საკითხებისა, სახელმწიფო აუდიტის სამსახური ლატვიის აუდიტორულ ოფისთან თანამშრომლობს 

საპილოტე აუდიტების დაგეგმვა/განხორციელებისა და აუდიტის მეთოდოლოგიის გაუმჯობესების 

მიმართულებით.

ეფექტიანობის აუდიტის განვითარება და ამ სფეროში დაგროვილი გამოცდილების გაზიარება 

სახელმწიფო აუდიტის სამსახურის ერთ-ერთ მნიშვნელოვან ამოცანას წარმოადგენს. ამ მიმართულებით 

აღსანიშნავია მოლდოვის რესპუბლიკის საანგარიშო სასამართლოს წარმომადგენლების ვიზიტი, 

რომელიც გაიმართა SNAO-ს ორგანიზებით. ასევე, GIZ-ის მხარდაჭერით გასულ წელს სახელმწიფო 

აუდიტის სამსახურში სასწავლო ვიზიტით  იმყოფებოდნენ სლოვენიის რესპუბლიკების უმაღლესი 

აუდიტორული ორგანოს თანამშრომლები. 

გარდა ზემოაღნიშნულისა, 2013 წელს, სლოვენიის რესპუბლიკის აუდიტორთა სასამართლოს 

ეფექტიანობის აუდიტის დეპარტამენტის წარმომადგენლების სასწავლო ვიზიტების ფარგლებში 

განხილულ იქნა სას-ის 2014–2017 წლების სტრატეგიული განვითარების გეგმა ეფექტიანობის აუდიტის 

მიმართულებით.

სახელმწიფო აუდიტის სამსახურის საერთაშორისო პუბლიკაციები

სახელმწიფო აუდიტის სამსახურმა თავისი საქმიანობის გაცნობის, უკეთესი პრაქტიკისა და 

გამოცდილების გაზიარების მიზნით მოამზადა სტატიები წამყვანი საერთაშორისო ჟურნალებისთვის. 

პუბლიკაციებში სას–ი მიმოიხილავს და ანალიზს უკეთებს სამსახურში დაგროვილი  გამოცდილებისა 

და ინოვაციური მიდგომის თეორიულ და პრაქტიკულ ასპექტებს, რაც მნიშვნელოვანია საჯარო 

მმართველობისა და საჯარო ფინანსების მართვის ეფექტიანობის მუდმივი გაუმჯობესების 

უზრუნველსაყოფად. მსოფლიოს პარტნიორ ორგანიზაციებთან აღნიშნული ფორმით კომუნიკაცია 

კიდევ უფრო უწყობს ხელს სახელმწიფო აუდიტის სამსახურის საქმიანობისა და მიღწევების 

საერთაშორისო საზოგადოებისთვის გაზიარებას.

გასულ წელს საერთაშორისო პროფესიულ ჟურნალებში გამოქვეყნდა სახელმწიფო აუდიტის 

სამსახურის 3 სტატია. აღნიშნული პუბლიკაციები მოიცავდა შემდეგ თემებს:

 Ð 2 სტატია  ჟურნალისათვის  „ინოვაციები  უმაღლესი აუდიტორული ორგანოების ევროპული 

ორგანიზაციის წევრ ქვეყნებში“ (EUROSAI  Innovations):

 − „საშუალოვადიანი ფისკალური მდგრადობის ხელშეწყობა“;

 − „სახელმწიფო შესყიდვების მონიტორინგის მექანიზმი სახელმწიფო აუდიტის სამსახურში“.

სტატია უმაღლესი აუდიტორული ორგანოების საერთაშორისო ორგანიზაციის (INTOSAI) 

ჟურნალში, რომელსაც ხელმძღვანელობს აშშ-ს საანგარიშგებო პალატა - „აუდიტის წლიური დაგეგმვა 

სახელმწიფო აუდიტის სამსახურში“.

5. სახელმწიფო აუდიტის სამსახურის 
ინსტიტუციური განვითარება

5.1 ინფორმაციული სისტემების (IT) აუდიტის დანერგვა
სახელმწიფო სერვისების განვითარება, 

მონაცემთა ბაზების, უწყებათაშორისი ქსელებისა 

და ინფორმაციის გაცვლის უსაფრთხოების 

უზრუნველყოფა სახელმწიფოსთვის წარმოადგენს 

ახალ საინფორმაციო–ტექნოლოგიურ გამოწვევას. 

სახელმწიფო ხაზინის ელექტრონული სისტემა, 

შემოსავლების ადმინისტრირების ელექტრონული 

სისტემა, სახელმწიფო შესწყიდვების ერთიანი 

სისტემა, სოციალურად დაუცველთა და სახელმწიფო 

დაზღვევის ბენეფიციართა მონაცემთა ბაზები და სხვა 

სახელმწიფო უწყებები, უშუალოდ დგანან ისეთი 

საფრთხეების წინაშე, როგორებიცაა ინფორმაციული 

და საკომუნიკაციო უსაფრთხოების დარღვევა, 

ინფორმაციაზე არაავტორიზებული წვდომა, 

კომპიუტერული თაღლითობა და სხვა ტექნოლოგიური 

რისკები.

ახალი აუდიტორული მიდგომით სამსახური 

უზრუნველყოფს საჯარო სექტორში არსებული 

სისტემური და ტექნოლოგიური რისკების 

იდენტიფიცირებას და მათი პრევენციის მიზნით 

შესაბამისი რეკომენდაციების გაცემას. ინფორმაციული 

სისტემების აუდიტი ხელს შეუწყობს სახელმწიფო 

აუდიტის სამსახურის ადამიანური და დროის რესურსების დაზოგვას. IT აუდიტის დანერგვით 

სამსახური ასევე შეძლებს ფინანსური, შესაბამისობისა და ეფექტიანობის აუდიტის შედეგების გაზრდას. 

საინფორმაციო  ტექნოლოგიების 

აუდიტის სტრატეგიული განვითარების 

გეგმის მიზნები :

• IT აუდიტის მეთოდოლოგიური 

ბაზის მომზადება და სრულყოფა;

• IT აუდიტით მიღწეული შედეგების 

გაზრდა;

• სას–ის IT აუდიტორების 

პროფესიული ზრდის ხელშეწყობა;

• IT აუდიტის ტექნოლოგიური 

და ინფრასტრუქტურული ბაზის 

სრულყოფა;

• სახელმწიფო და საერთაშორისო 

ორგანიზაცებთან თანამშრომლობის 

გაღრმავება ინოვაციების 

შემუშავების და დანერგვის 

პროცესში;

• სას–ის ორგანიზაციული 

მხარდაჭერა IT სისტემების 

განვითარების მიმართულებით;

ინფორმაციული სისტემების აუდიტით სახელმწიფო აუდიტის სამსახური უხზრუნველყოფს: 

• სახელმწიფო უწყებებში საინფორმაციო სისტემების, ინფორმაციული უსაფრთხოების, 

მონაცემთა ბაზებისა და ქსელების აუდიტს;

• დაგეგმვისა და აუდიტის პოტენციური თემების შერჩევის პროცესის გაუჯობესებას IT აუდიტის 

შედეგად გამოვლენილ რისკებზე დაყრდნობით;

• საინფორმაციო–ტექნოლოგიების სფეროში არსებული ტენდენციების, გამოწვევებისა და 

უკეთესი პრაქტიკის ანალიზსა და საჯარო უწყებებისთვის გაზიარებას.

გასულ წელს სახელმწიფო აუდიტის სამსახურმა შეიმუშავა საინფორმაციო  ტექნოლოგიების 

აუდიტის სტრატეგიული განვითარების გეგმა, რომელიც მოიცავს აღნიშნული აუდიტის განვითარების 

6 სტრატეგიულ მიზანს და შესაბამის ამოცანებს. ამასთანავე, სამსახურში ჩამოყალიბდა საინფორმაციო 

ტექნოლოგიების აუდიტის საკოორდინაციო ჯგუფი, რომელიც უზურნველყოფს როგორც აუდიტის 

ჩატარებას, ასევე, აუდიტის მეთოდოლოგიური ბაზის განვითარებას. 2014 წელს კი სახელმწიფო 

აუდიტის სამსახური გეგმავს  საპილოტე IT აუდიტების ჩატარებას. 

          

5.2 ადამიანური რესურსების მართვა (HR)
სახელმწიფო აუდიტის სამსახურის უმთავრეს ამოცანას წარმოადგენს საჯარო სექტორში 

საერთაშორისო სტანდარტების შესაბამისი აუდიტის ჩატარება. აღნიშნული ამოცანის 

განსახორციელებლად სამსახურისათვის მნიშვნელოვანი წინაპირობაა მაღალკვალიფიციური და 

პროფესიონალი კადრების მოზიდვა, შენარჩუნება და მათი განვითარების ხელშეწყობა. 

2013 წლისათვის სახელმწიფო აუდიტის სამსახურში დასაქმებული იყო 249 თანამშრომელი 

(შტატგარეშე თანამშრომლების გარდა). სამსახურის მუშაობის გაუმჯობესებისა და აუდიტორულ 

და არააუდიტორულ შტატს შორის რაციონალური თანაფარდობის დაცვის მიზნით გასულ წელს 

განხორციელდა სტრუქტურული ოპტიმიზაცია, რის შედეგადაც ორგანიზაციის თანამშრომელთა 70%-

ს შეადგენს პროფესიული შტატი, როგორებიც არიან აუდიტორები, ექსპერტები და ანალიტიკოსები, 

ხოლო 30%-ს შეაგდენს დამხმარე პერსონალი.

სახელმწიფო აუდიტის სამსახურის მნიშვნელოვან აქტივს წარმოადგენს პროფესიონალ 

თანამშრომელთა გამოცდილი გუნდი, რომელიც უზრუნველყოფს უწყვეტ და ნაყოფიერ აუდიტორულ 

საქმიანობას. გარდა გამოცდილი თანამშრომლების შენარჩუნებისა, სამსახური ასევე ზრუნავს 

მაღალკვალიფიციური კადრების მოზიდვაზე.

პროფესიონალი და მუშაობის მრავალწლიანი გამოცდილების მქონე თანამშრომლების 

დაფასებისა და წახალისების მიზნით, სამსახური მუდმივად ცდილობს ხელი შეუწყოს  თითოეული 

თანამშრომლის როგორც პროფესიულ, ასევე კარიერულ  განვითარებას, საკუთარი შესაძლებლობებისა 

და პოტენციალის გამოვლენას.  სწორედ ამ მიზნით,  2013 წლის განმავლობაში დაწინაურდა 15-20 წლიანი  

გამოცდილების მქონე 14 თანამშრომელი, რომლებიც წლების განმავლობაში პროფესიონალურად 

ასრულებდნენ დაკისრებულ მოვალეობას და განსაკუთრებული წვლილი მიუძღვით საჯარო აუდიტის 

განვითარებაში. ასევე, დაწინაურდნენ და მადლობის სიგელებით დაჯილდოვდნენ ის თანამშრომლები, 

რომლებიც მათზე დაკისრებულ მოვალეობებს გამორჩეულად ასრულებენ (24 თანამშრომელი 

დაწინაურდა, 48 - მადლობის სიგელით დაჯილდოვდა).

კვალიფიკაციის ამაღლება და პროფესიული განვითარება

პროფესიულ შტატში დასაქმებულ თანამშრომელთა 100%-ს აქვს უმაღლესი განათლება, მათ შორის  

მაგისტრია 54%, ხოლო დოქტორი - 5 %. ამასთანავე, სამსახურის თანამშრომლები აქტიურად არიან 

ჩართულები პროფესიული განვითარებისა და სხვადასხვა სასერტიფიკატო პროგრამაში. პროფესიული 

შტატის 71%-ს (125 თანამშრომელს) მიღებული აქვს სხვადასხვა მიმართულებებით პროფესიული 

სერტიფიკატები, მათ შორის აღსანიშნავია რომ საერთაშორისოდ აღიარებულ სერტიფიკატებს (ACCA, 

ISSAI საერთაშორისო სერტიფიკატები) ფლობს 23 თანამშრომელი, ხოლო 41 თანამშრომელი ჩართულია 

სერტიფიცირების პროცესში.

უმაღლესი აუდიტორული ორგანოების საერთაშორისო სტანდარტების (ISSAI) სერტიფიცირების 

პროგრამის ფარგლებში, 2013 წელს ფინანსური და ეფექტიანობის აუდიტის თემაზე სას-ის 

სამმა წარმომადგენელმა წარმატებით გაიარა 2-ეტაპიანი კურსი და დაჯილდოვდნენ უმაღლესი 

აუდიტორული ორგანოების საერთაშორისო სტანდარტების (ISSAI) დიპლომებით. აღნიშნულ 

პროგრამაში სახელმწიფო აუდიტის სამსახურის ერთი თანამშრომელი მაღალი შეფასების შედეგად 

შეირჩა მომდევნო სერტიფიცირების პროგრამის საერთაშორისო ტრენერად.

თანამშრომელთა უწყვეტი პროფესიული განვითარებისა და მათი კვალიფიკაციის ამაღლების 

მიზნით, 2013 წელს სამსახურის თანამშრომლებმა მონაწილეობა მიიღეს ქვეყანაში და მის ფარგლებს 

გარეთ ჩატარებულ 27 ტრენინგ/სემინარში, 33 სამუშაო შეხვედრასა და 10 კონფერენციაში, რომლებიც 

ძირითადად აუდიტის, პროფესიული უნარ-ჩვევების, საჯარო მმართველობის, საზოგადოებასთან 

ურთიერთობის, სტრატეგიული დაგეგმვის, სამართლისა და ადამიანური რესურსების მართვის  

საკითხებს ეხებოდა. 

თანამშრომელთა საქმიანობის შეფასების სისტემა

ეფექტიანი და ფუნქციონალური ადამიანური რესურსების მართვის სისტემის ჩამოყალიბებისა 

და ოპერაციული პროცესების გაუმჯობესების მიზნით სამსახურმა შეიმუშავა თანამშრომელთა 

საქმიანობის შეფასების სისტემის სახელმძღვანელოს სამუშაო ვერსია, რომლის მიზანია უზრუნველყოს 

წლის განმავლობაში თანამშრომელთა საქმიანობის შესახებ დროული და ამომწურავი ინფორმაციის 

შეგროვება, რის საფუძველზეც მოხდება აუდიტორთა საქმიანობის ობიექტური და სამართლიანი 

შეფასება. ამასთანავე, აღნიშნული დოკუმენტი ხელს შეუყწობს თანამშრომელთა მოტივაციის ზრდას, 

ძლიერი მხარეების გამოვლენას ადამიანური რესურსების შემდგომი ოპტიმალური განაწილებისათვის. 

სახელმძღვანელო მოიცავს როგორც მენეჯმენტის, ასევე თანამშრომელთა საქმიანობის ობიექტური 

შეფასების კრიტერიუმებს, რაც უზრუნველყოფს ინდივიდუალურ და ინსტიტუციურ დონეზე 

მიღწევების იდენტიფიცირებას და შემდგომ წახალისებას.

2013 და 2014 წლები იქნება თანამშრომელთა შეფასების სისტემის ფუნქციონირებისათვის 

საპილოტე. ამ პერიოდში მიღებული ინფორმაციის საფუძველზე მოხდება თანამშრომელთა შეფასების 

კონკრეტული კრიტერიუმებისა და ფორმების დახვეწა. ამ პროცესით, ასევე, შესაძლებელი გახდება 

სისტემის ძირითადი სისუსტეების იდენტიფიცირება და შესაბამისი ცვლილებების განხორციელება.

5.3  აუდიტის საერთაშორისო სტანდარტებისა და 
საუკეთესო პრაქტიკის შესაბამისი ხარისხის უზრუნველყოფის 
სისტემის გაძლიერება 

სახელმწიფო აუდიტის სამსახურში ხარისხის უზრუნველყოფის სისტემა კონტროლდება 

ხარისხის უზრუნველყოფის დეპარტამენტის მიერ. ხარისხის უზრუნველყოფა მოიცავს სისტემის 

მიმოხილვას, სხვადასხვა პროცედურებსა და ორგანიზაციულ პრაქტიკას, რომლებიც დადგენილია 

სამსახურის ხელმძღვანელობის უზრუნველსაყოფად დასაბუთებული რწმუნებით იმის შესახებ, 

აუდიტის  ანგარიშები შეესაბამება თუ არა ფაქტობრივ გარემოებებსა და პროფესიულ სტანდარტებს. 

2013 წლის განმავლობაში, ხარისხის უზუნველყოფის დეპარტამენტმა განახორციელა 18 აუდიტის 

ანგარიშისხარისხის მიმოხილვა, მათ შორის, 2 - ეფექტიანობის და 16 ფინანსური და შესაბამისობის 

აუდიტის. აღსანიშნავია, რომ 2012 წელთან შედარებით გაუმჯობესდა აუდიტის საშუალოვადიანი 

დაგეგმვის პროცესი, აგრეთვე დაიხვეწა ეფექტიანობის აუდიტის ფარგლებში აუდიტის მიზნებისა და 

კრიტერიუმების განსაზღვრის პროცედურები. თუმცა ხარისხის კონტროლის შემოწმებების შედეგად 

გამოვლინდა აუდიტის ის კონკრეტული სფეროებიც, რომლებიც საჭიროებს გაუმჯობესებას:

 − აუდიტორული საქმიანობის გრძელვადიანი და მოკლევადიანი დაგეგმვის პროცესი;

 − მომეტებული რისკების საფუძველზე აუდიტის მასშტაბის, ვადებისა და შესასწავლი 

საკითხების განსაზღვრის კრიტერიუმები და გამოყენებული აუდიტორული მსჯელობების 

დასაბუთებულობა;

 − აუდიტორული არსებითობის გაანგარიშება მრავალუწყებიანი სახელმწიფო დაწესებულებების 

აუდიტისას, ფინანსურ ანგარიშგებაში არსებითი უზუსტობების რისკების შეფასება;

 − აუდიტის ობიექტის საქმიანობის კანონშეუსაბამობისა და საქმიანობის არაეფექტიანად 

წარმართვის რისკების შეფასება;

 − აუდიტის ობიექტის პროცესების ეფექტიანობის კვლევა, შიდა კონტროლის გარემოს შესწავლა, 

მათ შორის, საინფორმაციო ტექნოლოგიური კონტროლის მექანიზმების (IT) რისკების შეფასება 

და ვალიდაცია;

 − საინფორმაციო ტექნოლოგიების სისტემის გარემოს შესწავლა;

 − კონტროლის მექანიზმების ტესტირება

 − აუდიტის დოკუმენტაციის სისტემატიზაციისა და მართვის ინსტრუმენტები;

 − აუდიტორული შემოწმების დროს შიდა აუდიტის საქმიანობის შედეგების შეფასება და მათ 

მიერ შესრულებულ სამუშაოზე დაყრდნობა;

 − დეტალური აუდიტორული გეგმისა და აუდიტის შემაჯამებელი მემორანდუმის მომზადება;

 − ძირითადი ანალიტიკური პროცედურების მოდელირება და მათი აუდიტორულ 

მტკიცებულებად გამოყენების დაშვება;

 − გამოვლენილი აუდიტორული სხვაობების, კანონშეუსაბამობებისა დასახელმწიფო სახსრების 

არაეფექტიანად განკარგვის შედეგების შეფასება დააუდიტორული ანგარიშგება;

 − ინდეტიფიცირებულ სისტემურ და შიდა კონტროლის სხვა არსებით ნაკლოვანებებზე 

გაცემული რეკომენდაციების შესრულების მონიტორინგი;

 − აუდიტორთა პროფესიული შეფასება და უწყვეტი პროფესიული განვითარების პროგრამა;

 − აუდიტზე პასუხისმგებელი მმართველი რგოლის აუდიტის პროცესში ჩართულობისა და მასზე 

ეფექტიანი ზედამხედველობის მექანიზმები.

5.4 მართვის სისტემები
სახელმწიფო აუდიტის სამსახური ინოვაციური და თანამედროვე აუდიტორული მიდგომებისა 

თუ ტექნიკების პრაქტიკაში დანერგვით, ხელს უწყობს ორგანიზაციული შესაძლებლობების 

გაძლიერებას. 

გასული წლის მანძილზე სახელმწიფო აუდიტის სამსახურში საფუძველი ჩაეყარა არა ერთ 

ინოვაციურ პროექტს, რომლებიც მიზნად ისახავს აუდიტორული საქმიანობის ეფექტიანობის გაზრდას 

და არსებული რესურსებით მეტი სარგებლის მიღებას.

2013 წელს სახელმწიფო აუდიტის სამსახურმა განახორციელა შემდეგი პროექტები: 

1. აუდიტის წლიური გეგმის შედგენის მეთოდოლოგია

აუდიტის დაგეგმვის პროცესის სრულყოფის მიზნით სახელმწიფო აუდიტის სამსახურმა 

შეიმუშავა აუდიტის წლიური გეგმის შედგენის მეთოდოლოგია, რომელიც აუმჯობესებს ორგანიზაციის 

აუდიტორული საქმიანობის პრიორიტეტებისა და 

ძირითადი მიმართულებების განსაზღვრის პროცესს, 

აგრეთვე ხელს უწყობს აუდიტის ობიექტების 

მაქსიმალურად რეპრეზენტატულ შერჩევას. აღნიშნული 

გეგმის მიზანია სას–ის აუდიტორული საქმიანობა 

ორიენტირებული გახადოს საჯარო ფინანსების 

აქტუალურ  საკითხებზე და ხელი შეუწყოს არსებული 

რესურსების სწორ განაწილებას.

სახელმწიფო აუდიტის სამსახურის მიერ 

შემუშავებული აუდიტის წლიური გეგმის შედგენის 

მეთოდოლოგია ეფუძნება წინასწარ განსაზღვრულ 

კრიტერიუმებს, რომელზე დაყრდნობითაც ხდება 

აუდიტის ობიექტების შერჩევა მომდევნო წლის აუდიტის 

გეგმაში. 

აუდიტის გეგმის შედგენის 

კრიტერიუმები: 

• დიდი მოცულობის საბიუჯეტო 

თანხები

• დიდი საზოგადოებრივი 

ინტერესი

• არასწორი მართვა

• მდგომარეობის ბოროტად 

გამოყენება ან თაღლითობა

• სისტემური რეფორმის 

საჭიროება

• ბოლო პერიოდში არ 

ჩატარებულა აუდიტი

2. აუდიტის შედეგების აღრიცხვა, კლასიფიცირება და ანგარიშგება 

აუდიტის შედეგების სისტემატიზებული აღრიცხვის, კლასიფიცირებისა და ანგარიშგებისათვის 

სამსახურმა შეიმუშავა აუდიტის ელექტრონული ბარათი, რომლის მეშვეობითაც შესაძლებელი 

გახდება აუდიტის პერიოდში გამოვლენილი ნაკლოვანებების დახარისხება და მათთვის სპეციფიკური 

- ფინანსური და არაფინანსური კატეგორიების მინიჭება. აუდიტის ბარათის დანერგვით სამსახური 

უზრუნველყოფს ჩატარებული აუდიტების შედეგად მიღებული მონაცემების ანალიზს, როგორც 

ცალკეულ უწყებათა საქმიანობის სფეროების, ისე, აუდიტის მიმდინარეობის პერიოდისა და 

დროულობის მიმართულებით. ასევე, აუდიტის ბარათი დაეხმარება სამსახურს წლიური საქმიანობისა 

და ორგანიზაციული განვითარების მიმართულებების განსაზღვრის პროცესში.

სახელმწიფო აუდიტის სამსახურის მიერ შემუშავებული აუდიტის ბარათი წარმოადგენს 

პროგრამის სატესტო ვერსიას, რომლის პროგრამული დახვეწა და სრულყოფა გათვალისწინებულია 

სას–ის 2014-2017 წლების სტრატეგიული განვითარების გეგმით.

3. რეკომენდაციების შესრულების მონიტორინგის სისტემა

სახელმწიფო აუდიტის სამსახურმა გასულ წელს შეიმუშავა რეკომენდაციების შესრულების 

მონიტორინგის სისტემა, რომელიც მიზნად ისახავს: 

1. რეკომენდაციების შესრულების პროცესში პარლამენტის როლის გაზრდას;

2. რეკომენდაციების ხარისხის ამაღლებას; 

3. აუდიტის ობიექტების მხრიდან სას-ის მიერ გაცემულ რეკომენდაციებზე რეაგირების 

მაჩვენებლის გაუმჯობესებას;

4. სახელმწიფო აუდიტის სამსახურის მიერ მოტანილი სარგებლის გაზრდას.

სახელმწიფო აუდიტის სამსახურის რეკომენდაციების შესრულების მონიტორინგის ელექტრონული 

სისტემა დაფუძნებულია ვებტექნოლოგიაზე, რომელშიც რეგისტრირებულია საქართველოს 

პარლამენტი და აუდიტის თითოეული ობიექტი.

რეკომენდაციების შესრულების მონიტორინგის ელექტრონული სისტემის დიზაინი უზრუნველყოფს 

მომხმარებელთა ინტერაქტიული ფორმით  კომუნიკაციას. აღნიშნული გულისხმობს აუდიტის 

ობიექტების მხრიდან სავალდებულო დოკუმენტების სისტემაში დამოუკიდებლად ატვირთვას და 

მათ მოდიფიცირებას. ამასთანავე, სისტემა საშუალებას აძლევს, როგორც პარლამენტს, ასევე, აუდიტის 

ობიექტებს მიიღონ სხვადასხვა სახის ანალიტიკური ინფორმაცია სახელმწიფო აუდიტის სამსახურის 

მიერ გაცემული რეკომენდაციების შესახებ. 

აღნიშნული პროცესის სრულყოფის მიზნით, სამსახურმა შეიმუშავა რეკომენდაციების შესრულების 

მონიტორინგის სახელმძღვანელოს სამუშაო ვერსია, რომელიც მოიცავს რეკომენდაციების შემუშავებისა 

და შესრულების მონიტორინგის მეთოდოლოგიას, ელექტრონულ სისტემაში მუშაობის ინსტრუქციასა 

და რეკომენდაციების შესრულების მონიტორინგის პროცესთან დაკავშირებულ სხვა საკითხებს.

6. სახელმწიფო აუდიტის სამსახურის ფინანსები
სახელმწიფო აუდიტის სამსახურის ბიუჯეტის ასიგნებები 2013 წლის განმავლობაში განისაზღვრა 

11,000 ათასი ლარის ოდენობით. ფაქტობრივად გაწეულმა საკასო ხარჯმა შეადგინა 10,094.4 ათასი 

ლარი.

სახელმწიფო აუდიტის სამსახურმა სამუშაო პროცესის პროდუქტიულობის ასამაღლებლად 2013 წლის 

განმავლობაში გასწია შემდეგი სახის კაპიტალური დანახარჯები:

• სამსახურის ძირითადი საქმიანობის შეუფერხებლად განხორციელებისათვის, სამსახურმა  

შეისყიდა გაძლიერებული პარამეტრებისა და გარანტიის მქონე  ახალი კომპიუტერული 

ტექნიკა;

• IT ინფრასტრუქტურის განვითრებისა და ინფორმაციის დაცულობის ხარისხის გაუმჯობესების 

მიზნით საანგარიშო პერიოდში დასრულდა სასერვერო ოთახის აღჭურვა და პროგრამული 

უზრუნველყოფა;

• გასულ წელს განხორციელდა სასაწყობე მეურნეობისა და ბალანსზე რიცხული ქონების 

მართვის, აგრეთვე, შესყიდვების გეგმის კონტროლის უნივერსალური  პროგრამის შესყიდვა. 

აღნიშნული პროგრამა საგრძნობლად გააუმჯობესებს შესყიდვების დაგეგმვასა და სამსახურის 

საკუთრებაში არსებული აქტივების მართვას.

დანართი 1. 2013 წელს ჩატარებული და დამტკიცებული აუდიტები

ადგილობრივი თვითმმართველი ერთეულების რეფორმის მართვა
1. ხარაგაულის მუნიციპალიტეტისა და ადგილობრივი თვითმმართველობის მიერ დაფუძნებული 

ა(ა)იპ-ს 2009-2012 წლების ფინანსური და შესაბამისობის აუდიტი 
2. დმანისის მუნიციპალიტეტის 2012 წლის ფინანსური ანგარიშგების ფინანსური აუდიტი 
3.  თეთრიწყაროს მუნიციპალიტეტის მიერ 2013 წლის 6 თვის ბიუჯეტის შესრულების 

შესაბამისობის აუდიტი
4. ლენტეხის მუნიციპალიტეტის 2013 წლის 6 თვის ბიუჯეტის შესრულების შესაბამისობის 

აუდიტი 
5.  წალენჯიხის მუნიციპალიტეტის მიერ 2013 წლის 6 თვის ბიუჯეტის შესრულების შესაბამისობის 

აუდიტი
6. აბაშის მუნიციპალიტეტის მიერ 2013 წლის 6 თვის ბიუჯეტის შესრულების  შესაბამისობის 

აუდიტი
7. ამბროლაურის მუნიციპალიტეტის მიერ 2013 წლის 6 თვის შესრულების შესაბამისობის 

აუდიტი
8. ლანჩხუთის მუნიციპალიტეტის 2013 წლის 6 თვის ბიუჯეტის შესრულების აუდიტი 
9.  ბორჯომის მუნიციპალიტეტის 2012 წლის ფინანსური ანგარიშგების ფინანსური აუდიტი
10. ჭიათურის მუნიციპალიტეტის 2010-2012 წლების ფინანსური და შესაბამისობის აუდიტი 
11. კასპის მუნიციპალიტეტის  2010-2012 წლებისა და 2013 წლის 6 თვის საფინანსო–ეკონომიკური 

საქმიანობის შესაბამისობის აუდიტი
12. საგარეჯოს მუნიციპალიტეტის 2012 წლის ფინანსური ანგარიშების ფინანსური აუდიტი
13. ქედის მუნიციპალიტეტის 2013 წლის 6 თვის ფინანსური აუდიტი
14. ქედის მუნიციპალიტეტის 2012 წლის ფინანსური და შესაბამისობის აუდიტი
15. ხულოს მუნიციპალიტეტის 2013 წლის 6 თვის ფინანსური აუდიტი
16. ხულოს მუნიციპალიტეტის 2012 წლის ფინანსური და შესაბამისობის აუდიტი

თავდაცვისა და სამართალდამცავი სისტემის მხარდაჭერა
17. საქართველოს შინაგან საქმეთა სამინისტროს კონსტიტუციური უსაფრთხოების დეპარტამენტის 

2011–2012 წლების ფინანსური და შესაბამისობის აუდიტი 
18. საქართველოს შინაგან საქმეთა სამინისტროს ცენტრალური აპარატის 2011 წლისა და 2012 

წლის 9 თვის ფინანსური და შესაბამისობის აუდიტი 
19. საქართველოს შინაგან საქმეთა სამინისტროს მმართველობის სფეროში არსებული საჯარო 

სამართლის იურიდიული პირის დაცვის პოლიციის დეპარტამენტის 2010–2012  წლების 
ფინანსური და შესაბამისობის აუდიტი

20. აფხაზეთის ავტონომიური რესპუბლიკის იუსტიციის დეპარტამენტის 2012 წლის ფინანსური 
აუდიტი 

21. შპს "საქართველოს კვების კომპანიის" 2011-2012 წლებისა და 2013 წლის 6 თვის შესაბამისობის 
აუდიტი *

22. სახელმწიფო დაცვის სპეციალური სამსახურის მიერ 2011-2012 წლებში გაწეული საქმიანობის 
ფინანსური და შესაბამისობის აუდიტი (გრიფით „საიდუმლო“) *

23. სსიპ  სახელმწიფო სამხედრო სამეცნიერო-ტექნიკური ცენტრის - „დელტას" 2011-2012 წლებისა 
და 2013 წლის 6 თვის  შესაბამისობის აუდიტი (გრიფით „საიდუმლო“) *

ინფრასტრუქტურული პროექტების მართვა
24. ქ.თბილისის მერიის მიერ გარე განათების პროგრამის ფარგლებში 2006-2010 წლებში 

გამოყენებული სახსრების შესაბამისობის აუდიტი 
25. ქ.თბილისის მერიის მიერ 2009-2011 წლებში ქალაქის გამწვანების ღონისძიებების პროგრამების 

ფარგლებში გაწეული საქმიანობის შესაბამისობის აუდიტი 
26. შპს „ბათუმის ნავთობგადამამუშავებელი ქარხნის“ 2010–2012 წლების ფინანსური და 

შესაბამისობის აუდიტი 
27. ქ.ქუთაისში საქართველოს პარლამენტის სასახლის მშენებლობისათვის განხორციელებული 

საქმიანობის, სახსრების მოპოვებისა და ხარჯვის მიზნობრიობისა და კანონიერების 
დასადგენად ჩატარებულ შეთანხმებულ პროცედურებზე შესაბამისობის აუდიტი 

28. სსიპ „სახმელეთო ტრანსპორტის სააგენტოს“ 2011–2012 წლების ფინანსური და შესაბამისობის 
აუდიტი 

სახელმწიფო საკუთრებაში არსებული ქონების აღრიცხვა და მართვა
29.  სენაკის მუნიციპალიტეტის 2009-2012 წლების საფინანსო-სამეურნეო საქმიანობის ფინანსური 

და შესაბამისობის აუდიტი
30. დმანისის მუნიციპალიტეტის 2009-2012 წლების საფინანსო-სამეურნეო საქმიანობის 

შესაბამისობის აუდიტი
31. ბორჯომის მუნიციპალიტეტის 2009-2012 წლების საფინანსო-ეკონომიკური საქმიანობის 

შესაბამისობის აუდიტი
32. საგარეჯოს მუნიციპალიტეტის 2009-2012 წლების საფინანსო-ეკონომიკური საქმიანობის 

შესაბამისობის აუდიტი
33. აფხაზეთის ავტონომიური რესპუბლიკის უმაღლესი საბჭოს აპარატის 2012 წლის ფინანსური 

აუდიტი 
34. აფხაზეთის ავტონომიური რესპუბლიკის მთავრობის საქვეუწყებო დაწესებულების - 

ადმინისტრაციულ-სამეურნეო სამმართველოს 2012 წლის ფინანსური აუდიტი 
35. აჭარის ავტონომიური რესპუბლიკის ფინანსთა და ეკონომიკის სამინისტრო 2013 წლის 6 თვის 

ფინანსური აუდიტი 
36. სსიპ „აკრედიტაციის ერთიანი ეროვნული ორგანო - აკრედიტაციის ცენტრის“ 2010– 2012 

წლების შესაბამისობის აუდიტი
37. სსიპ „საქართველოს სტანდარტებისა და მეტროლოგიის ეროვნული სააგენტოს“ 2011 და 2012 

წლების ფინანსური და შესაბამისობის აუდიტი*
38. ევროპულ და ევროატლანტიკურ სტრუქტურებში ინტეგრაციის საკითხებში საქართველოს 

სახელმწიფო მინისტრის აპარატის  2011–2012 წლების ფინანსური და შესაბამისობის აუდიტი *
39. საქართველის ოკუპირებული ტერიტორიებიდან იძულებით გადაადგილებულ პირთა 

განსახლებისა და ლტოლვილთა სამინისტროში 2012 წლის ბიუჯეტის შესრულების აუდიტი
საჯარო ფინანსების მართვის ხელშეწყობა

40. აფხაზეთის ავტონომიური რესპუბლიკის ფინანსთა სამინისტროს 2012 წლის ფინანსური 
აუდიტი 

41. აფხაზეთის ავტონომიური რესპუბლიკის ეკონომიკის სამინისტროს 2012 წლის ფინანსური 
აუდიტი 

42. აღმოსავლეთ საქართველოში აფხაზეთის ავტონომიური რესპუბლიკის მთავრობის 
წარმომადგენლობის 2012 წლის ფინანსური აუდიტი 

43. აფხაზეთის ავტონომიური რესპუბლიკის მთავრობის სარეზერვო ფონდის 2011–2012 წლის 
ფინანსური აუდიტი 

44. ზემო აფხაზეთის საკითხებში მინისტრის აპარატის 2012 წლის ფინანსური აუდიტი 
45. აჭარის ავტონომიური რესპუბლიკის უმაღლესი საბჭოს აპარატის 2012 წლის ფინანსური და 

შესაბამისობის აუდიტი 
46. აჭარის ავტონომიური რესპუბლიკის მთავრობის აპარატის 2012 წლის ფინანსური და 

შესაბამისობის აუდიტი 
47. აჭარის ავტონომიური რესპუბლიკის  ფინანსთა და ეკონომიკის სამინისტროს 2012 წლის 

ფინანსური და შესაბამისობის აუდიტი 
48. აჭარის ავტონომიური რესპუბლიკის მთავრობის აპარატის 2013 წლის 6 თვის ფინანსური 

აუდიტი 
49. აჭარის ავტონომიური რესპუბლიკის უმაღლესი საბჭო 2013 წლის 6 თვის ფინანსური აუდიტი 
50. საქართველოს სახალხო დამცველის აპარატის 2011–2012 წლების ფინანსური და შესაბამისობის 

აუდიტი*
51. საქართველოს სახელმწიფო შესყიდვების სისტემის  2011-2012 წლების ეფექტიანობის აუდიტი 

*
52. სსიპ „საქართველოს ეროვნული ბანკის“ 2009–2012 წლების შესაბამისობის აუდიტი 

სოფლის მეურნეობის მხარდაჭერა

53. თეთრიწყაროს მუნიციპალიტეტის მიერ 2011-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი

54. ლენტეხის მუნიციპალიტეტის 2011-2012 წლების „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი

55. წალენჯიხის მუნიციპალიტეტის მიერ 2011-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი

56. აბაშის მუნიციპალიტეტში 2011-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი

57. ამბროლაურის მუნიციპალიტეტის მიერ 2011-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი 

58. ლანჩხუთის მუნიციპალიტეტის მიერ 2011-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი

59. წყალტუბოს მუნიციპალიტეტის მიერ 2010-2012 წლებში „სოფლის მხარდაჭერის პროგრამით“ 
განხორციელებული პროექტების შესაბამისობის აუდიტი 

60. აჭარის ავტონომიური რესპუბლიკის სოფლის მეურნეობის  სამინისტროს 2012  ფინანსური და 
შესაბამისობის აუდიტი 

61. აჭარის ა/რ სოფლის მეურნეობის სამინისტრო 2013 წლის 6 თვის ფინანსური აუდიტი 
62. სსიპ "სურსათის ეროვნული სააგენტოს" 2011-2012 წლების ფინანსური და შესაბამისობის 

აუდიტი *
სოციალური პროექტების მართვა

63. თეთრიწყაროს მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი

64. ლენტეხის მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი



2013 წლის საქმიანობის ანგარიში

95

65.  წალენჯიხის მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი 

66. აბაშის მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი

67. ამბროლაურის მუნიციპალიტეტის მიერ 2011-2012 წლებში „სოციალური დაცვის პროგრამის” 
ფარგლებში განხორციელებული საქმიანობის შესაბამისობის აუდიტი

68. ლანჩხუთის მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი

69. წყალტუბოს მუნიციპალიტეტის მიერ 2011-2012 წლებში „სოციალური დაცვის პროგრამის“ 
ფარგლებში განხორციელებული საქმიანობის შესაბამისობის აუდიტი

70. სსიპ „საქართველოს ჯანმრთელობისა და სოციალური დაცვის პროექტების 
განმახორციელებელი ცენტრის“ სამედიცინო დაწესებულებათა ოპტიმიზაციის 
პროგრამა (01.09.04-01.01.07) სამედიცინო და სამინისტროს სისტემის დაწესებულებათა 
რეაბილიტაციისა და აღჭურვის პროგრამა (01.01.07-01.01.10) (01/09/2004–01/01/2010  წლები) 
შესაბამისობის აუდიტი 

განათლებისა და მეცნიერების პროგრამების მართვა
71. აფხაზეთის ავტონომიური რესპუბლიკის  განათლებისა და კულტურის სამინისტროს 2012 

წლის ფინანსური აუდიტი 
72. აჭარის ავტონომიური რესპუბლიკის განათლების, კულტურისა და სპორტის  სამინისტროს 

2012 წლის ფინანსური და შესაბამისობის აუდიტი 
73. თვითმმართველი ქალაქის - ბათუმის 2011-2012 წლების ადგილობრივი ბიუჯეტით 

გათვალისწინებული განათლების, კულტურის, სპორტის და დასვენების ობიექტების 
რეაბილიტაციისა და განათლების, კულტურის, სპორტის და ახალგაზრდობის საქმეთა 
პროგრამების ფინანსური და შესაბამისობის აუდიტი

74. პროფესიული განათლება საქართველოში : მიმდინარე რეფორმები და გამოწვევები 2011–2012 
წლების ეფექტიანობის აუდიტი

75. მეცნიერების მართვის ღონისძიებების 2011–2012 ეფექტიანობის აუდიტი*
76. სსიპ ,,მასწავლებელთა პროფესიული განვითარების ცენტრის”, სსიპ ,,ეროვნული სასწავლო 

გეგმებისა და შეფასების ცენტრის” და სსიპ ,,მუნიციპალური განვითარების ფონდის ” მიერ 
განხორციელებული განათლების სისტემის გარდაქმნისა და განმტკიცების პროექტი-APL2 
2008  2009 წლების ფინანსური და შესაბამისობის აუდიტი 

77. საქართველოს განათლებისა და მეცნიერების სამინისტროს 2012 წლის ფინანსური აუდიტი 
ჯანდაცვის სისტემის განვითარების ხელშეწყობა

78. აფხაზეთის ავტონომიური რესპუბლიკის შრომის, ჯანმრთელობისა და სოციალური დაცვის 
სამინისტროს 2012 წლის ფინანსური აუდიტი 

79. აჭარის ავტონომიური რესპუბლიკის ჯანმრთელობისა და სოციალური დაცვის სამინისტროს 
2012 წლის ფინანსური და შესაბამისობის აუდიტი 

80. თვითმმართველი ქალაქის - ბათუმის 2011-2012 წლების ადგილობრივი ბიუჯეტით 
გათვალისწინებული ჯანმრთელობის დაცვისა და სოციალური დაცვის პროგრამების 
ფინანსური და შესაბამისობის აუდიტი

81. აჭარის ავტონომიური რესპუბლიკის ჯანმრთელობისა და სოციალური დაცვის სამინისტროს 
2013 წლის 6 თვის ფინანსური აუდიტი 

82. სასწრაფო სამედიცინო დახმარების სისტემის 2011-2012 წლების ეფექტიანობის აუდიტი*
83. საქართველოს შრომის, ჯანმრთელობისა და სოციალური დაცვის სამინისტროს 2012 წლის 

სახელმწიფო ბიუჯეტის შესრულების აუდიტი 



2013 წლის საქმიანობის ანგარიში

96

კულტურისა და სპორტის პროგრამების მხარდაჭერა
84. სსიპ „კ.გამსახურდიას სახელობის სახელმწიფო დრამატული თეატრის“ 2011-2012 წლების 

ფინანსური აუდიტი *
85. აჭარის ავტონომიური რესპუბლიკის განათლების, კულტურისა და სპორტის სამინისტროს 

2013 წლის 6 თვის ფინანსური აუდიტი 
86. სსიპ „ბათუმის შოთა რუსთაველის სახელმწიფო უნივერსიტეტი“ 2012 წლის ფინანსური და 

შესაბამისობის აუდიტი 
87. საქართველოს კულტურისა და ძეგლთა დაცვის სამინისტროს 2012 წლის ბიუჯეტის 

შესრულების აუდიტი 

შენიშვნა:  *-ით აღნიშნული აუდიტის ანგარიშები დასრულდა 2013 წელს, თუმცა დამტკიცდა 2014 

წელს.

დანართი 2. სამართალდამცავი ორგანოებისათვის გადაგზავნილი 
ანგარიშები

N აუდიტის დასახელება თარიღი 
1 საქართველოს განათლებისა და მეცნიერების სამინისტროს 2012 წლის 

ფინანსური აუდიტის  შუალედური ანგარიში
04.03.2013

2 აჭარის ავტონომიური რესპუბლიკის უმაღლესი საბჭოს აპარატის ფინანსური 
და შესაბამისობის აუდიტის ანგარიში

10.04.2013

3 აჭარის ავტონომიური რესპუბლიკის სოფლის მეურნეობის სამინისტროს 
ფინანსური და შესაბამისობის აუდიტის ანგარიში

16.04.2013

4 ქუთაისში საქართველოს პარლამენტის სასახლის მშენებლობისათვის 
განხორციელებული საქმიანობისა და ხარჯვის    აუდიტის ანგარიში

29.05.2013

5 მასალები დაცვის პოლიციის დეპარტამენტში მიმდინარე აუდიტის პროცესში 
აუდიტორთა ჯგუფის მიერ გამოვლენილი მნიშვნელოვანი კანონდარღვევების 
შესახებ 

13.06.2013

6 აჭარის ავტონომიური რესპუბლიკის ჯანმრთელობისა და სოციალური დაცვის 
სამინისტროს  ფინანსური და შესაბამისობის აუდიტის ანგარიში

19.06.2013

7 აჭარის ავტონომიური რესპუბლიკის ფინანსთა და ეკონომიკის სამინისტროს 
ფინანსური და შესაბამისობის აუდიტის ანგარიში

19.06.2103

8 აჭარის ავტონომიური რესპუბლიკის განათლების, კულტურისა და სპორტის 
სამინისტროს ფინანსური და შესაბამისობის აუდიტის ანგარიში

28.06.2013

9 შრომის, ჯანმრთელობისა და სოციალური დაცვის სამინისტროს მიერ 
განხორციელებული აივ ინფექცია/შიდსის სახელმწიფო პროგრამის 2008-2011 
წლების პერიოდის ეფექტიანობის აუდიტის ანგარიში

04.07.2013

10 დაცვის პოლიციის დეპარტამენტის 2010-2012 წლების პერიოდის ფინანსური 
და შესაბამისობის აუდიტის ანგარიში

31.10.2013

11 თვითმმართველი ქალაქის - ბათუმის 2011-2012 წლების ადგილობრივი 
ბიუჯეტით გათვალისწინებული ჯანმრთელობის დაცვისა და სოციალური 
დაცვის პროგრამების ფინანსური და შესაბამისობის აუდიტის ანგარიში

06.11.2013

12 თვითმმართველი ქალაქის- ბათუმის 2011-2012 წლების ადგილობრივი 
ბიუჯეტით გათვალისწინებული განათლების, კულტურის, სპორტის და 
დასვენების ობიექტების რეაბილიტაციისა და განათლების, კულტურის, 
სპორტის და ახალგაზარდობის საქმეთა პროგრამების ფინანსური და 
შესაბამისობის აუდიტის ანგარიში

13.12.2013

13 თვითმმართველი ქალაქის - ქუთაისის მერიის საკუთრებაში არსებული 
ქონების პრივატიზებისა და სარგებლობის უფლებით გაცემის კანონიერება და 
მართლზომიერების შესაბამისობის აუდიტის ანგარიში

13.12.2013

14 ქ.თბილისის მერიის გარე განათების პროგრამის ფარგლებში 2006-2010 წლებში 
გამოყენებული სახსრების შესაბამისობის აუდიტის ანგარიში

13.12.2013

15 ქ.თბილისის  მერიის  მიერ 2009-2011 წლებში  ქალაქის გამწვანების 
ღონისძიებების პროგრამების ფარგლებში გაწეული საქმიანობის შესაბამისობის 
აუდიტის ანგარიში

13.12.2013

16 სენაკის მუნიციპალიტეტის 2009-2012 წლების საფინანსო-სამეურნეო 
საქმიანობის ფინანსური და შესაბამისობის აუდიტის ანგარიში

13.12.2013

17 დმანისის მუნიციპალიტეტის 2009-2012 წლების საფინანსო-სამეურნეო 
საქმიანობის  შესაბამისობის აუდიტის ანგარიში

13.12.2013

18 წყალტუბოს მუნიციპალიტეტის მიერ 2010-2012 წლებში სოფლის მხარდაჭერის 
პროგრამით განხორციელებული პროექტების შესაბამისობის აუდიტის 
ანგარიში

13.12.2013

19  ჭიათურის მუნიციპალიტეტის ფინანსური და შესაბამისობის აუდიტის 
ანგარიში

13.12.2013

20 ქ.თბილისის მერიის მიერ საახალწლო დღესასწაულებთან დაკავშირებული 
ქალაქგაფორმების ღონისძიებებისათვის 2006-2010 წლებში ქ.თბილისის 
ბიუჯეტიდან გამოყოფილი სახსრების გამოყენების შესაბამისობის აუდიტის 
ანგარიში

13.12.2013

21 ხულოს მუნიციპალიტეტის 2012 წლის ფინანსური და შესაბამისობის აუდიტის 
ანგარიში

19.12.2013

22 კასპის მუნიციპალიტეტის 2010-2013 წლების შესაბამისობის აუდიტის ანგარიში 27.12.2013
23 საგარეჯოს მუნიციპალიტეტის 2009-2012 წლების საფინანსო-ეკონომიკური 

საქმიანობის შესაბამისობის აუდიტის ანგარიში
27.12.2013

24 შპს "ბათუმის ნავთობგადამამუშავებელ ქარხანაში"  2010-2012 წლების 
პერიოდის ფინანსური და შესაბამისობის აუდიტის ანგარიში

31.12.2013

ქ. თბილისი, 0144, წმ. ქეთევან დედოფლის გამზირი №96
ქ. ქუთაისი, 4600, ირაკლი აბაშიძის ქ. №22
ქ. ბათუმი, 6000, შერიფ ხიმშიაშვილის ქ. №7, იუსტიციის სახლი
ტელ: +995/32/243 81 78
ელფოსტა: sao@sao.ge
ვებგვერდი: www.sao.ge

